
Heri pahali, na nyumba, 

na mahali, na mji, 

na moyo, na mlima, 

na kimbilio, na pango, 

na bonde, na nchi, 

na bahari, na kisiwa, 

na shamba ambapo Jina 

la Mungu limetajwa, 

na Sifa Yake kutukuzwzwa.

—Bahá’u’lláh



Imba, Ee mtumishi Wangu, aya za Mungu Ambazo 
umezipokea, kama ziimbwavyo na wale ambao 
wamemkaribia Yeye, ili utamu wa wimbo wako 
mzuri uweze kuwasha roho yako mwenyewe, na 
kuvutia mioyo ya watu wote. Yeyote aghaniye, fara-
ghani chumbani mwake, Aya hizi zilizofunuliwa 
na Mungu, Malaika watawanyao wa Mwenyezi 
watatawanyia mbali manukato ya maneno yatamk-
wayo na kinywa chake, na yatasababisha kila moyo 
wa mtu muadilifu kupuma. Ingawa, mwanzoni 
anaweza kubaki bila kujua matokeo yake, lakini 
uwezo wa neema ijaliwayo kwake lazima uhitaji 
papo hapo au baadaye uwe na mvuto katika roho 
yake, hivyo ndivyo siri za Ufunuo wa Mungu 
zilivyoamriwa kwa uwezo wa Mapenzi ya Yeye 
Ambaye ni chanzo cha uwezo na hekima.

SAL A Z A 
FARADHI



“Sala za faradhi za kila siku ni tatu kwa idadi… 
Muumini yupo huru kabisa kuchagua mojawapo 
kati ya sala hizi tatu, lakini yupo chini ya sharti 
la kughani mojawapo, na kwa kufuatana na 
maelekezo yoyote dhahiri ambayo yanaweza 
kuambatana nayo.”

Ku t o k a  b a r u a  i l i y o a n d i k w a  k w a  n i a b a  y a  S h o g h i  E f f e n d i

“Kwa ‘asubuhi’, ‘adhuhuri na ‘ jioni’, iliyotajwa 
kuhusiana na Sala za Faradhi, humaanisha 
mtawalia kutoka vipindi kati ya mawio na adhuhuri, 
kati ya adhuhuri na machweo, na kutoka machweo 
hadi saa mbili baada ya machweo.”

M u h t a s a r i  n a  U f u p i s h o  w a  K i t a b - i - A q d a s

“Mtawalia” ni muda au wakati au nafasi baina ya 
matukio mawili.



SALA FUPI YA FARADHI

Ighaniwe mara moja ndani ya saa 
ishirini na nne, wakati wa adhuhuri

Nashuhudia, Ee Mungu wangu, kwamba Wewe 
Umeniumba mimi kukujua Wewe na kukuabudu 
Wewe. Ninashuhudia katika wakati huu, juu ya 
unyonge wangu na uwezo Wako, juu ya umaskini 
wangu na utajiri Wako.

Hakuna Mungu mwingine ila Wewe. Msaada 
katika Mashaka, Ajitoshelezaye – Mwenyewe.
.............................................................  B A H Á ʼ U ’ L L Á H

SALA YA WASTANI YA FARADHI

Ighaniwe kila siku, asubuhi, adhuhuri, na jioni

Yeyote apendaye kusali (sala hii), mwache 
anawe mikono yake, na wakati anawapo, 
mwache aseme:

Imarisha mkono wangu, Ee Mungu wangu, 
ili uweze kukishikilia Kitabu Chako kwa ule 
uthabiti ambao kwao majeshi ya ulimwengu 
yasiwe na nguvu juu yake. Ukilinde basi kisi-
guswe na chochote kisichohusika nacho. Hakika, 
Wewe ni Mweza, Mwenye Nguvu kabisa.

Na wakati akinawa uso wake, mwache 
aseme:

Nimegeuzia uso wangu Kwako, Ee Bwana wangu! 
Uuangazie kwa nuru ya uso Wako. Uulinde basi 
kutomgeukia yeyote ila Wewe.

Kisha mwache asimame, na akigeukia 
Kibla (Mahali pa Ibada, m.y. Bahji, ‘Akka’), 
mwache aseme:

Mungu hushuhudia kwamba hakuna Mungu 
mwingine ila Yeye. Zake ni falme za Ufunuo na za 
muumbo. Yeye, kwa kweli, amemdhihirisha Yule 
Ambaye ndiye Pambazuko la Ufunuo, Ambaye 
alizungumza juu ya Sinai, Ambaye kupitia Kwake 
Upeo Mkuu kabisa umefanywa kung’aa, na Mti 
wa Lote* ambao mbele yake hakuna mapito 
umenena, na kupitia Kwake wito umetangazwa 
kwa wote walio Mbinguni na duniani: “Tazama, 
Mmiliki wa vyote amekuja. Nchi na mbingu, 
utukufu na milki ni vya Mungu, Bwana wa watu 
wote, na Mwenye Kiti cha enzi juu na duniani!”

Kisha, mwache ainame, akiegemeza mikono 
kwenye magoti, na aseme:

Umetukuka Wewe kupita sifa yangu na sifa ya 
mwingine yeyote kando yangu, na maelezo ya 
wote waliopo mbinguni na wote waliopo dun-
iani!

*	 “Mti wa Lote” ni mti huko uarabuni ambao aghalabu 
hupandwa kando kando ya barabara kuashiria mwisho 
wa barabara. Katika maandiko matakatifu humaanisha 
Mdhihirishaji wa Mungu na kwa hapa humaanisha 
“Baha‘u’llah.”

Kisha, akiwa amesimama na mikono ikiwa 
imefunguliwa, viganja vikielekezwa juu 
usoni, na aseme:

Usinivunje moyo, Ee Mungu wangu, yule 
ambaye, kwa vidole viombavyo sana, ameshikilia 
kwenye pindo la rehema yako na neema Yako, 
Ewe Ambaye kati ya wale waoneshao rehema u 
Mwenye Rehema Kabisa!
.............................................................  B A H Á ʼ U ’ L L Á H

SALA YA WASTANI YA FARADHI

Kisha mwache, halafu, akae kitako na 
aseme:

Ninashuhudia juu ya umoja Wako na upekee 
Wako, na kwamba Wewe u Mungu, na kwamba 
hakuna Mungu mwingine kando Yako. Wewe, 
hakika, Umefunua Hoja Yako, Umetimiza 
Ahadi Yako, na kufungua mlango wa neema 
Yako kwa wote wakaao mbinguni na duniani. 
Baraka na amani, salaam na utukufu, viwe juu ya 
wapendwa Wako, ambao mabadiliko na nasibu 
za ulimwengu havikuwazuia kukugeukia Wewe, 
na ambao wametoa vitu vyao vyote, kwa tumaini 
la kupata kile ulicho nacho Wewe. Wewe, kwa 
kweli, u Msamehevu – Daima, Mkarimu – 
Kabisa.
.............................................................  B A H Á ʼ U ’ L L Á H

Kama yeyote akichagua kughani maneno haya 
badala ya aya hiyo ndefu: “Mungu hushuhudia 
kwamba hakuna Mungu mwingine ila Yeye, Msaada 
katika mashaka, Ajitoshelezaye Mwenyewe” inge-
tosha. Na hali kadhalika, ingetosha, kama wakati 
akiwa amekaa kitako, akichagua kughani maneno 
haya: “Ninashuhudia juu ya umoja Wako na upekee 
Wako, na kwamba Wewe u Mungu, na kwamba 
hakuna Mungu mwingine kando Yako.”

B a h á ʼ u ’ l l á h

SALA NDEFU YA FARADHI

Ighaniwe mara moja katika muda 
wa saa ishirini na nne

Yeyote apendaye kughani sala hii, mwache 
asimame na amgeukie Mungu, na, asimam-
apo mahali pake, mwache atazame kulia na 
kushoto, kana kwamba anangojea rehema ya 
Bwana wake, Mwenye rehema nyingi kabisa, 
Mwenye huruma. Kisha mwache aseme:

Ewe Uliye Bwana wa majina yote na Muumba 
wa mbingu! Ninakusihi Wewe kwa wao Ambao 
ni Mapambazuko ya Asili Yako isiyoonekana, 
Aliyetukuka kuliko wote, Mtukufu kabisa, kui-
fanya sala yangu moto ambao utateketeza vizuizi 
ambavyo vimenifungia nje ya uzuri Wako, na 
mwanga ambao utaniongoza kwenye bahari ya 
uwepo Wako.

Kisha mwache ainue mikono yake kwa 
maombi kumuelekea Mungu – abarikiwe 
na kutukuzwa Yeye – na aseme:

Ewe Haja ya ulimwengu na Mpendwa wa mataifa! 
Wewe waniona nikikugeukia Wewe, na niki-
ondolewa mwambatano kwa yeyote isipokuwa 
Wewe, na niking’ang’ania kwenye ugwe Wako, 
ambao kwa mtikisiko wake muumbo mzima 
umetikiswa. Mimi ni mtumishi Wako, Ee Bwana 
wangu, na mwana wa kiume wa mtumishi Wako. 
Nitazame nimesimama tayari kufanya mapenzi 
Yako na haja yako, na bila kutaka chochote 
isipokuwa ridhaa Yako njema. Nakusihi Wewe 
kwa Bahari ya rehema Yako na Nyota ya mchana 
ya neema Yako kumtendea mtumishi Wako kama 
Wewe utakavyo na upendavyo. Kwa uwezo Wako 
ambao umepita kabisa mtajo wote na sifa! Cho-
chote ambacho kimefunuliwa Nawe ndio haja 
ya moyo wangu na kipenzi cha roho yangu. Ee 
Mungu, Mungu wangu! Usiangalie matumaini 
yangu na matendo yangu, la, afadhali zaidi 
uangalie mapenzi Yako ambayo yamezunguka 
mbingu na dunia. Kwa Jina Lako Kuu Kabisa, 
Ewe Bwana wa mataifa yote! Nimekitamani tu 
kile Wewe ulichokitamani, na kupenda tu kile 
Wewe ukipendacho.

Kisha mwache apige magoti, na akiinamisha 
paji la uso wake ardhini, mwache aseme:

UmetukukaWewekupitamaelezoyayeyotei-
sipokuwa Wewe Mwenyewe, na ufahamu wa 
chochote ila Wewe.

Kisha mwache asimame na aseme:

Ifanye sala yangu, Ee Bwana wangu, chemchemi 
ya maji ya uzima ambayo kwayo nipate kuishi 
kadiri enzi Yako idumuvyo, na kukutaja Wewe 
katika kila ulimwengu wa malimwengu Yako.

Mwache tena ainue mikono yake kwa 
maombi, na aseme:

Ee Ewe Ambaye katika utengano Nawe mioyo 
na roho vimeyeyuka, na kwa moto wa upendo 
Wako ulimwengu wote umewashwa moto! 
Nakusihi Wewe kwa Jina Lako ambalo kwalo 
Umeshinda muumbo mzima, usininyime kile 
ulicho nacho Wewe, Ewe Utawalaye watu wote! 
Wewe waona, Ee Bwana wangu, mgeni huyu 
akiharakia kwenye maskani yake yaliyotukuka 
kabisa chini ya kipaa cha utukufu Wako na 
katika mipaka ya rehema Yako; na mkosefu 
huyu akitafuta bahari ya msamaha Wako; na 
mnyonge huyu baraza la utukufu Wako; na 
kiumbe huyu fukara mashariki ya utajiri Wako. 

Yako ni mamlaka kuamuru chochote upendacho. 
Nashuhudia kwamba Wewe u wa kusifiwa katika 
mat endo Yako, na kutiiwa katika maagizo Yako, 
na kubakia bila kushurutishwa katika amri Yako.

Kisha mwache ainue mikono yake, arudie 
mara tat Jina Kuu Kabi sa.* Kisha mwache 
ainame mikono yake ikiwa imeegemezwa 
magotini mbele ya Mungu – amebarikiwa 
na kutukuka Yeye – na aseme:

Wewe waona, Ee Mungu wangu, jinsi roho 
yangu ilivyosisimuliwa katika viungo vyangu na 
sehemu za mwili, katika hamu yake kukuabudu 
Wewe, na katika shauku yake kukukumbuka 
Wewe na kukutukuza Wewe; jinsi ishuhudiavyo 
juu ya yale ambayo Ulimi wa Amri Yako ume-
shuhudia katika ufalme wa usemi Wako na 
mbingu ya elimu Yako. Ninapenda, katika hali 
hii, Ee Bwana wangu, kukuomba Wewe yote 
yale uliyo nayo Wewe, ili nithibitishe umaskini 
wangu, na kutukuza ukarimu Wako na utajiri 
Wako, na ni weze kutangaza unyonge wangu, 
na kudhihirisha nguvu Yako na uwezo Wako. 
Hakuna Mungu ila Wewe, Mwenyezi, Mkarimu 

*	 Alláh-u-Abhá

Kabisa. Hakuna Mungu ila Wewe, Aamuruye 
mwanzoni na mwishoni. Ee Mungu, Mungu 
wangu! Msamaha Wako umenitia moyo, na 
rehema yako imeniimarisha, na wito Wako 
umenizindua, na neema Yako imeniinua na 
kuniongoza Kwako. Vinginevyo, mimi ni nani 
hata kwamba nithubutu kusimama kwenye lango 
la mji wa ukaribu Wako, au kuelekeza uso wangu 
kwenye miangaza ambayo inang’aa kutoka 
mbingu ya mapenzi Yako? Wewe wamuona, Ee 
Bwana wangu, kiumbe huyu dhalili akibisha 
kwenye mlango wa neema Yako, na roho hii 
itowekayo ikitafuta mto wa uzima wa milele 
kutoka mikono ya ukarimu Wako. Yako ni amri 
wakati wote, Ewe Ambaye u Bwana wa majina 
yote; na yangu ni kujitoa na utii wa hiari kwa 
mapenzi Yako, Ee Muumba wa mbingu!

Kisha mwache ainue mikono yake mara tatu 
na aseme:

Mungu ni mkuu kuliko mkuu yeyote!

Kisha mwache apige magoti na akiinamisha 
paji la uso wake ardhini, aseme:

Wewe u juu mno kwa sifa ya wale ambao wapo-
karibu Nawe kupaa kwenye mbingu ya ukaribu 
Wako, au kwa ndege wa mioyo ya wale ambao 
wamejitoa kwako kufikia mlango wa lango Lako. 
Ninashuhudia kwamba Wewe umetakaswa 
kupita sifa zote na mtakatifu kupita majina yote. 
Hakuna Mungu ila Wewe, Aliyetukuka kuliko 
wote, Mtukufu Kabisa.

Kisha mwache akae kitako mwenyewe na 
aseme:

Ninashuhudia yale ambayo viumbe vyote vime 
shuhudia, na Jeshi lililo juu, na Wakaaji wa 
Paradiso iliyo juu kabisa, na mbele yao Ulimi 
wa Fahari wenyewe kutoka upeo mtukufu kabisa, 
kwamba Wewe u Mungu, kwamba hakuna 
Mungu ila Wewe, na kwamba Yeye Ambaye 
amedhihirishwa ni Siri iliyofichwa, Alama Ith-
aminiwayo, Ambayo kupitia Kwake Yeye Herufi 
KU na WA (Kuwa) zimeunganishwa na kufumwa 
pamoja. Ninashuhudia kwamba ni Yeye Ambaye 
jina lake limeandikwa kwa Kalamu ya Aliye Juu 
Kabisa, na Ambaye ametajwa katika Vitabu 
vya Mungu, Bwana wa Kiti cha enzi cha juu na 
duniani.

Kisha mwache asimame wima na aseme:

Ee Bwana wa viumbe vyote na Mmiliki wa vitu 
vyote vionekanavyo na visivyoonekana! Wewe 
unaona machozi yangu na kuhema kwangu kwa 
taabu, na unasikia kuugua kwangu, na kugumia 
kwangu, na uliaji wa moyo wangu. Kwa uwezo 
Wako! Makosa yangu yamenizuilia kukukaribia 
Wewe; na dhambi zangu zimenisimamishia 
mbali kutoka uwanja wa utakatifu Wako. Upendo 
Wako, Ee Bwana wangu, umenitajirisha, na uten-
gano Nawe umeniharibu, na kuwa mbali Nawe 
kumeniteketeza. Ninakusihi Wewe kwa nyayo 
Zako katika jangwa hili, na kwa maneno “Mimi 
Nipo hapa, Mimi Nipo hapa”, ambayo wateule 
Wako wametamka katika uwanja huu usio na 
mipaka, na kwa pumzi za Ufunuo Wako, na 
pepo nyanana za Mapambazuko ya Udhihirisho 
Wako, kuamuru kwamba niutazame uzuri Wako 
na kufuata chochote kilichomo katika Kitabu 
Chako.

Kisha mwache arudie Jina Kuu Kabisa mara 
tatu, ainame mikono yake ikiwa imeege-
mezwa magotini, na aseme:

Sifa iwe Kwako, Ee Mungu wangu, kwamba 
Wewe umenisaidia mimi kukukumbuka Wewe 
na kukusifu Wewe, na umemfanya ajulikane 
kwangu Yeye Ambaye ndiye Mapambazuko ya 
ishara Zako, na umenisababisha nisujudu mbele 
ya Ubwana Wako, na kujinyenyekeza mwenyewe 
mbele ya Uungu Wako, na kukiri yale ambayo 
yamenenwa na Ulimi wa fahari Yako.

Kisha mwache ainuke na aseme:

Ee Mungu, Mungu wangu! Mgongo wangu 
umeele mewa kwa mzigo wa dhambi zangu, 
na uzembe wangu umeniharibu. Nifikiriapo 
maovu yangu na ukarimu Wako, moyo wangu 
huyeyuka ndani mwangu, na damu huchemka 
katika mishipa yangu. Kwa Uzuri Wako, Ewe 
Haja ya ulimwengu! Natahayari kuinua uso 
wangu Kwako, na mikono yangu yenye shauku 
inafedheheka kukunjuka kuelekea mbingu ya 
ukarimu Wako.Wewe unaona, Ee Mungu wangu, 
jinsi machozi yangu yanizuiavyo kukukumbuka 
Wewe na kutukuza njema Zako. Ewe Bwana wa 
Kiti cha enzi cha juu na cha duniani! Ninakusihi 
Wewe kwa ishara za Ufalme Wako na siri za 
Milki yako kuwatendea wapendwa Wako kama 
ustahilivyo ukarimu Wako, Ee Bwana wa viumbe 

vyote, na ustahiliye neema Yako, Ee Mfalme wa 
vionekanavyo na visivyoonekana!

Mwache halafu ainuke na aseme:

Ee Mungu, Mungu wangu! Mgongo wangu ume-
pinda kwa mzigo wa dhambi zangu, na uzembe 
wangu umeniharibu. Nifikiriapo maovu yangu 
na ukarimu Wako, moyo wangu huyeyuka ndani 
mwangu, na damu yangu huchemka katika 
katika mishipa yangu. Kwa uzuri Wako, Ewew 
Haja ya ulimwengu! Ninatahayari kuinua uso 
wangu Kwako, na mikono yangu yenye shauku 
inafehdeheka kukunjuka kuelekea mbingu 
ya ukarimu Wako. Wewe waona, Ee Mungu 
wangu, jinsi machozi yangu yanavyonizuia 
kukukumbuka Wewe na kutukuza njema Zwako, 
Ewe Bwana wa Kiti cha enzi cha juu na duniani! 
Ninakusihi Wewe kwa ishara za Ufalme Wako na 
siri za Milki Yako kuwatendea wapendwa Wako 
kama ustahilivyo ukarimu Wako, Ee Bwana 
wa viumbe vyote, na ustahiliye neema Yako, Ee 
Mfalme wa vionekanavyo na visivyoonekana!

Kisha mwache arudie Jina Kuu Kabisa mara 
tatu, na apige magoti paji lake la uso likiwa 
ardhini, na aseme:

Sifa iwe Kwako, Ee Mungu wetu, kwamba Wewe 
umetutelemshia yale yatusogezayo karibu Nawe, 
na hutupa kila jema lililotelemshwa Nawe katika 
Vitabu Vyako na Maandiko Yako Matakatifu. 
Utulinde, tunakusihi, Ee Bwana wangu, kutoka 
wingi wa mawazo yasiyofaa na fikra za kipuuzi. 
Wewe kwa kweli, u Mweza, Ajuaye – Yote.

Kisha mwache ainue kichwa chake, na akae 
kitako mwenyewe na aseme:

Ninashuhudia, Ee Mungu, juu ya yale ambayo 
Wateule Wako wameyashuhudia, na kukiri yale 
ambayo wakaaji wa Paradiso ya juu kabisa na 
wale ambao wamezunguka Kiti cha enzi chenye 
nguvu wamekiri. Falme za duniani na mbinguni 
ni Zako, Ee Bwana wa malimwengu!
.............................................................  B A H Á ʼ U ’ L L Á H

SAL A 
MBALIMBALI



MSAADA NA AUNI

Ewe Ambaye uso Wako ndiyo kusudi la ibada 
yangu, Ambaye uzuri Wako ndiyo kimbilio 
langu, Ambaye makazi Yako ndiyo lengo langu, 
Ambaye kumbukumbu Yako ndiyo faraja yangu, 
Ambaye uwepo Wako ndiyo haja yangu, Ambaye 
kuwepo Kwako ndiyo mapenzi yangu yathamini-
wavyo kabisa na matamanio yangu ya juu kabisa, 
nakuomba Wewe usinizuilie yale ambayo Wewe 
uliamuru kwa ajili ya wateule kati ya watumishi 
Wako. Nipe, basi, mema ya ulimwengu huu na 
ya ule ujao. Wewe, kwa kweli, u Mfalme wa watu 
wote. Hakuna Mungu ila Wewe, Msamehevu – 
Daima, Mkarimu Kabisa.
.............................................................  B A H Á ʼ U ’ L L Á H

Mungu wangu, Muabudiwa wangu, Mfalme 
wangu, Haja yangu! Ulimi gani unaweza kutoa 
shukrani zangu Kwako? Nilikuwa mzembe, 
Wewe ukaniamsha. Nilikupa kisogo, Wewe 
kwa rehema ukanisaidia kukugeukia Wewe. 
Nilikuwakama mfu, Wewe ukanihuisha kwa 
maji ya uzima. Nili kuwa nimenyauka, Wewe 
ukanifufua kwa kijito cha mbinguni cha maneno 

Yako ambacho kimetiririka nje kutoka Kalamu 
ya Mwenye Rehema – Kabisa.

Ee Mungu Mjalia! Viumbe vyote hutokana 
na ukarimu Wako; Usivinyime maji ya ukarimu 
Wako, wala kuvizuilia bahari ya rehema Yako. 
Nakusihi Wewe uniauni na unisaidie wakati wote 
na katika hali zote, na kutafuta kutoka mbingu 
ya neema Yako fadhili Zako za kale. Wewe, kwa 
kweli, u Bwana wa ukarimu, na Mfalme wa 
ufalme wa milele.
.............................................................  B A H Á ʼ U ’ L L Á H

Ondoa huzuni yangu kwa baraka Yako na 
ukarimu Wako, Ee Mungu, Mungu wangu, na 
fukuzia mbali uchungu wangu kwa njia ya enzi 
Yako na uwezo

Wako. Wewe waniona, Ee Mungu wangu, 
uso wangu ukiwa umegeuziwa kuelekea Kwako 
wakati ambapohuzuni zimenizingira katika kila 
upande. NakusihiWewe, Ewe Ambaye u Bwana 
wa viumbe vyote, na hukingia vitu vyote vioneka-
navyo na visivyoonekana, kwa Jina Lako ambalo 
kwalo Wewe umeshinda mioyona roho za watu, 

na kwa mawimbi ya Bahari ya rehe ma Yako na 
utukufu wa Nyota ya mchana ya ukarimu Wako, 
kunihesabu kati ya wale ambao hakuna chochote 
daima kimewazuia kugeuza nyuso zao kuelekea 
Kwako, Ewe Bwana wa majina yote na Muumba 
wa mbingu! Wewe waona, Ee Bwana wangu, 
mambo ambayo yamenipata katika siku Zako. 
Nakuomba Wewe, kwa kupitia Yeye Ambaye 
ndiye Mapambazu ko ya majina Yako na Mahali 
pa Mapambazuko ya sifa Zako, kuamuru kwa 
ajili yangu kile kitakachoniwezesha kuinuka 
kukuhudumia Wewe na kutukuza njema Zako. 
Wewe, kwa kweli, u Mwenyezi Mungu, Mwenye 
nguvu kuliko wote, Ambaye umezoea kujibu 
maombi ya watu wote! Na, mwishowe nakuomba 
kwa mwangaza wa uso Wako kubariki shughuli 
zangu, na kufidi madeni yangu, na kutosheleza 
mahitaji yangu. Wewe u Yule Ambaye juu ya 
nguvu Zake na juu ya mamlaka Yake kila ulimi 
umeshuhudia, na Ambaye utukufu Wake na 
Ambaye enzi Yake kila moyo wenye ufahamu 
umekiri. Hakuna Mungu aliyepo ila Wewe, 
Ambaye husikia na u tayari kujibu.
.............................................................  B A H Á ʼ U ’ L L Á H

K una Mwondoa shida yeyote isipokuwa 
Mungu? Sema: Mungu asifiwe! Yeye ni Mungu! 
Wote ni watumishi Wake, na wote hutii amri 
Yake!
............................................................................ B Á B

Sema: Mungu hutosheleza vitu vyote juu ya vitu 
vyote, na hakuna chochote mbinguni au dun-
iani bali Mungu hutosheleza. Kwa kweli, Yeye 
Mwenyewe nafsini Mwake yu Mjuzi, Mruzuku, 
Mwenye nguvu zote.
............................................................................ B Á B

Ee Mungu wangu, Bwana wangu na Maulana 
wangu! Nimejitenga mwenyewe kutoka ndugu 
zangu na nimetaka kupitia Wewe kuwa huru 
na wote waishio dunaini na daima kuwa tayari 
kupokea yale yastahiliyo sifa mbele ya macho 
Yako. Nijalie mema ambayo yatanifanya huru 
na chochote kile isipokuwa Wewe, na uniridhie 
fungu la kutosha zaidi la fadhili Zako zisizo na 
mipaka. Kwa kweli, Wewe u Bwana wa neema 
tele.
............................................................................ B Á B

Bwana! Sisi tu watu wa kuhurumiwa, utujalie 
fadhili Yako; tu maskini, utupe fungu kutoka 
bahari ya utajiri Wako; tu wahitaji, ututosheleze; 
tumetwezwa, utupe utukufu Wako. Ndege wa 
angani na wanyamawa kondeni hupokea chakula 
chao kila siku kutoka Kwako, na viumbe vyote 
hushiriki katika ulinzi Wako na wema Wako wa 
upendo. Usimnyime mnyonge huyu neema Yako 
ya ajabu na uijalie kwa uwezo Wako roho hii 
dhaifu Baraka Yako.Utupe mkate wetu wa kila 
siku, na ujalie nyongeza Yako katika mahitaji 
ya maisha, ili tusiweze kumtegemea yeyote ila 
Wewe, tuweze kuzungumza hasa Nawe, tuweze 
kutembea katika njia Zako na kutangaza siri 
Zako. Wewe u Mwenyezi Mungu na Mpenda na 
Mruzuku wa binadamu wote.
............................................................. ‘ A B D U ’ L - B A H Á

MSAADA KATIKA MAJARIBU

Nakusihi Wewe kwa moyo kwa uwezo Wako, 
Ee Mungu wangu! Acha madhara yoyote yasi-
nizunguke na kunishambulia katika nyakati za 
majaribu, na katika muda wa uzembe ongoza 
hatua zangu sawa sawa kwa njia ya maongozi 
Yako. Wewe u Mungu, Wewe una nguvu kufanya 
upendalo. Hakuna awezaye kuzuia Amri Yako au 
kupinga Madhumun Yako.
............................................................................ B Á B

Ee Bwana! Wewe u Muondoaji wa kila uchungu 
wa moyo na Mtoweshaji wa kila aina ya mateso. 
Wewe u Yeye Ambaye hufukuzia mbali kila 
huzuni na humwachilia huru kila mtumwa, 
Mkombozi wa kila roho. Ee Bwana! Unijalie 
wokovu kwa njia ya rehema Zako, na unihesabu 
kati ya wale watumishi Wako ambao wamepata 
wokovu.
............................................................................ B Á B

Ee Bwana wangu, Mpendwa wangu, Haja 
yangu! Unifanye rafiki katika upweke wangu na 
uambatane nami katika uhamisho wangu. Ondoa 
huzuni yangu. Nifanye niwe aliyejitoa kwa ajili 
ya UzuriWako. Niondoe kutoka vyote isipokuwa 
Wewe. Nivutie kwa njia ya manukato Yako ya 
utakatifu. Nifanye nishirikiane katika Ufalme 
Wako na wale ambao wamejitenga kutoka wote 
ila Wewe, ambao hutamani sana kuhudumia 
kizingiti Chako kitakatifu na ambao huvumilia 
kufanya kazi katika Hoja Yako. Niwezeshe kuwa 
mmoja wa vijakazi Wako ambao wamepata 
ridhaa yako njema. Kwa kweli, Wewe u Mwenye 
neema, Mkarimu.
............................................................. ‘ A B D U ’ L - B A H Á

WATOTO NA VIJANA

Usifiwe Wewe, Ee Bwana Mungu wangu! 
Kwaneema ujalie kwamba mtoto huyu mchanga 
alishwe kutoka maziwa ya rehema Yako ya 
upendo na majaliwa Yako ya upendo na alelewe 
kwa tunda la miti Yako ya mbinguni. Usimuache 
awekwe chini ya uangalizi wa yeyote ila Wewe, 
kwa kuwa Wewe Mwenyewe, kwa njia ya uwezo 
wa amri Yako yenye mamlaka na nguvu, ulim-
uumba na kumuita kwenye uhai. Hakuna Mungu 
mwingine ila Wewe, Mwenyezi Mungu, Ajuaye 
yote. Umesifiwa Wewe, Ee Mpendwa wangu 
kuliko wote, mpeperushie juu yake harufu 
tamu ya ukarimu Wako bora kabisa na manu-
kato ya upaji Wako mtakatifu. Mwezeshe basi 
kutafuta kimbilio chini ya kivuli cha Jina Lako 
lililotukuka kuliko yote, Ewe Ambaye hushikilia 
katika mikono Yako ufalme wa majina na sifa. 
Kwa kweli, Wewe u mwenye nguvu kufanya yale 
Wewe uyatakayo, na Wewe kwa kweli u Mwenye 
uwezo, Aliyetukuka, Msamehevu – Daima. 
Mwenye neema, Mkarimu, Mwenye rehema.
.............................................................  B A H Á ʼ U ’ L L Á H

Ewe Bwana asiye na kifani! Acha mtoto huyu 
anyWako, mlinde ndani ya susu ya usalama 
Wako na ulinzi na ujalie kwamba alelewe katika 
mikono ya upendo Wako mwema.
............................................................. ‘ A B D U ’ L - B A H Á

Ee Mungu! Mlee mtoto huyu mdogo katika 
kifua cha upendo Wako, na u mpe maziwa 
kutoka kifua cha Majaliwa Yako. Uupalilie mche 
huu mchanga katika bustani ya waridi ya upendo 
Wako na umsaidie kukua kupitia manyunyu ya 
baraka Yako. Mfanye awe mtoto wa ufalme, na 
umuongo zkwenye milki Yako ya mbinguni. 
Wewe u mwenye nguvu na mwema, na Wewe u 
Mpaji, Mkarimu, Bwana wa ukarimu mkuu.
............................................................. ‘ A B D U ’ L - B A H Á

Ee Mungu, uniongoze, unilinde, unifanye 
taa ing’aayo na nyota angavu. Wewe u Mwenye 
nguvu na Mwenye uwezo.
............................................................. ‘ A B D U ’ L - B A H Á

E we Bwana mwema! Watoto hawa wa 
kupendeza ni kazi ya mikono ya vidole vya 
uwezo Wako na ishara za ajabu za ukuu Wako. 
Ee Mungu! Uwalinde watoto hawa, kwa neema 
uwasaidie kufundishwana uwawezeshe kutoa 
huduma kwa ulimwengu wa binadamu. Ee 
Mungu! Watoto hawa ni lulu, uwafanye kulelewa 
ndani ya koa ya wema wa upendo Wako. Wewe 
u Mwenye baraka, Apendaye Vyote.
............................................................. ‘ A B D U ’ L - B A H Á

Ee Bwana! Wafanye watoto hawa miche bora 
kabisa. Acha wakue na kuendelea katika Bustani 
ya Ahadi yako, na ujalie ubichi na uzuri kwa 
mmiminikowa mawingu ya Ufalme wa Abha’. 
Ewe Bwana mwema! Mimi ni mtoto mdogo, 
nitukuze kwa kuniruhusu kuingia kwenye 
ufalme. Mimi ni wa kidunia, nifanye wa mbin-
guni; mimi ni wa dunia ya chini, acha niwe wa 
milki ya juu; wa gizani, acha niwe mwangavu; 
wa kimwili, nifanye wa kiroho, na ujalie kwamba 
nidhihirishe baraka Zako zisizo na kikomo. 
Wewe u Mwenye uwezo, Apendaye – Vyote.
............................................................. ‘ A B D U ’ L - B A H Á

Yeye ni Mungu! Ee Mungu Mungu wangu! 
Unijalie moyo safi, kama lulu.
............................................................. ‘ A B D U ’ L - B A H Á

Ee Bwana wangu! Ee Bwana wangu! Mimi 
ni mtoto wa miaka michanga. Unilishe kutoka 
maziwa ya rehema Yako, unifunze katika kifua 
cha upendo Wako, unielimishe katika shule ya 
uongozi Wako na unikuze chini ya kivuli cha 
Baraka Yako. Uniokoe kutoka gizani, unifanye 
nuru angavu; unitoe katika huzuni, unifanye 
ua la bustani ya waridi; acha niwe mtumishi 
wa kizingiti Chako na unijalie tabia na hali ya 
uadilifu; unifanye chanzo cha baraka kwa ulim-
wengu wa binadamu; na tawaza kichwa changu 
kwa taji la maisha ya milele.

Kwa kweli, Wewe u Mwenye uwezo, Mwenye 
nguvu, Muonaji, Msikivu.
............................................................. ‘ A B D U ’ L - B A H Á

S A L A  M B A L I M B A L I3 6



USAFI NA UNADHIFU

Ewe Mungu Mjalia! Jalia katika vitu vyote usafi 
na unadhifu juu ya watu wa Baha. Ujalie kwamba 
wawekwe huru kutokana na najisi zote, na 
walioachiwa huru kutokana na utawaliwa wote 
wa mambo mabaya. Uwaokoe kutoka kutenda 
tendo lolote la kirihi, uwafungue kutoka min-
yororo ya kila tabia ovu, kwamba waweze kuishi 
wakiwa safi na huru, wenye siha njema na wasafi, 
wakistahili kuhudumu kwenye Kizingiti Chako 
Kitakatifu na kufaa kuhusiana na Bwana wao.
............................................................. ‘ A B D U ’ L - B A H Á

Fanyeni basi jitihada kubwa, kwamba usafi na usu-
fii ambavyo, juu ya vingine vyote, hupendwa sana 
na 'Abdu’l-Baha, vitawatofautisha watu wa Baha; 
kwamba katika kila aina ya ubora watu wa Mungu 
watawapita binadamu wengine wote; kwamba kwa 
nje na kwa ndani watathibitisha kuwa bora kwa 
wengine; kwamba kwa usafi, utovu wa mawaa, 
utakaso, na utunzaji wa afya, watakuwa viongozi 
katika safu ya mbele ya wale wafahamuo. Na 
kwamba kwa uhuru wao kutokana na utumwa wa 

tamaa, maarifa yao, kujizuia kwao nafsi, watakuwa 
wa kwanza miongoni mwa wasafi, walio huru na 
wenye hekima.

‘A b d u ’ l - B a h á

KWA AJILI YA MAREHEMU

Sala hii ndefu ya Faradhi kwa ajili ya marehemu 
itumike kwa Wa-Bahá’í wenye umri wa miaka kumi 
na tano na zaidi. “Ndiyo sala pekee ya Faradhi ya 
Ki-Bahá’í ambayo hughaniwa katika mkusanyiko; 
ni ya kusemwa na muumini mmoja wakati wote 
waliopo wakiwa wamesimama. Hakuna masharti 
kuelekea Kibla wakati wa kusema sala hii.

M u h t a s a r i  n a  U f u p i s h o  w a  K i t a b - i - A q d a s

Ee Mungu wangu! Huyu ni mtumishi Wako 
na mwana wa kiume wa mtumishi Wako ambaye 
amekuamini Wewe na ishara Zako, na ameelekeza 
uso wake Kwako Wewe, akijitenga kabisa kuto-
kana na mambo yote ila Wewe. Wewe hakika, u 
kati ya wale ambao huonesha huruma, mwenye 
huruma kabisa. Mtendee, Ewe Asameheaye 
dhambi za watu na kufcha makosa yao, kama 
istahilivyo mbingu ya ukarimu Wako na bahari 
ya neema Yako. Mpe ruhusa ya kuingia ndani 
ya mipaka ya rehema Yako kuu mno ambayo 
ilikuwepo kabla ya msingi wa dunia na mbingu.

Hakuna Mungu ila Wewe, Msamehevu – 
Daima, Mkarimu Kabisa.

3 9



Kisha mwache, arudie mara sita maamkizi 
“Allah-uAbha,” na halafu arudie mara kumi 
na tisa kila mojawapo ya aya zifuatazo:

Sisi sote, hakika, twamwabudu Mungu
Sisi sote, hakika, twasujudu mbele ya Mungu
Sisi sote, hakika, tumejitoa kwa Mungu
Sisi sote, hakika, twatoa sifa kwa Mungu
Sisi sote, hakika, twatoa shukrani kwa Mungu
Sisi sote, hakika, tu wenye subira katika Mungu

(Kama marehemu ni mwanamke, mwache 
aseme: Huyu ni kijakazi wako na binti wa 
kijakazi wako…)

.............................................................  B A H Á ʼ U ’ L L Á H

Utukufu uwe Kwako, Ee Bwana Mungu 
wa gu! Usimfedheheshe yeye ambaye Wewe 
umemtukuza kwa kupitia nguvu ya enzi Yako ya 
milele, na usimuweke mbali Nawe yeye ambaye 
Wewe umemfanya kuingia hema takatifu la 
umilele Wako. Utamtupilia mbali Ee Mungu 
wangu, yeye ambaye Umemuwekea juu yake 
kivuli cha Ubwana Wako, na Utamgeuzia mbali 
kutoka Kwako, Ee Haja yangu, yeye ambaye Ume-
kuwa kimbilio lake? Waweza kumdhalilisha yeye 

ambaye Wewe ulimkweza, au kumsahau yeye 
ambaye Wewe ulimwezesha kuku kukukumbuka 
Wewe? Umetukuka, Wewe umetukuka kupita 
kiasi! Wewe u Yeye Ambaye kutoka milele u 
kuwaMfalme wa muumbo mzima na Msuku maji 
wao Mkuu, na Wewe utabakia milele Bwana wa 
viumbe vyote na Muamuru wao. Umetukuzwa 
Wewe, Ee Mungu wangu! Kama ukikoma kuwa 
mwenye rehema kwa watumishi Wako, nani, 
basi, ataonesha rehema kwao? Na kama Wewe 
ukikataa kuwasaidia wapendwa Wako, nani 
aliyepo ambaye aweza kuwasaidia? Umetukuka, 
Wewe umetukuka kupita kiasi! Wewe waabudiwa 
katika ukweli Wako, na Wewe, sisi sote, hakika, 
twakuabudu; na Wewe umedhihirika katika haki 
Yako, na Kwako sisi sote, hakika twashuhudia. 
Wewe u kwa kweli, apendwaye katika neema 
Yako. Hakuna Mungu aliyepo ila Wewe, Msaada 
Mashakani, Ajitoshelezaye Mwenyewe.
.............................................................  B A H Á ʼ U ’ L L Á H

E e Mungu wangu! Ewe msameheaji wa 
dhambi, mjalia thawabu, muondoa mateso! 
Hakika, nakusihi kusamehe dhambi za wale 
walioacha vazi la kimwili na wamepaa kwenye 
ulimwengu wa kiroho.

Ee Bwana wangu! Uwatakase kutokana na 
makosa, ondoa huzuni zao, na Ugeuze giza 
lao kuwa mwanga. Wafanye waingie bustani 
ya furaha. Uwatakase kwa maji safi kasa, na 
Uwajalie wauoneutukufu Wako kwenye mlima 
ulio bora kabisaa.
............................................................. ‘ A B D U ’ L - B A H Á

Ewe Bwana msamehevu! Ingawa baadhi ya 
roho zikawa zimefarakanishwa na kaidi, bado, 
kwa mpungo mmo ja ku toka bahari ya msamaha 
Wako, zile zote zilizozingirwa na dhambi zita-
achiliwa huru.

Yeyote Wewe umtakaye unamfanya msiri, na 
yeyote asiye kusudi la chaguo Lako anahesabiwa 
mkosaji. Laiti kama ungetutendea kulingana na 
haki Yako, sisi sote si kitu bali tu wenye dhambi 
na wenye kustahili kufungiwa nje kutoka Kwako, 
lakini kama ungeshikilia huruma, kila mwenye 
dhambi angetakaswa na mgeni kuwa rafiki. 
Tupe, basi, msamaha Wako na ghofira, na jalia 
huruma Yako kwa wote. Wewe u Msamehevu, 
Mtoa mwanga na Mwe nyezi.
............................................................. ‘ A B D U ’ L - B A H Á

Ee Mungu wangu! Ee Mungu wangu! Hakika, 
mtumishi Wako, akinyenyekea mbele ya enzi 
ya utukufu Wako wa mamlaka ya juu kabisa, 
akinyenyekea kwenye mlango wa umoja Wako, 
amekuamini Wewe na aya Zako, ameshuhudia 
juu ya neno Lako, amewashwa kwa moto wa 
upendo Wako, amezamishwa katika vina vya 
bahari ya elimu Yako, amevutiwa na pepo Zako 
nyanana, amekutumaini Wewe, amegeuzia uso 
wake Kwako, ametoa maombi yake Kwako, na 
amehakikishiwa ghofira Yako na msamaha. 
Ameuacha uzima huu wa kimwili na amepaa 
kwenye ufalme wa uzima wa milele, akitamani 
sana fadhili ya kukutana na Wewe.

Ee Bwana, tukuza daraja lake, msetiri chini ya 
hema la mamlaka ya huruma Yako ya juu, mfanye 
aingie Paradiso Yako tukufu, na dumisha uhai 
wake katika bustani ya waridi Yako iliyotukuka, 
ili aweze kujizamisha ndani ya bahari ya mwanga 
katika ulimwengu wa siri.

Hakika, Wewe u Mkarimu, Mwenye uwezo, 
Msamehevu na Mpaji.
............................................................. ‘ A B D U ’ L - B A H Á

KUJITENGA

Katika Jinala Bwanawako,Muumba, Mwenye–
enzi,Mtoshelezaji – Kabisa, Aliyetukuka Kabisa, 
Yeye Ambaye Msaada Wake unaombwa na watu 
wote.

Sema: Ee Mungu wangu! Ewe Ambaye ni 
Muumba wa mbingu na nchi, Ee Bwana wa 
Ufalme! Wewe unafahamu kabisa siri za moyo 
wangu, huku Asili Yako haifahamiki kwa wote 
bali Wewe Mwenyewe. Wewe waona chochote 
kilicho changu, huku hakuna yeyote awezaye 
kufanya hivi ila Wewe. Nijalie, kwa neema 
Yako, yale yatakayoniwezesha kuachana na yote 
isipokuwa Wewe, na nikusudie yale yatakayoni-
fanya kuwa huru kwa kila mmoja yeyote kando 
Yako. Ujalie kwamba niweze kuvuna manufaa ya 
maisha yangu katika ulimwengu huu na ule ujao. 
Nifungulie usoni pangu milango ya neema Yako, 
na kwa neema unijalie rehema Yako ya upendo 
na majaliwa.

Ewe Ambaye u Bwana wa neema nyingi! 
Acha msaada Wako wa mbinguni uwazunguke 
wale ambao wanakupenda, na utujalie vipaji na 
Baraka ulivyonavyo. Uwe mtoshelezaji wetu wa 
vitu vyote, utusamehe dhambi zetu na uwe na 

huruma juu yetu. Wewe u Bwana wetu na Bwana 
wa viumbe vyote. Hakuna yeyote mwingine 
tunayemsihi ila Wewe, na hakunachochote 
tunachokisihi bali fadhila Zako. Wewe u Bwana 
wa baraka na neema, Asiyeshindika katika uwezo 
Wako na stadi ku liko wote katika usanifu Wako. 
Hakuna Mungu aliyepo ila Wewe, Mwenye – 
Vyote, Aliyetukuka Kuliko Wote.

Jalia baraka Zako, Ee Bwana wangu, juu ya 
Mitume, watakatifu na wanyofu. Hakika, Wewe 
u Mungu, Asiye na kifani, Mshurutisha – Vyote.
............................................................................ B Á B

Uniruhusu, Ee Mungu wangu, kukukaribia 
Wewe, na kukaa ndani ya mipaka ya uwanja 
Wako, kwanikwa kuwa mbali Nawe kumekaribia 
sana kuniteketeza. Nifanye nipumzike chini ya 
kivuli cha mabawa ya neema Yako, kwa kuwa 
mwale wa utengano kutoka Kwako umeyeyusha 
moyo wangu ndani mwangu. Nisogeze karibu 
zaidi na mto ambao ni uzima wa kweli, kwa 
kuwa roho yangu inaungua kwa kiu isiyokoma ya 
kukutafuta Wewe. Kuhema kwangu kwa taabu, 

Ee Mungu wangu, kunatangaza uchungu wa 
maumivu yangu makali, na machozi niyatoayo 
huthibitisha upendo wangu Kwako.

Nakusihi Wewe, kwa sifa ambayo kwayo 
Wewe wajisifu Mwenyewe na utukufu ambao 
kwa huo Wewe watukuza Asili Yako Mwenyewe, 
kujalia kwamba tutahesabiwa miongoni mwa 
wale ambao wamekutambua Wewe na kukiri enzi 
Yako katika Siku Zako. Tusaidie basi kunywa, Ee 
Mungu wangu, kutoka vidole vya rehema maji 
ya uzima ya wema wa upendo Wako, ili tuweze 
kuwasahau kabisa wengine wote ila Wewe, na 
kujishughulisha tu na Wewe Mwenyewe. Wewe 
u mwenye nguvu kufanya yale uyapendayo. 
Hakuna Mungu aliyepo kando Yako, Mwenye 
nguvu, Msaada mashakani, Ajitoshe lezaye. 
Litukuzwe jina Lako, Ewe Ambaye u Mfalme 
wa Wafalme wote.
............................................................. ‘ A B D U ’ L - B A H Á

Ee Mungu, Mungu wangu! Wewe u Tumaini 
langu na Mpendwa wangu, Kusudi langu la juu 
kabisa na Haja! Kwa unyenyekevu mkuu na ibada 
kamili nakuomba Unifanye mnara wa upendo 
Wako katika nchi Yako, taa ya elimu Yako kati 

ya viumbe Wako, na bendera ya baraka Yako 
takatifu katika milki Yako.

Unihesabu pamoja na wale watumishi Wako 
waliojitenga wenyewe kutoka kila kitu ila Wewe, 
wamejit kasa wenyewe kutoka mambo yapitayo 
ya ulimwengu huu, na wamejifungulia wenyewe 
kutoka vishawishi vya wasemaji wa mawazo ya 
kipuuzi. Acha moyo wangu utamke kwa furaha 
kupitia roho ya uthibitisho kutoka ufalme Wako, 
na ng’arisha macho yangu kwa kuona majeshi ya 
msaada mtakatifu yakishuka kwa mfululizo juu 
yangu kutoka ufalme wa utukufu Wako wenye 
enzi zote.Wewe, kwa kweli, u Mwenye uwezo 
wote, Mtukufu – Kabisa, Mwenye Nguvu – Zote.
............................................................. ‘ A B D U ’ L - B A H Á

Ee Mungu, Mungu wangu! Nijazie kikombe 
cha kujitenga kutoka mambo yote, na katika 
mkusanyiko wa utukufu Wako na majaliwa, 
nifurahishe kwa divai ya kukupenda Wewe. 
Nifungulie kutoka mashambulio ya tamaa 
na shauku, zikate kutoka kwangu pingu za 
ulimwengu huu wa chini, unisogeze kwa furaha 
kuu mno kwenye milki Yako ya mbinguni, na 
uniburudishe miongoni mwa vijakazi kwa pumzi 
za utakatifu Wako.

Ee, Bwana, ng’arisha uso wangu kwa mian-
gaza ya majaliwa Yako, angaza macho yangu 
kwa kuziona ishara za nguvu Yako itiishayo 
vyote; furahisha moyo wangu kwa utukufu wa 
elimu Yako izungu kayo vitu vyote, changamsha 
roho yangu kwa habari Zako zifufuazo roho za 
furaha kuu, Ewe Mfalme wa ulimwengu huu na 
Ufalme wa juu, Ewe Bwana wa milki na nguvu, ili 
niweze kuenezea mbali ishara Zako na dalili, na 
kutangaza Hoja yako, na kuendeleza Mafundisho 
Yako, na kutumikia Sheria Yako na kutukuza 
Neno Lako. Wewe, hakika, u Mwenye nguvu, 
Mtoaji – Daima, Mweza, Mwenye Nguvu Zote.
............................................................. ‘ A B D U ’ L - B A H Á

JIONI

Nitawezajekupendelea kulala, Ee Mungu, 
Mungu wangu, wakati ambapo macho ya 
wenye hamu na Wewe yamekesha kwa sababu 
ya kutengwa Nawe; na nitawezaje kulala chini 
kujipumzisha ambapo roho za wapendwa Wako 
zinasumbuliwa sana kwa kuwa mbali Nawe?

Nimeikabidhi Ee Bwana wangu, roho yangu 
na mwili wangu wote kwenye mkono wa kuume 
wa nguvu Zako na ulinzi Wako, na ninalaza 
kichwa changu kwenye mto wangu, kwa kupi-
tia uwezo Wako, na kukiinua kwa kulingana 
na amri Yako na mapen zi Yako mema. Wewe 
kwa kweli u Mhifadhi, Muan galizi, Mwenyezi 
Mungu, Mwenye uwezo wote.

Kwa uwezo Wako! Mimi siombi kulala wala 
kuamka, bali lile ambalo Wewe walipendelea. 
Mimi ni mtumishi Wako na nimo mikononi 
Mwako. Nisaidie kwa neema kutenda yale 
yatakayoeneza mbele manukato ya mapenzi Yako 
mema. Hili, kwa kweli, ndilo tumaini langu na 
tumaini la hao ambao hufurahia ukaribu Nawe. 
Usifiwe Wewe, Ee Bwana wa malimwengu.
.............................................................  B A H Á ʼ U ’ L L Á H

Ee Mungu wangu, Bwana wangu, Kusudi la 
lala katika ulinzi wa rehema Yako, na kupumzika 
chini ya kipaa cha neema Yako, akisihi uangalizi 
Wako na ulinzi Wako. Nakuomba Wewe, Ee 
Bwana wangu, kwa jicho lako lisilolala, kulinda 
macho yangu yasiangalie chochote ila Wewe. 
Imarisha, basi, kuona kwao ili yaweze kuzifa-
hamu ishara Zako, na kuuona Upeo wa Ufunuo 
Wako. Wewe u Yeye Ambaye mbele ya ufunuo wa 
enzi Yake kuu kiini halisi cha nguvu kimetetema.

Hakuna Mungu aliyepo ila Wewe, Mwenye 
uwezo wote, Mshinda – Vyote, Asiyepewa 
masharti.
.............................................................  B A H Á ʼ U ’ L L Á H

Ewe mtafutaji wa Ukweli! Kama unataka kwamba 
Mungu afungue jicho lako, lazima umsihi Mungu, 
umuombe na uzungumze Naye usiku wa manane, 
ukisema:

Ee Bwana, nimegeuzia uso wangu kwenye 
ufalme Wako wa umoja na nimezamishwa katika 
bahari ya rehema Yako. Ee Bwana, angazia kuona 
kwangu kwa kuiona miangaza Yako katika usiku 
huu wa giza, na unifanye mwenye furaha kwa 
divai ya upendo Wako katika wakati huu wa 

ajabu. Ee Bwana, unifanye nisikie mwito Wako, 
na fungua mbele ya uso wangu milango ya 
mbingu Yako, ilik wamba niweze kuuona mwan-
gaza wa utukufu Wako na kuvutiwa kwenye 
uzuri Wako. Hakika, Weweu Mpaji, Mkarimu, 
Mwenye rehem, Msamehevu.
............................................................. ‘ A B D U ’ L - B A H Á

FAMILIA

Utukufu uwe Kwako, Ee Bwana Mungu wangu! 
Nakuomba Wewe unisamehe mimi na wale 
wasaidiao Imani Yako. Hakika, Wewe u Bwana 
Mwenye – enzi, Msamehevu, Mkarimu Kabisa. 
Ee Mungu wangu! Wawezeshe watumishi Wako 
walionyimwa elimu kuruhusiwa kuingia kwenye 
Hoja Yako; kwa kuwa mara wakutambuapo 
Wewe, hushuhudia juu ya ukweli wa Siku ya 
Hukumu na hawakani udhihirisho wa ukarimu 
Wako. Wa telemshie juu yao dalili za neema Yako, 
na wajalie, popote pale wakaapo, fungu kubwa 
la kile ambacho Wewe ulikiamuru kwa ajili ya 
wachaji Mungu miongoni mwa watumishi Wako. 
Wewe kwa kweli u Mtawala Mkuu, Mkarimu 
Kuliko Wote, Mpaji Kabisa.

Ee Mungu wangu! Acha mmiminiko wa 
ukarimu Wako na baraka vishukie juu ya nyumba 
ambamo wakazi wake wamekubali Imani Yako, 
kama dalili ya neema Yako na kama alama ya 
wema wa upendo kutoka mbele Yako. Hakika, 
Wewe u asiyepitwa katika kutoa msamaha. Kama 
ukarimu Wako ukizuiliwa kwa yeyote vipi yeye 
atahesabiwa kati ya wafuasi wa Imani katika Siku 
Yako?

Nibariki mimi, Ee Mungu wangu, na wale 
ambaowataamini ishara Zako katika siku 
iliyoahidiwa, na wale watunzao upendo wangu 
mioyoni mwao – up endo ambao Wewe umeuin-
giza taratibu ndani mwao. Hakika, Wewe u 
Bwana wa unyofu, Aliyetuku. ka Kabisa.
............................................................................ B Á B

"Inafaa kwamba mtumishi, baada ya kila sala, 
amsihi Mungu kujalia huruma na msamaha juu 
ya wazazi wake. Na hapo mwito wa Mungu utainu-
liwa: ‘maelfu juu ya maelfu ya kile ulichokiomba 
kwa ajili ya wazazi wako kitakuwa fidia yako!’ 
Amebarikiwa yeye ambaye huwakumbuka wazazi 
wake anapozungumza na Mungu. Kwa kweli, 
hakuna Mungu mwingine ila Yeye, Mwenye Uwezo, 
Apendwaye-Kabisa.”

M a t e u z i  k u t o k a  M a a n d i ko  y a  B á b

Wazazi

Naomba msamaha Wako, Ee Mungu wangu, 
na kukusihi radhi kwa jinsi Ulivyowataka 
watumishi Wako kujielekeza wenyewe Kwako. 
Nakuomba Wewe kufutilia mbali dhambi zetu 
kama ustahilivyo Ubwana Wako, na kunisamehe 
mimi, wazazi wangu, na wale ambao katika 
kuona Kwako wameingia makao ya upendo 
Wako kwa jinsi istahilivyo enzi Yako iliyo bora 
kupita kiasi na inayostahili kabisa utukufu wa 
nguvu Yako ya mbinguni.

Ee Mungu wangu! Wewe umeivuvia roho 
yan gu kutoa maombi yake Kwako, na kama 
sio Wewe, nisingepata kukusihi Wewe. Umesi-
fiwa na ku tukuzwaWewe; nakutolea sifa kwa 
sababu umejifunua Wewe mwenyewe kwangu, 
na nakuomba Wewe unisamehe, kwa kuwa 
sikutimiza wajibu wangu kukujua Wewe na 
nimeshindwa kutembea katika njia ya upendo 
Wako.
............................................................................ B Á B

Ee Bwana! Katika Maongozi haya Makuu 
kuliko yote Wewe wakubali maombezi ya watoto 
kwa niaba ya wazazi wao. Hii ni mojawapo ya 

baraka maalum zisizo na mwisho za Maongozi 
haya. Kwa hiyo, Ewe Bwana mwema, ukubali 
ombi la mtumishi Wako huyu kwenye kizingiti 
cha upekee Wako na mzamishe baba yake katika 
bahari ya neema Yako, kwa sababu mwana 
wa kiume huyu ameinuka kukufanyia Wewe 
huduma na anafanya jitihada wakati wote katika 
njia ya upendo Wako. Hakika, Wewe u Mpaji, 
Msamehevu na Mwema!
............................................................. ‘ A B D U ’ L - B A H Á

Waume

Ee Mungu, Mungu wangu! Kijakazi Wako 
huyu anakusihi Wewe, akikuamini Wewe, aki-
kugeu Ee Mungu, Mungu wangu! Kijakazi Wako 
huyu zia uso wake, akikusihi Wewe kummwagia 
baraka Zako za mbinguni, na kumfunulia siri 
Zako za kiroho, na kummiminia miangaza ya 
Uungu Wako.

Ee Bwana wangu! Yafanye macho ya mume 
wangu kuona. Uufurahishe moyo wake kwa 
mwangaza wa maarifa Yako, ivutie akili yake 
kwenye uzuri Wako ung’aao, ichangamshe 

roho yake kwa kumfunulia utukufu Wako ulio 
dhahiri.

Ee Bwana wangu! Inua utando kutoka mbele 
ya macho yake. Mnyeshee baraka Zako nyingi, 
mleweshe kwa divai ya upendo Kwako, mfanye 
mmoja wa malaika Wako ambao miguu yao 
hutembea juu ya dunia hii kama vile roho zao 
zinavyopaa kwenye mbingu za juu. Mfanye awe 
taa angavu, ing’aayo kwa mwangaza wa hekima 
Yako kati ya watu Wako.

Hakika, Wewe u Athaminiwaye, Mpaji – 
Daima, Mwenye mkono wazi.
............................................................. ‘ A B D U ’ L - B A H Á

Kina mama waja wa zito

Bwana wangu! Bwana wangu! Nakusifu Wewe 
na nakushukuru Wewe kwa kile ambacho umem-
fadhili kijakazi Wako mnyenyekevu, mtum 
wa Wako akikusihi na kukuomba Wewe, kwa 
sababu kwa hakika Wewe umemuongoza kwenye 
Ufalme Wako ulio dhahiri na kumfanya asikie 
Mwito Wako uliotukuka katika ulimwengu wa 
nasibu na kuona Ishara Zako ambazo huthibit-
isha kuonekana kwa enzi Yako iliyoshinda juu 
ya vitu vyote.

Ee Bwana wangu, nakiweka wakfu kile 
kilichomo tumboni mwangu kwa ajili Yako. Basi 
kifanye kuwa mtoto astahiliye sifa katika Ufalme 
Wako na mwenye bahati njema kwa fadhili Zako 
na ukarimu Wako; aendelee na kukua chini 
ya uangalizi wa malezi Yako. Hakika, Wewe u 
Mwenye neema! Hakika, Wewe u Bwana wa 
Fadhili Kuu!
............................................................. ‘ A B D U ’ L - B A H Á

UIMARA KATIKA AHADI

Utukufu uwe Kwako, Ee Mfalme wa milel na 
Mfanya mataifa, na Muundaji wa kila mfupa 
uozao! Nakuomba Wewe, kwa Jina Lako ambalo 
kwalo Umewaitia binadamu wote kwenye upeo 
wa fa hari Yako na utukufu, na Uliwaongoza 
watumishi Wako kwenye uwanja wa neema 
Yako na fadhila, kunihesabu mimi pamoja na 
wale ambao wamejiepusha wenyewe na kila kitu 
isipokuwa Wewe Mweyewe, na wamejielekeza 
wenyewe Kwako, na hawakuzuiwa na taabu 
kama ile iliyoamriwa na Wewe, kutoka kugeukia 
upande wa baraka Zako.

Nimekamata, Ee Bwana wangu, kwenye 
mpini wa ukarimu Wako, na kung’ang’ania kwa 
uthabiti kwenye pindo la joho la fadhila Yako. 
Nitelemshie, basi, juu yangu kutoka mawingu ya 
ukarimu Wako, yale yatakayonitakasa kutokana 
na kumbukumbu ya yeyote ila Wewe, na kuni-
wezesha kumgeukia Yeye Ambaye ndiye Kusudi 
la ibada ya wanadamu wote, Ambaye dhidi Yake 
wamepangwa wachochezi wa maasi, ambao 
wamevunja ahadi Yako, na kukukana Wewe na 
ishara Zako.

Usininyime, Ee Bwana wangu, manukato ya 
vazi Lako katika siku Zako, na usininyime pumzi 
za Ufunuo Wako wakati wa kuonekana utukufu 
wa mwangaza wa uso Wako. Wewe u Mwenye 
nguvu kufanya yale yakupendezayo. Hakuna 
kiwezacho kuzuia amri Yako, wala kupinga yale 
uliyokusudia kwa uwezo Wako. Hakuna Mungu 
aliyepo ila Wewe, Mwenye uwezo wote, Mwenye 
Hekima – Zote.
.............................................................  B A H Á ʼ U ’ L L Á H

Imarisha hatua zetu, Ee Bwana, katika njia 
Yako na itie nguvu mioyo yetu katika utii Kwako. 
Geuza nyuso zetu kuelekea uzuri wa umoja 
Wako, na furahisha vifua vyetu kwa ishara za 
umoja Wako mtakatifu. Pamba miili yetu kwa 
vazi la ukarimu Wako, na ondoa vizuizi vya uovu 
kutoka machoni mwetu, na utupe kikombe cha 
neema Yako; ili kwamba asili ya viumbe vyote 
viimbe sifa Yako mbele ya maono ya fahari Yako. 
Jifunue Mwenyewe basi, Ee Bwana, kwa maneno 
Yako ya rehema na siri ya asili Yako Takatifu, 
ili kwamba furaha kuu takatifu ya sala iweze 

kuzijaza roho zetu – sala ambayo itainuka juu 
zaidi ya maneno na herufi na kupita kabisa 
mnong’ono wasilabi au sauti – ili kwamba vitu 
vyote viunganishwe visiwe kitumbele ya ufunuo 
wa utukufu Wako.

Bwana! Hawa ni watumishi ambao wameba-
kia thabiti na imara katika Ahadi Yako na Wasia 
Wako, ambao wameshikilia imara kwenye ugwe 
wa uthabiti katika Hoja Yako na kung’ang’ania 
kwenye pindo la joho la fahari Yako. Wasaidie, Ee 
Bwana, kwa neema Yako, wathibitishe kwa uwezo 
Wako na tia nguvu viuno vyao katika kukutii 
Wewe. Wewe u Mghofiri, Mwenye neema.
............................................................. ‘ A B D U ’ L - B A H Á

E e Mungu Mwenye huruma! Shukrani 
ziwe Kwako kwa kuwa Wewe umeniamsha na 
kunizindua. Wewe umenipa jicho lionalo na 
kunijalia sikio lisikialo, umenielekeza kwenye 
Ufalme Wako na kuniongoza kwenye njia Yako. 
Umenionesha njia ya kweli na kunifanya niingie 
katika safina ya wokovu. Ee Mungu! Uniweke 
imara na unifanye imara na madhubuti. Unilinde 
kutoka majaribu makali, na kunikinga katika 
ngome iliyoimarishwa kwa nguvu sana ya Ahadi 

Yako na Wasia. Wewe u Mwenye nguvu. Wewe u 
Muonaji. Wewe u Msikivu.

Ewe Mungu Mwenye huruma. Unipe moyo 
ambao kama kioo, utaweza kuangaziwa kwa 
nuru ya upendo Wako, na unijalie fikra amba 
zo zitaugeuza ulimwengu huu kuwa bustani ya 
waridi kwa njia ya mmiminiko wa neema ya 
mbinguni. Wewe u Mwenye huruma, Mwenye 
rehema. Wewe u Mungu Mkarimu Mkuu.
............................................................. ‘ A B D U ’ L - B A H Á

Ee Bwana wangu na Tumaini langu! Wasaidie 
wapendwa Wako kuwa thabiti katika Ahadi Yako 
ya nguvu, kubakia waaminifu katika Hoja Yako 
iliyo dhahiri, na kutekeleza amri Ulizoziandika 
kwa ajili yao katika Kitabu Chako cha Utukufu; 
ili wawe bendera za uongozi na taa za Wenzi wa 
juu, chemchemi za hekima Yako isiyo na mwisho, 
na nyota ambazo huongoza sawa sawa, ziwakiapo 
chini kutoka mbingu takatifu.

Hakika, Wewe u Yule Asiyeshindika, Mwenye 
uwezo wote, Mwenye Nguvu – Zote.
............................................................. ‘ A B D U ’ L - B A H Á

MSAMAHA

Umetukuzwa Wewe, Ee Bwana Mungu wangu! 
Ninakusihi Wewe kwa Wateule Wako, na kwa 
Wachukuzi wa Amana Yako, na kwa Yeye Ambaye 
umeamuru kuwa Muhuri wa Manabii Wako na 
Mitume Wako, kuacha kumbukumbu Yako iwe 
mwenzi wangu, na upendo Wako kusudi langu, 
na uso wako shabaha yangu, na jina Lako taa 
yangu, na mapenzi Yako haja yangu, na ridhaa 
Yako furaha yangu.

Mimi ni mwenye dhambi, Ee Bwana wangu, 
na Wewe u Msamehevu–Daima. Mara tu nili-
pokutambua Wewe, niliharakia kufikia uwanja 
mtukufu wa wema Wako wa upendo. Unisamehe 
mimi, Ee Bwana wangu, dhambi zangu zili-
zonizuia kutembea katika njia za ridhaa Yako 
njema, na kutoka kufikia fukwe za bahari ya 
umoja Wako.

Hakuna yeyote, Ee Bwana wangu, ambaye 
anaweza kunitendea kwa ukarimu ambaye 
naweza kumgeuzia uso wangu, na hakuna 
ambaye anaweza kunihurumia. Nakusihi Wewe, 
usinitupe nje ya eneo la neema Yako, wala usini-
nyime mmiminiko wa ukarimu Wako na baraka. 
Amuru kwa ajili yangu, Ee Bwana wangu, yale 

Uliyoamuru kwa ajili ya wale wakupendao, na 
niandikie yale Uliyowaandik ia wateule Wako. 
Mkazo wa macho yangu, wakati wote, umewe-
kwa kwenye upeo wa majaliwa ya neema Yako, 
na macho yangu yameelekezwa kwenye uwanja 
wa rehema Zako za upendo. Nitendee kama jinsi 
inavyokustahili Wewe. Hakuna Mungu aliyepo 
ila Wewe, Mungu wa nguvu, Mungu wa utukufu. 
Ambaye msaada Wake unaombwa na watu wote.
.............................................................  B A H Á ʼ U ’ L L Á H

Lisifiwe jina Lako, Ee Mungu wangu na Mungu 
wa vitu vyote, Utukufu wangu na Utukufu wa 
vitu vyote, Haja yangu na Haja ya vitu vyote, 
nguvu yangu na Nguvu ya vitu vyote, Mfalme 
wangu na Mfalme wa vitu vyote, Mmiliki wangu 
na Mmiliki wa vitu vyote, Shabaha yangu na 
shabaha ya vitu vyote, Msukumaji wangu na 
Msukumaji wa vitu vyote!

Usiniache, nakusihi Wewe, nizuiwe kutoka 
bahari ya rehema za upendo Wako, wala kuon-
dolewa mbali kutoka fukwe za ukaribu Nawe. 
Chochote kingine isipokuwa Wewe, Ee Bwana 

wangu, hakininufaishi, na njia ya karibu kwa 
yeyote ila Wewe mwenyewe hainifai kitu.

Nakusihi Wewe kwa wingi wa utajiri Wako, 
ambao kwao Wewe Umeachana na v yote 
isipokuwa Wewe mwenyewe, kunihesabu 
pamoja na wale ambao wameelekeza nyuso zao 
kukuelekea Wewe, na wameinuka kukutumikia 
Wewe. Wasamehe, basi, Ee Bwana wangu, 
watumishi Wako na vijaka zi Wako. Wewe, kwa 
kweli, u Msamehevu – Daima, Mwenye Huruma 
Kabisa.
.............................................................  B A H Á ʼ U ’ L L Á H

M imi ni yeye, Ee Bwana wangu, ambaye 
ameelekeza uso wake Kwako, na kukazia tumaini 
lake kwenye maajabu ya neema Yako na ufunuo 
wa ukarimu Wako. Nakuomba Wewe kwamba 
hutaniacha mimi niondoke kutoka mlango wa 
rehema Yako nikiwa nimeondolewa tumaini, 
wala hutaniacha kwa wale viumbe Wako ambao 
wamekataa Hoja Yako.

Mimi ndiye, Ee Mungu wangu, mtumi-
shi Wako na mwana wa mtumishi Wako. 
Nimeutambua ukweli Wako katika siku Zako, 
na nimeongoza hatua zangu kuelekea fukwe za 
umoja Wako, nikikiri upekee Wako, nikikubali 

umoja Wako, na nikitumaini msamaha Wako 
na ghofira. U Mwenye nguvu Wewe ku fanya 
Uyatakayo; hakuna Mungu aliyepo kando Yako, 
Mtukufu – Kabisa, Msamehevu – Daima.
.............................................................  B A H Á ʼ U ’ L L Á H

Umetukuzwa Wewe, Ee Bwana Mungu 
wangu! Kila wakati ninapodiriki kukutaja 
Wewe, ninazuiwa na dhambi zangu kuu na 
makosa ya kuelemea dhidi Yako, na kujikuta 
mwenyewe nikiondolewa kabisa neema Yako, na 
nikishindwa kabisa kutukuza sifa Yako. Imani 
yangu kuu katika ukarimu Wako, walakini, 
hufufua tumaini langu Kwako, na hakika yangu 
ni kwamba Wewe utanitendea kwa ukarimu 
kunitia moyo kukutukuza Wewe, na kukuomba 
Wewe vitu Unavyovimiliki.

Nakusihi Wewe, Ee Mungu wangu, kwa 
rehema Yako ambayo imepita viumbe vyote, na 
ambayo juu yake vyote vilivyozamishwa chini ya 
bahari za majina Yako hushuhudia, usinitelekeze 
kwenye nafsi yangu, kwa kuwa moyo wangu ni 
mwepesi kutenda uovu. Nilinde, basi, ndani ya 
ngome ya ulinzi Wako na kimbilio la uangalizi 
Wako. Mimi ndiye, Ee Mungu wangu, ambaye 
haja yake tu ni yale ambayo Wewe Umeyakusudia 

kwa nguvu ya uwezo Wako. Yote niliyojichagulia 
kwa ajili yangu mwenyewe yanapaswa kusaidiwa 
na uteuzi wa neema Yako na mamlaka ya amri 
Yako, na kusaidiwa kwa ishara za maagizo Yako 
na hukumu.

Nakusihi Wewe, Ewe Ambaye u Mpendwa wa 
mioyo ambayo inakutamani Wewe, kwa Wadhi-
hir ishaji wa Hoja na Mapambazuko ya uongozi 
Wako, na Wawakilishi wa utukufu Wako, na 
Hazina za maarifa Yako, usiniache niondolewe 
kutoka Makao Yako matakatifu, Hekalu Lako na 
Hema Lako. Nisaidie, Ee Bwana wangu, kufikia 
uwanja Wake utukuzwao, na kuizunguka Nafsi 
Yakena kusimama kwa unyenyekevu mlangoni 
Pake. Wewe u Yeye Ambaye nguvu Zake ni 
kutoka milele hadi milele. Hakuna kiepukacho 
elimu Yako. Wewe, hakika, u Mungu wa nguvu, 
Mungu wa utukufu na hekima. Sifa ziwe kwa 
Mungu, Bwana wa malimwengu!
.............................................................  B A H Á ʼ U ’ L L Á H

Wewe waniona, Ee Bwana wangu, uso wangu 
ukiwa umegeuziwa kuelekea mbingu ya ukarimu 
Wako na bahari ya fadhila Yako, nikiondolewa 
kutoka wengine wote kando Yako. Nakuomba, 
kwa utukufuwa Jua Lako la Ufunuo juu ya Sinai, 

na ming’ao ya Nyota ya neema Yako ambayo 
huwaka kutoka upeo wa Jina Lako, Msamehevu 
– Daima, kunijalia msamaha Wako na kuwa na 
rehema kwangu. Niandikie, basi, kwa Kalamu 
Yako ya utukufu kile ambacho kitanitukuza 
kwa kupitia Jina Lako katika ulimwengu wa 
muumbo. Nisaidie, Ee Bwana wangu, kujielekeza 
mwenyewe Kwako, na kusikiliza sauti ya 
wapendwa Wako, ambao nguvu za duniani 
zimeshindwa kuwadhoofisha, na milki ya mataifa 
imeshindwa kuwazuia kutoka Kwako, na ambao, 
wakienda mbele kukuelekea Wewe, wamesema: 
“Mungu ndiye Bwana wetu, Bwana wa wote 
waliopo mbinguni na wote waliopo duniani!
.............................................................  B A H Á ʼ U ’ L L Á H

Sifa iwe Kwako, Ee Bwana. Utusamehe dhambi 
zetu, uwe na huruma juu yetu na utu wezeshe 
kukurudia Wewe. Acha tusitegemee chochote 
kile kando Yako, na utujalie, kwa njia ya ukarimu 
Wako, yale uyapendayo na uyatakayo na yakusta-
hiliyo kabisa Wewe. Utukuze daraja la wale 
ambao kwa hakika wameamini, na uwasamehe 
kwa msamaha Wako wa neema. Hakika, Wewe 
u Msaada Mashakani, Ajitoshelezaye Mwenyewe.
............................................................................ B Á B

Nakuomba Wewe kunisamehe mimi, Ee Bwa 
nawangu, kwa kila kumbukumbu isipokuwa 
kumbukumbu Yako, na kwa kila sifa ila sifa Yako, 
na kwa kila furaha ila furaha katika ukaribu 
Wako, na kwa kila raha ila raha ya mazung-
umzo Nawe, na kwa kila shangwe ila shangwe 
ya upendo Wako na ya ridhaa Yako njema, na 
kwa vitu vyote vinavyonihusu ambavyo havina 
uhusiano na Wewe, Ewe Ambaye u Bwana wa 
mabwana, Yeye Ambaye huandaa njia na hufun-
gua milango.
............................................................................ B Á B

Ewe Bwana msamehevu! Wewe u kimbilio la 
watumishi Wako wote hawa. Wewe unajua siri na 
unafahamu vitu vyote. Sisi sote tu wanyonge, na 
Wewe u Mwenye uwezo, Mwenye nguvu zote. Sisi 
sote tu wenye dhambi, na Wewe u Msameheaji wa 
dhambi, Mwenye rehema, Mwenye huruma. Ee 
Bwana! Usiangalie kasoro zetu. Ututendee kul-
ingana na neema Yako na ukarimu. Kasoro zetu 
ni nyingi, lakini bahari ya msamaha Wako haina 
mpaka. Udhaifu wetu ni wa kuelemea, lakini ush-
uhuda wa auni na msaada Wako ni dhahiri. Kwa 
hiyo, ututhibitishe na utuimarishe. Utuwezeshe 

kufanya yale ambayo hustahili Kizingiti Chako 
kitakatifu. Angaza mioyo yetu, utujalie macho 
yatambuayo na masikio masikivu. Huisha wafu 
na ponya wagonjwa. Wape ma sikini utajiri na 
wape am ni na salama wale waoga. Utukubali 
katika ufalme Wako na utuangazie kwa nuru 
ya uongozi. Wewe u Mwenye uwezo na Mwenye 
nguvu zote. Wewe u Mkarimu. Wewe u Mwenye 
huruma. Wewe u Mwema.
............................................................. ‘ A B D U ’ L - B A H Á

MFUKO WA KIBAHA’I

Ee Mungu, Mungu wangu! Nakuomba Wewe 
kwa bahari ya uponyaji Wako, na kwa utukufu 
wa Nyota ya Mchana ya neema Yako, na kwa 
Jina Lako ambalo kwalo Wewe umewashinda 
watumishi Wako, na kwa uwezo ueneao pote wa 
Neno Lako lililotukuka kuliko yote na nguvu 
ya Kalamu Yako tukufu kuliko zote, na kwa 
rehema Yako ambayo ilitangulia uumbaji wa 
wote waliopo mbinguni na duniani, kunisafisha 
kwa maji ya ukarimu Wako kutoka kila mateso 
na maradhi, na kutoka udhaifu wote na unyonge.

Wewe wamuona, Ee Bwana wangu, muombaji 
Wako akingojea kwenye mlango wa ukarimu 
Wako, na yeye ambaye ameweka matumaini yake 
Kwako aking’ang’ania kwenye ugwe wa ukarimu 
Wako. Usimnyime, nakusihi Wewe, vile ata-
futavyo kutoka bahari ya neema Yako na Nyota 
ya Mchana ya wema Wako wa upendo. Wewe u 
Mwenye nguvu kufanya lile ulipendalo. Hakuna 
Mungu mwingine ila Wewe, Msamehevu-Daima, 
Mkarimu Kabisa.
.............................................................  B A H Á ʼ U ’ L L Á H

Marafiki wote wa Mungu… wanapaswa wachangie 
kwa kiasi kiwezekanacho, hata sadaka yao iwe 
ndogo jinsi gani. Mungu haitwishi roho mzigo 
zaidi ya uwezo wake. Michango kama hiyo lazima 
itoke vituo vyote na kutoka kwa waumini wote… 
Enyi Marafiki wa Mungu! Muwe na hakika kuwa 
kutokana na michango hii, kilimo chenu, viwanda 
vyenu, na biashara zenu vitabarikiwa kwa nyongeza 
za namna nyingi, kwa vipaji vyema na majaliwa. 
Yeye ajaye na tendo moja jema atapokea tuzo ya 
mara kumi. Hakuna shaka kwamba Bwana aishiye 
atawathibitisha kwa wingi wote watumiao utajiri 
wao katika njia Yake.

Ee Mungu, Mungu wangu! Angaza vipaji 
vya nyuso za wapendwa Wako wa kweli, na 
uwasaidie kwa majeshi ya malaika wa ushindi 
wa uhakika. Imarisha miguu yao katika njia Yako 
iliyonyooka, na kutoka katika upaji Wako wa kale 
fungua mbele yao milango ya baraka Zako; kwa 
kuwa wanatumia katika njia Yako kile ambacho 
umewajalia, wakiilinda Imani Yako, wakiweka 
imani yao katika kukukumbuka Wewe, wakiitoa 
sadaka mioyo yao kwa ajili ya upendo Wako, na 

bila kuzuia kile walicho nacho katika kuabudu 
Uzuri Wako na katika utafutaji wao wa njia za 
kukupendeza Wewe.

Ee Bwana wangu! Amuru kwa ajili yao seh-
emu kubwa, thawabu iliyokusudiwa na tuzo ya 
uhakika. Hakika, Wewe u Mruzuku, Msaidizi, 
Mkarimu, Mpaji, Mjalia – Daima.
............................................................. ‘ A B D U ’ L - B A H Á

UPONYAJI

Jina lako ndilo kuponywa kwangu, Ee Mungu 
wangu, na kukukumbuka Wewe ndiyo dawa 
yangu. Kuwa karibu na Wewe ndiyo tumaini 
langu na upendoKwako ndiyo mwenzi wangu. 
Huruma Yako kwangu ndiyo kiponyesho changu 
na msaada kwangu katika ulimwengu huu na 
ulimwengu ujao. Wewe, hakika, u Mwenye Baraka 
– Zote, Ajuaye – Yote, Mwenye Hekima – Zote.
.............................................................  B A H Á ʼ U ’ L L Á H

Utukufu uwe Kwako, Ee Bwana Mungu 
wangu! Nakuomba Wewe kwa Jina Lako ambalo 
kwalo Yeye Ambaye ndiye Uzuri Wako amewe-
kwa imara juu ya kiti cha enzi cha Hoja Yako, na 
kwa Jina Lako ambalo kwalo Wewe hubadili vitu 
vyote, na hukusanya pamoja vitu vyote, na huhoji 
vitu vyote, na hutunza vitu vyote, na huhifadhi 
vitu vyote, na huhimili vitu vyote – nakuomba 
Wewe kumlinda kijakazi huyu ambaye amekim-
bilia kwa kinga Kwako, na ametafuta hifadhi ya 
Yeye Ambaye ndani Mwake Wewe Mwenyewe 
umedhihirika, na ameweka tumaini lake lote na 
imani Kwako.

Yeye yu mgonjwa, Ee Mungu wangu, na 
ameingia chini ya kivuli cha Mti wa Uponyaji 
Wako; ameteseka, na amekimbilia kwenye Mji 
wa ulinzi Wako; mwenye maradhi, na ametafuta 
Chanzo cha fadhila Zako; amesumbuliwa sana, na 
ameharakia kufikia Chemchemi ya utulivu Wako; 
na ameelemewa na dhambi, ameelekeza uso wake 
kwenye uwanja wa msamaha Wako. Mvike yeye, 
kwa enzi Yako na wema Wako wa upendo, Ee 
Mungu wangu na Mpendwa wangu, kwa vazi la 
faraja Yako na uponyaji Wako, na mfanye agugumie 
kikombe cha rehema Yako na fadhili Zako. Mlinde, 
zaidi, kutoka kila taabu na maradhi, kutoka 
maumivu yote na ugonjwa, na kutoka chochote 
ambacho kinaweza kukuchukiza Wewe. Mvike 
yeye, kwa enzi Yako na wema Wako wa upendo, 
Ee Mungu wangu na Mpendwa wangu, kwa vazi 
la kitulizo Chako na uponyaji Wako, na mfanye 
anywe kikombe cha rehema Yako na fadhila Zako. 
Mlinde, zaidi, kutoka kila taabu na maradhi, kutoka 
maumivu yote na ugonjwa, na kutoka chochote kile 
kinachoweza kukuchukiza Wewe. Wewe, kwa kweli 
umetukuka mno juu ya wenginewote isipokuwa 
Wewe Mwenyewe. Wewe, hakika u Mponyaji, 
Mtoshelezaji – Kabisa, Mhifadhi, Msamehevu – 
Daima, Mwenye Rehema Kabisa.
.............................................................  B A H Á ʼ U ’ L L Á H

Utukufu uwe Kwako, Ee Bwana Mungu 
wangu! Nakusihi Wewe kwa Jina Lako, ambalo 
kwalo Wewe umeinua juu bendera za uongozi 
Wako, na umetawanya wangavu wa wema Wako 
upendo, na ulifunua enzi ya Ubwana Wako; 
ambalo kwalo taa ya majina Yako imetokea 
katika kishubaka cha sifa Zako, na Yeye Ambaye 
ndiye Hema la Umoja Wako na Mdhihirishaji 
wa kujitenga ameng’aa; ambalo kwalo njia za 
uongozi Wako zimejulikana, na njia za ridhaa 
Yako njema zimeainishwa; ambalo kwalo misingi 
ya makosa imefanywa itetemeke, na dalili za 
uovu zimekomeshwa; ambalo kwalo chemchemi 
za hekima zimepasuka, na meza ya mbinguni 
imetelemshwa; ambalo kwalo Umewahifadhi 
watumishi Wako; ambalo kwalo Umeonesha 
rehema Zako zaupen do kwa watumishi Wako 
na ulidhihirisha msamaha Wako kati ya viumbe 
Wako Nakusihi Wewe umuweke salama yeye 
ambaye ameshikilia imara na kurudi Kwako, na 
kung’ang’ania kwenye rehema Yako, na kukamata 
pindo la majaliwa ya upendo Wako.

Wewe hakika, u Mponyaji, Mhifadhi, 
Msaidizi, Mwenye uwezo wote, Mwenye Nguvu, 
Mtukufu – Kabisa, Ajuaye – Yote.
.............................................................  B A H Á ʼ U ’ L L Á H

WANADAMU

Mungu wangu, Ambaye namwabudu na 
kumpenda mno! Nashuhudia juu ya umoja 
Wako na upekee Wako, na kukiri baraka Zako, 
wakati uliopita na wakati huu pia. Wewe u yule 
Mkarimu Kabisa, Ambaye manyunyu yafurikayo 
ya rehema Yako yamewanyeshea wakubwa kwa 
wadogo kadhalika, na utukufu wa neema Yako 
umetawanywa juu ya wote watiifu na wakaidi.

Ee Mungu wa rehema, Ambaye mbele ya 
mlango Wako asili halisi ya rehema imesujudu, 
na kuzungukia mahali patakatifu pa Hoja Yako 
wema wa upendo, katika kiini chake cha ndani 
kabisa, umezunguka, tunakusihi Wewe, tuki-
omba neema Yako ya kale, na tukitafuta fadhila 
Yako ya sasa, kwamba Wewe uweze kuwa na 
rehema juu ya wote ambao ni udhihirisho wa 
ulimwengu wa uhai, na usiwanyime mmiminiko 
wa neema Yako katika siku Zako. Wote ni masi-
kini tu na wahitaji, na Wewe, hakika, u Mwenye 
– Vyote, Mshinda – Vyote, Mwenye – Nguvu 
Zote.
.............................................................  B A H Á ʼ U ’ L L Á H

Ewe Bwana mwema! Wewe umewaumba 
wanadamu wote kutokana na jadi moja. Wewe 
umeamuru kwamba wote wawe wa kaya moja. 
Mbele ya Utakatifu Wako wote ni watumishi 
Wako, na binadamu wote wamelindwa chini 
ya Hema Lako takatifu. Wote wamekusanyika 
pamoja kwenye Meza Yako ya Ukarimu; wote 
wanaangaziwa kwa nuru ya Majaliwa Yako.

Ee Mungu! Wewe u mwema kwa wote, Ume-
wajalia wote, umewalinda wote, umewapa uzima 
wote, Wewe umemjalia kila mmoja na wote akili 
na uwezo; na wote wamezamishwa katika Bahari 
ya Rehema Yako.

Ewe Bwana mwema! Waunganishe wote, acha 
dini zipatane na yafanye mataifa kuwa taifa moja, 
ili kwamba waweze kujiona kama ukoo mmoja na 
dunia nzima kama nyumba moja. Wote waweze 
kuishi pamoja kwa mapatano kamili.

Ee Mungu! Inua juu kabisa bendera ya umoja 
wa binadamu. Ee Mungu! Simamisha Amani 
Kuu Kabisa. Unganisha kwa uthabiti, Ee Mungu, 
mioyo pamoja.

Ewe Baba mwema, Mungu! Furahisha mioyo 
yetu kwa manukato ya upendo Wako. Ng’arisha 

macho yetu kwa nuru ya Uongozi Wako. Furahi-
sha ma sikio yetu kwa sauti tamu ya Neno Lako, 
na utulinde sisi sote katika Ngome ya Majaliwa 
yako. Wewe U Mwenye uwezo na Mwenye nguvu! 
Wewe u Msame hevu na Wewe u Yule Ambaye 
husamehe makosa y binadamu wote.
............................................................. ‘ A B D U ’ L - B A H Á

Ee Mungu, Ee Wewe Ambaye umetawanya 
utukufu Wako juu ya uhalisia mwangavu wa 
watu wote, ukitia juu yao nuru ing’aayo ya elimu 
na uongozi, na umewachagua kati ya viumbe 
vyote kwa neema hii itokayo juu, na umewafanya 
kuvizungu ka vitu vyote, kuelewa uhalisia wao 
wa ndani kabisa, na kufichua siri zao, ukiwa-
toa kutoka gizani hadi kwenye ulimwengu 
uonekanao! “Yeye hakika huonesha huruma Yake 
maalum kwa yeyote Amtakaye.”*

Ee Bwana, Wasaidie wapendwa Wako kujipa-
tia elimu na sayansi na sanaa, na kufumbua siri 
ambazo zimehifadhiwa katika uhalisia wa ndani 
kabisa wa iumbe vyote. Wafanye wasikie kweli 
zilizofichwa ambazo zimeandikwa na kuwekwa 
ndani ya moyo wa vwote waishio. Wafanye wawe 

*	 Qur’an 3: 67

ishara za uongozi miongoni mwa viumbe vyote, 
na miale ipenyezayo ya akili ikimwagia nuru yao 
katika huu, ‘uhai wa kwanza.’† Wafanye wawe 
viongozi Kwako, waelekezi kwenye njia Yako, 
wakimbiaji wakiwasihi watu kwenye Ufalme 
Wako.

Wewe hakika u Mwenye nguvu, Mlinzi, 
Mwenye uwezo, Mtetezi, Mwenye uwezo, 
Mkarimu – Kabisa.
............................................................. ‘ A B D U ’ L - B A H Á

†	 Qur’an 56:62

NDOA

“Ndoa ya Kibahá’í ni muungano na upendo mkun-
jufu kati ya watu wa pande mbili. Lazima, walakini, 
wafanye uangalifu mkubwa sana na kuifahamu kila 
mmoja tabia ya mwingine. Kifungo hiki cha milele 
lazima kifanywe thabiti kwa ahadi madhubuti, na 
nia iwe kukuza mapatano, urafiki na umoja na 
kufikia uzima wa milele.”

‘A b d u ’ l - B a h á

Kiapo cha ndoa, aya inapaswa isemwe na kila 
mmoja bwana na bibi harusi mbele ya angalau 
mashahidi wawili wanaokubalika na Baraza la 
Kiroho la Mahali kama ilivyoamriwa katika Kitab-
i-Aqdas (Kitabu Kitakatifu kabisa):

“Sisi wote, hakika, tutatii Mapenzi ya 
Mugu.”

.............................................................  B A H Á ʼ U ’ L L Á H

Yeye ni Mpaji, Mkarimu! Sifa iwe kwa Mungu, 
Mkale, Adumuye – Daima, Asiyebadilika, wa 

Milele! Yeye Ambaye ameshuhudia katika Nafsi 
Yake Yeye Mwenyewe kwamba hakika Yeye ni 
Mmoja, Aliye pekee, Asiyezuilika, Aliyetukuka. 
Tunashuhudia kwamba hakika hakuna Mungu 
ila Yeye, tukikiri umoja Wake, tukikubali upekee 
Wake. Daima amekaa katika miinuko isiyofikika 
katika vilele vya utukufu Wake, akitakasika kuto-
kana na mtajo wa chochote ila Yeye Mwenyewe, 
akiwa huru kutokana na maelezo ya chochote ila 
Yeye Mwenyewe.

Na wakati Alipotaka kudhihirisha neema na 
fadhila kwa watu, na kuuweka ulimwengu katika 
utaratibu, Yeye alifunua kanuni za dini na kuten-
geneza sheria; miongoni mwao Yeye alianzisha 
sheria ya ndoa, akaifanya kuwa ngome kwa ajili 
ya usitawi na wokovu, na akaiamuru juu yetu 
katika kile kilichotelemshwa kutoka mbingu ya 
utakatifu katika Kitabu Chake Kitakatifu Kabisa.

Yeye husema, ni mkuu utukufu Wake: 
“Ingieni katika ndoa, Enyi watu, ili kutoka kwenu 
aweze kutokea yeye ambayeatanikumbuka Mimi 
kati ya watumishi Wangu; hii ni mojawapo ya 

amri Zangu kwenu; itiini kama msaada kwenu 
ninyi wenyewe.”
.............................................................  B A H Á ʼ U ’ L L Á H

Yeye ni Mungu! Ee Bwana usiye na kifani! 
Katika hekima yako kuu Wewe Uliamuru ndoa 
juu ya watu, kwamba vizazi vya watu viweze 
kufuatana katika ulimwengu huu wa nasibu, na 
kwamba daima, kadiri ulimwengu utakavyo-
dumu, waweze kujishughulisha wenyewe kwenye 
Kizingiti cha umoja Wako kwa huduma na ibada, 
kwa maamkizi, sujudu na sifa. “Sikuumba majini 
na watu, ila kwamba waniabudu mimi.”* Hivyo, 
waozeshe katika mbingu ya rehema Yako ndege 
hawa wawili wa kiota cha upendo Wako, na wafa-
nye njia za kuvutia neema idumuyo; kwamba 
kutoka katika muungano wa bahari hizi mbili 
za upendo wimbi la wororo liweze kusukasuka 
na kutupa lulu za watoto safi na wema kwenye 
ufukwe wa uhai. “Ameziachilia zile bahari mbili, 
ili zikutane; Kati yao kuna kizuizi wasichoweza 
kukivuka. Ipi basi kati ya baraka za Bwana wako 
utaikana? Kutoka kila moja Yeye hutoa lulu 
kubwa kubwa zaidi na ndogo ndogo zaidi”† Ewe 

*	 Qur’an 51:56
†	 Qur’an 55:19-22

Bwana mwema! Ifanye ndoa hii kutoa marijani 
na lulu. Wewe hakika u Mwenye Nguvu-Kabisa, 
Mkuu Kabisa, Msamehevu-Daima!
............................................................. ‘ A B D U ’ L - B A H Á

Utukufu Uwe Kwako, Ee Mungu wangu! 
Hakika, mtumishi Wako huyu na kijakazi Wako 
huyu wamekusanyika chini ya kivuli cha rehema 
Yako na wameunganishwa kwa kupitia fadhila 
Yako na ukarimu. Ee Bwana! Wasaidie kati ajili 
yao kila jema kwa kupitia ukarimu Wako na 
neema. Ee Bwana! Wathibitishe katika utumwa 
Wako na wasaidie katika huduma Yako. Acha 
wawe ishara za Jina Lako katika ulimwengu 
Wako na uwalinde kwa kupitia baraka Zako 
zisizokwisha katika ulimwengu huu na ulim-
wengu ujao. Ee Bwana! Wanasihi ufalme uliojaa 
rehema Yako na kuomba milki ya up ekee Wako. 
Hakika, wameoana katika kutii amri Yako. 
Wafanye kuwa ishara za mapatano na umoja hadi 
mwisho wa wakati. Hakika, Wewe u Mwenye 
nguvu zote, Uliyepo pote na Mweza yote.
............................................................. ‘ A B D U ’ L - B A H Á

Ee Bwana wangu, Ee Bwana wangu! Nyota hizi 
mbili angavu, zimeozeshwa katika upendo Wako, 
zimeunganishwa katika huduma kwenye Kizingi 
ti Chako Kitakatifu, zimeunganika katika kutu-
mikia Hoja Yako. Ifanye ndoa hii kuwa kama 
miangaza iunganishayo ya neema Yako nyingi. 
Ee Bwana wangu, Mwenye Rehema Zote, na 
mionzi ing’aayo ya baraka Zako, Ewe Mkarimu, 
Mpaji–Daima, ili kutoka mti huu mkuu yaweze 
kuchipuka matawi ambayo yatakua mabichi 
na kusitawi kwa zawadi za baraka zinyeshazo 
kutoka mawingu Yako ya neema. Hakika, Wewe 
u Mkarimu, Hakika, Wewe u Mwenye nguvu 
zote. Hakika, Wewe u Mwenye huruma, Mwenye 
Rehema – Zote.
............................................................. ‘ A B D U ’ L - B A H Á

MIKUTANO

Umetukuzwa Wewe, Ee Bwana Mungu wangu! 
Nakusihi Wewe kwa pepo kali zivumazo za neema 
Yako, na kwa wao Ambao ni Mapambazuko ya 
makusudi Yako na Mahali pa Mapambazuko pa 
maongozi Yako, kunitelemshia mimi na wote ambao 
wametafuta uso Wako kile kinachostahili ukarimu 
Wako na neema Yako nyingi, na kinachostahili 
majaliwa Yako na fadhila. Mimi ni masikini na 
mkiwa, Ee Bwana wangu! Nizamishe katika bahari 
ya utajiri Wako; mwenye kiu, acha ninywe kutoka 
maji ya uzima ya wema Wako wa upendo.

Nakusihi Wewe, kwa Nafsi Yako Wewe 
Mwenyewe na kwa Yeye Ambaye Wewe umem-
teua kama Udhihirisho wa Nafsi Yako Mwenyewe 
na Neno Lako la upambanuzi kwa wote waliopo 
mbinguni na duniani, kuwakusanya pamoja 
watumishi Wako chini ya kivuli cha mti wa 
majaliwa Yako ya rehema. Wasaidie, basi, kut-
waa matunda yake, kutega masikio yao kwenye 
mchakacho wa majani yake, na kwenye utamu 
wa sauti ya Ndege aimbaye juu ya matawi yake. 
Wewe, hakika, u Msaada Mashakani, Asiyefikika, 
Mwenye nguvu zote, Mkarimu Kabisa.
.............................................................  B A H Á ʼ U ’ L L Á H

Ewe Mungu mwenye huruma! Ewe Ambaye 
u mwenye uwezo na mwenye nguvu! Ewe Baba 
mwema kabisa! Watumishi hawa wamekusan-
yika pamoja, wakikugeukia Wewe, wakisihi 
kizingiti Chako, wakitamani baraka Zako zisizo 
na kikomo kutoka uhakika Wako mkuu. Hawana 
kusudi lolote ila ridhaa Yako njema. Hawana nia 
yoyote ila huduma kwa ulimwengu wa binadamu.

Ee Mungu! Ufanye mkusanyiko huu 
mwangavu. Ifanye mioyo iwe na huruma. Ujalie 
baraka za Roho Mtakatifu. Wajalie kwa nguvu 
itokayo mbinguni. Wabariki kwa kumbukumbu 
za mbinguni. Zidisha ukweli wa moyo wao, ili 
kwamba kwa unyenyekevu wote na toba waweze 
kugeukia kwenye ufalme Wako na wajishughu-
lishe na huduma kwa ulimwengu wa binadamu. 
Kila mmoja aweze kuwa mshumaa ung’aao. Kila 
mmoja aweze kuwa nyota angavu. Kila mmoja 
aweze kuwa mzuri katika rangi na kunukia 
manukato katika ufalme wa Mungu.

Ee Baba Mwema! Ujalie baraka Zako. Usi-
fikirie makosa yetu. Utulinde chini ya ulinzi 
Wako. Usikumbuke dhambi zetu. Utuponye kwa 
rehema Yako. Sisi tu wanyonge; Wewe u mwenye 
nguvu. Sisi tu masikini; Wewe u tajiri. Sisi tu 
wagonjwa; Wewe Tabibu. Sisi tu wahitaji; Wewe 

u mkarimu kabisa. Ee Mungu! Utupe majaliwa 
Yako. Wewe u Mwenye Nguvu. Wewe u Mpaji. 
Wewe u Mkarimu!
............................................................. ‘ A B D U ’ L - B A H Á

Ewe Mungu msamehevu! Watumishi hawa 
wanageukia kwenye ufalme Wako na wanatafuta 
neema Yako na baraka. Ee Mungu! Ifanye mioyo 
yao myema na safi ili kwamba waweze kuwa 
wastahilio upendo Wako. Safisha na takasa roho 
ili kwamba mwangaza wa Jua la Ukweli uweze 
kuwawakia juu yao. Safisha na takasa macho 
ili yaweze kuuona mwangaza Wako. Safisha 
na takasa masikio ili kwamba yaweze kuusikia 
mwito wa ufalme Wako.

Ee Bwana! Hakika, sisi tu wanyonge, lakini 
Wewe u mwenye nguvu. Hakika, tu masikini, lak-
ini Wewe u tajiri. Sisi tu wale watafutaji, na Wewe 
u Yule atafutwaye. Ee Bwana! Uwe na huruma juu 
yetu na utusamehe; utujalie uwezo na upokevu ili 
tuweze kuwa wastahilio fadhila Zako na tuvutiwe 
kwenye ufalme Wako, ili tuweze kunywa maji 
mengi ya uzima, tuweze kuwashwa kwa moto wa 
upendo Wako, na tuhuishwe kwa pumzi za Roho 
Mtakatifu katika karne hii angavu.

Ee Mungu, Mungu wangu! Tupia mkusan-
yiko huu macho ya wema Wako wa upendo. 
Muweke salama kila mmoja na wote katika uan-
galizi Wako na chini ya ulinzi Wako. Zitelemshie 
roho hizi baraka Zako za mbinguni. Zizamishe 
katika bahari ya rehema Yako, na zihuishe kwa 
pumzi za Roho Mtakatifu. Ee Bwana! Ujalie 
msaada Wako wa neema na uthibitisho juu ya 
serikali hii ya haki. Nchi hii iko chini ya kivuli 
kinachosetiri cha ulinzi Wako, na watu hawa 
wamo katika huduma Yako. Ee Bwana! Wajalie 
juu yao baraka Yako ya mbinguni na ifanye mim-
iminiko ya neema Yako na fadhila kujaa na tele. 
Acha taifa hili tukufu liheshimiwe, na uliwezeshe 
kuruhusiwa kuingia katika ufalme Wako.Wewe 
u Mwenye uwezo, Mwenye nguvu zote, Mwenye 
rehema, na Wewe u Mkarimu, Mpaji, Bwana wa 
neema tele.
............................................................. ‘ A B D U ’ L - B A H Á

Ewe Bwana mwema! Hawa ni watumishi Wako 
ambao wamekusanyika katika mkutano huu, 
wamegeukia kwenye ufalme Wako na wanahitaji 
majaliwa Yako na baraka. Ee Mungu! Dhihiri-
sha na bainisha ishara za umoja Wako ambazo 
zimewekwa katika uhalisi wote wa uhai. Funua 

na kunjua njema ambazo Wewe umezifanya 
zisidhihirike na zimefichwa katika uhalisi huu 
wa watu.

Ee Mungu! Sisi tu kama miche, na baraka 
Yako ni kama mvua; iburudishe na ifanye miche 
hii kukua kwa baraka Yako. Sisi tu watumishi 
Wako; utufungue kutoka minyororo ya uhai 
wa kimwili. Sisi tu wajinga; utufanye wenye 
hekima. Sisi tumekufa; utufanye tuwe hai. Sisi 
tu wa kimwili; utujalie roho. Sisi tumenyimwa; 
utufanye wasiri wa siri Zako. Sisi tu wahitaji; 
ututajirishe na utubariki kutoka hazina Yako 
isiyo na kikomo. Ee Mungu! Utuhuishe; utupe 
kuona; utupe kusikia. Utuzoeze na siri za uhai, ili 
kwamba siri za ufalme Wako ziweze kudhihirika 
kwetu katika ulimwengu huu wa uhai na tukiri 
umoja Wako. Kila baraka hutoka Kwa ko; kila 
baraka ni Yako. Wewe u mwenye uwezo. Wewe 
u mwenye nguvu. Wewe u Mpaji, na Wewe u 
Mkarimu – Daima!
............................................................. ‘ A B D U ’ L - B A H Á

Ee Mungu wangu! Ee Mungu wangu! Hakika, 
watumishi hawa wanageukia Kwako, wakisihi 
ufalme Wako wa rehema. Hakika, wamevuti-

wa na utakatifu Wako na kuwashwa kwa 
moto wa upendo Wako, wakitafuta uthibitisho 
kutoka ufalme Wako wa ajabu, na wakitumaini 
kufikia katika milki Yako ya mbinguni. Hakika, 
wanatamani sana kushuka kwa baraka Yako, 
wakitamani sana mwangaza kutoka Jua la 
Ukwelli.

Ee Bwana! Wafanye taa zing’aazo, ishara za 
rehema; miti yenye matunda na nyota zing’aazo. 
Waweze kuja kwenye huduma Yako na wajifunge 
Nawe kwa pingu na fundo za upendo Wako, 
wakitamani sana miangaza ya fadhili Yako. Ee 
Bwana! Wafanye vioo vya mwangaza wa utukufu 
Wako.

Hakika, Wewe u Mkarimu. Hakika, Wewe 
u Mwenye rehema. Hakika, Wewe u Athamini-
waye, Apendwaye.
............................................................. ‘ A B D U ’ L - B A H Á

ASUBUHI

Ee Mungu wangu na Bwana wangu! Mimi ni 
mtumishi Wako na mwana wa mtumishi Wako. 
Nimeamka kutoka kitandani mwangu katika 
alfajiri hii wakati Nyota ya Mchana ya umoja 
Wako imechomoza kutoka Mapambazuko ya 
amri Yako, na imetawanya wangavu wake juu ya 
ulimwengu mzima, kulingana na kile kilichoam-
riwa katika Vitabu vya Amri Yako.

Sifa iwe Kwako, Ee Mungu wangu, kwamba 
tumeamkia kwenye utukufu wa mwangaza 
wa maarifa Yako. Ututelemshie, basi, juu yetu, 
Ee Bwana wangu, kile kitakachotuwezesha 
kuachana na yeyote ila Wewe, na kitakachotu-
ondolea mwambatano wote kwa chochote 
isipokuwa Wewe Mwenyewe. Niandikie, basi, 
kwa ajili yangu, na kwa ajili ya wale ambao ni 
wapenzi kwangu, na kwa ajili ya ndugu zangu, 
mke kwa mume kadhalika, mema ya ulimwengu 
huu na ulimwengu ujao. Utuweke salama, basi, 
kwa kupitia ulinzi Wako usioshindwa, Ewe 
Mpendwa wa muumbo mzima na Haja ya 
ulimwe gu wote, kutoka wao ambao Umewafanya 
kuwa udhihirisho wa yule Mnong’onezi Muovu, 
ambaye hunong’ona katika vifua vya watu.

U Mwenye nguvu Wewe kufanya ridhaa 
Yako. Wewe, hakika, u Mweza yote, Msaada 
Mashakani, Ajitoshelezaye – Mwenyewe. 
Mbariki, Ee Bwana Mungu wangu, Yeye Ambaye 
Umemuweka juu ya majina Yako bora kabisa, 
na kwa kupitia Yeye Ume watenganisha kati ya 
wachaji Mungu na waovu, na kwa rehema utu-
saidie kufanya yale Uyapendayo na uyatakayo. 
Wabariki, zaidi, Ee Mungu wangu, wao Ambao 
ni Maneno Yako na Herufi Zako, na wao ambao 
wameelekeza nyuso zao Kwako, na kuugeukia 
uso Wako, na kusikiliza Mwito Wako.Wewe, kwa 
kweli, u Bwana na Mfalme wa watu wote, na u 
Mwenye nguvu juu ya vitu vyote.
.............................................................  B A H Á ʼ U ’ L L Á H

Nimeamka katika himaya Yako, Ee Mung 
wan gu, na inambidi yule ambaye hutafuta 
himaya hiyo adumu ndani ya Hifadhi ya ulinzi 
Wako na Ngome ya kinga Yako. Angazia nafsi 
yangu ya ndani, Ee Bwana wangu, kwa utukufu 
wa Mapambazuko ya Ufunuo Wako, kama 
ulivyoiangazia nafsi yangu ya nje kwa mwangaza 
wa asubuhi wa fadhila Yako.
.............................................................  B A H Á ʼ U ’ L L Á H

Safari

Nimeamka asubuhi hii kwa rehema Yako, 
EeMungu wangu, na nimeacha maskani yangu 
nikikutumaini kabisa Wewe, na nikijiweka 
mwenyewe katika uangalizi Wako. Unitelemshie, 
basi, juu yangu, kutoka mbingu ya huruma Yako, 
baraka kutoka upande Wako, na uniwezeshe 
kurudi kwenye maskani yangu kwa usalama 
kama vile Ulivyoniwezesha kuondoka chini ya 
ulinzi Wako nikiwa na mawazo yangu yameka-
ziwa kwa uthabiti juu Yako.

Hakuna Mungu mwingine ila Wewe, yule 
Mmoja, Asiye na kifani, Ajuaye – Yote, Mwenye 
Hekima – Kabisa.
.............................................................  B A H Á ʼ U ’ L L Á H

Natoa sifa Kwako, Ee Mungu wangu, kwamba 
Wewe Umeniamsha kutoka usingizini mwangu, 
na kunizindua baada ya kutoweka kwangu, na 
kuniinua kutoka usingizini mwangu. Nimeamka 
asubuhi hii uso wangu ukiwa umeelekezwa kwenye 
utukufu wa Nyota ya Mchana ya Ufunuo Wako, 
ambao kupitia Kwake mbingu za uwezo Wako 
na utukufu Wako zimeangaziwa, nikikiri ishara 
Zako nikiamini Kitabu Chako, na nikishikilia kwa 

uthabiti kwenye ugwe Wako. Nakusihi Wewe, kwa 
nguvu za mapen zi Yako na uwezo unaoshurutisha 
wa kusudi Lako, kufanya kile Wewe ulichokifunua 
kwangu usingizini mwangu msingi wa uhakika 
kabisa kwa jumba la upendo Wako ambalo limo 
ndani ya mioyo ya wapendwa Wako, na chombo 
bora kabisa kwa ufunuo wa dalili za rehema Yako 
na wema Wako wa upendo.

Amuru kwa ajili yangu kwa kupitia Kalamu 
Yako iliyotukuka kabisa, Ee Bwana wangu, mema ya 
ulimwengu huu na ule ujao. Nashuhudia kwamba 
katika mkono Wako zimeshikwa hatamu za vitu 
vyote. Unazibidilisha kama Wewe upendavyo.

Hakuna Mungu aliyepo ila Wewe, Mwenye 
Nguvu, Mwaminifu. Wewe u Yeye Ambaye huba-
dilika kwa amri Yake udhilifu kuwa utukufu, na 
unyonge kuwa nguvu, na udhaifu kuwa uwezo, 
na woga kuwa utulivu, na mashaka kuwa yakini. 
Hakuna Mungu aliyepo ila Wewe, Mwenye 
uwezo, Mkarimu.

Wewe humuondolei tumaini yeyote ambaye 
amekutafuta Wewe, wala humzuilii kutoka Kwako 
yeyote yule ambaye amekutamani Wewe. Amuru 
kwa ajili yangu kile kistahilicho mbingu ya 
ukarimu Wako, na bahari ya baraka Yako. Wewe, 
hakika, u Mweza yote, Mwenye Nguvu Kabisa.
.............................................................  B A H Á ʼ U ’ L L Á H

HIMIDI NA SHUKRANI

S ifa yote, Ee Mungu wangu, iwe Kwako 
Ambaye u Asili ya utukufu wote na fahari, ya 
ukuu na heshima, ya enzi na milki, ya ubora 
na neema, ya hofu na nguvu. Yeyote Wewe 
umtakaye Unamfanya kukaribia kwenye Bahari 
Kuu Kabisa, na juu ya yeyote Wewe umpendaye, 
Unamjalia heshima ya kulitambua Jina Lako la 
Kale Kabisa. Kati ya wote walio mbinguni na 
duniani, hakuna awezaye kuzuia utendaji kazi 
wa Amri Yako yenye mamlaka. Kutoka milele 
na milele Wewe ulitawala muumbo mzima, na 
daima utaendelea kutumia mamlaka Yako juu 
ya viumbe vyote. Hakuna Mungu mwingine ila 
Wewe, Mwenye uwezo wote, Aliyetukuka Kabisa, 
Mwenye Nguvu Zote, Mwenye Hekima Zote.

Angaza, Ee Bwana, nyuso za watumishi Wako, 
iliwaweze kukuona Wewe; na takasa mioyo yao 
ili waweze kugeukia kwenye uwanja wa fadhili 
Zako za mbinguni, na kumtambua Yeye Ambaye 
ni Udhihirisho wa Nafsi Yako Mwenyewe na 
Mapambazuko ya Asili Yako. Hakika, Wewe u 
Bwana wa malimwengu yote. Hakuna Mungu ila 
Wewe, Asiyeshurutishwa, Mshinda – Vyote.
.............................................................  B A H Á ʼ U ’ L L Á H

Litukuzwe Jina Lako, Ee Bwana Mungu wangu! 
Wewe u Yeye Ambaye vitu vyote vyamuabud na 
Ambaye haumuabudu yeyote, Ambaye u Bwana 
wa vitu vyote na si mtumwa wa yeyote, Ambaye 
hujua vitu vyote na hujulikani na yeyote. Wewe 
ulipenda ujulikane Mwenyewe kwa watu; kwa 
hiyo, Umeuleta, kwa neno la Kinywa Chako, 
muumbo kwenye uhai na ukaufanya ulimwengu. 
Hakuna Mungu mwingine isipokuwa Wewe, 
Muundaji, Muumba, Mweza Yote, Mwenye 
Nguvu Kabisa.

Nakusihi Wewe, kwa neno hili hili ambalo 
limewaka juu ya upeo wa mapenzi Yako, kuni-
wezesha mimi kunywa kwa wingi maji ya uzima 
ambayo kwayo Wewe umechangamsha mioyo ya 
wateule Wako na kufufua roho za wale waku-
pendao Wewe, kwamba, wakati wote na katika 
hali zote, niweze kugeuza uso wangu kabisa 
kukuelekea Wewe.

Wewe u Mungu wa uwezo, wa utukufu na 
ukarimu. Hakuna Mungu aliyepo kando Yako, 
Mtawala Mkuu, Mwenye Utukufu Wote, Ajuaye 
yote.
.............................................................  B A H Á ʼ U ’ L L Á H

Katika Jina la Mungu, Aliye Juu Kabisa! Umesi-
fika na umetukuka Wewe, Bwana, Mungu Mwenye 
Nguvu Zote! Wewe Ambaye mbele ya hekima Yako 
mwenye hekima hupungukiwa na ku shindwa, 
Ambaye mbele ya elimu Yako aliyeelimika hukiri 
ujinga wake, Ambaye mbele ya nguvu Yako 
mwenye nguvu huwa mnyonge, Ambaye mbele ya 
utajiri Wako tajiri hushuhudia juu ya umasikini 
wake, Ambaye mbele ya mwangaza Wako mwenye 
maarifa anapotea gizani, Ambaye kuelekea mahali 
patakatifu pa elimu Yako hugeukia kiini cha ufa-
hamu wote na kuzungukia mahali patakatifu pa 
uwepo Wako huzunguka roho za binadamu wote.

Jinsi gani basi nitaweza kuimba na kusimulia 
juu ya Asili Yako, ambayo hekima ya wenye 
hekima na elimu ya wenye elimu vimeshindwa 
kuifahamu, kwa kuwa hakuna mtu awezaye 
kuimba kile ambacho hakielewi, wala kuelezea 
kile ambacho hawezi kukifikia, wakati Wewe 
umekuwa kutoka milele Asiyefikika, Asiyetafu-
tika. Ingawa sina uwezo kuinuka hadi mbingu za 
utukufu Wako na kupaa katika milki za maarifa 
Yako, lakini naweza tu kuelezea juu ya dalili Zako 
ambazo husimulia juu ya kazi ya mikono Yako 
mitukufu. Kwa utukufu Wako!
.............................................................  B A H Á ʼ U ’ L L Á H

Ee Mpendwa wa mioyo yote, Wewe ambaye 
pekee waweza kutuliza maumivu makali ya 
kukutamani Wewe! Ingawa wakazi wote wa 
mbinguni na duniani huungana kutukuza ishara 
ndogo kabisa kati ya ishara Zako, ambamo na 
ambayo kwayo Wewe umejifunua Sifa yote na 
utukufu viwe Kwako, Wewe Ambaye vitu vyote 
vimeshuhudia kwamba Wewe u mmoja na 
hakuna Mungu mwingine ila Wewe, Ambaye 
amekuwa kutoka milele aliyetukuka juu ya 
wenzi au mfano na hadi milele utabakia ulivyo. 
Wafalme wote ni watumishi Wako tu na viumbe 
vyote, vionekanavyo na visivyoonekana, kama 
siyo kitu mbele Yako. Hakuna Mungu mwingine 
ila Wewe, Mwenye Neema, Mwenye Nguvu, Aliye 
Juu Kabisa.
.............................................................  B A H Á ʼ U ’ L L Á H

ULINZI

Ee Mungu, Mungu wangu! Nimeondoka 
kutoka nyumbani kwangu, nikishikilia kwa 
uthabiti kwenye ugwe wa upendo Wako, na 
nimejiweka mwenyewe kabisa kwenye uan-
galizi Wako na ulinzi Wako. Nakusihi Wewe 
kwa nguvu Zako ambazo kwazo umewalinda 
wapendwa Wako kutoka wakaidi na wapotovu, 
na kutoka kila mdhalimu mwasi, na kila mtenda 
maovu ambaye amepotelea mbali kutoka Kwako, 
kuniweka salama kwa ukarimu Wako na neema 
Yako. Niwezeshe basi, kurudi nyumbani kwangu 
kwa nguvu Yako na uwezo Wako. Wewe, kwa 
kweli, u Mweza yote, Msaada Mashakani, Aji-
toshelezaye – Mwenyewe.
.............................................................  B A H Á ʼ U ’ L L Á H

Amuru kwa ajili yangu, Ee Bwana wangu, 
na kwa ajili ya wale wakuaminio Wewe yale 
yaonekanayo bora kuliko yote kwa ajili yetu 
katika ukadiriaji Wako, kama ilivyoandikwa 
katika Kitabu Mama, kwa kuwa katika ufum-
bataji wa mkono Wako Wewe umeshikilia vipimo 
vilivyokusudiwa vya vitu vyote.

Karama Zako njema hunyunyiziwa bila 
kikomo juu ya wale ambao huhifadhi sana 
upendo Wako, na dalili za ajabu za baraka Zako 
za mbinguni hujaliwa kwa wingi juu ya wale wat-
ambuao Umoja Wako mtakatifu. Tunakikabidhi 
kwenye uangalizi Wako chochote ulichokusudia 
kwa ajili yetu, na kukusihi Wewe kutujalia mema 
yote ambayo elimu Yako huyafahamu. Nilinde, 
Ee Bwana wangu, kutoka kila ovu ambalo ujuzi 
Wako mkuu waliona, kwa kuwa hakuna uwezo 
wala nguvu ila katika Wewe, hakuna ushindi 
upatikanao ila kutoka mbele ya macho Yako, na 
ni juu Yako pekee kuamuru. Chochote Mungu 
Amekikusudia kimekuwa, na kile ambacho Yeye 
hakukikusudia hakitakuwa. Hakuna uwezo wala 
nguvu isipokuwa katika Mungu, Aliyetukuka 
Kabisa, Mwenye Nguvu Kabisa.
............................................................................ B Á B

Utukufu uwe Kwako, Ee Mungu! Wewe ni 
Mungu Ambaye ulikuwepo kabla ya vitu vyote, 
Ambaye utakuwepo baada ya vitu vyote na utad-
umu zaidi ya vitu vyote. Wewe u Mungu Ambaye 
hujua vitu vyote, na ni mkuu kabisa juu ya vitu 
vyote. Wewe u Mungu Ambaye huvitendea kwa 
rehema viumbe vyote, Ambaye huhukumu kati 

ya vitu vyote na Ambaye kwa muono Wake hufa-
hamu vitu vyote. Wewe u Mungu Bwana wangu, 
Wewe wajua hali yangu, Wewe hushuhudia asili 
yangu ya ndani na ya nje. Ujalie msamaha Wako 
kwangu na kwa waumini ambao waliitikia Mwito 
Wako. Uwe msaidizi wangu utoshelezaye dhidi 
ya madhara ya yeyote atakayetamani kunitia 
huzuni au kunitakia maovu. Kwa kweli, Wewe 
u Bwana wa viumbe vyote. Wewe humtosheleza 
kila mmoja, wakati hakuna mtu awezaye kuji-
tosheleza yeye mwenyewe bila Wewe .
............................................................................ B Á B

Ee Bwana wangu! Wewe wafahamu kwamba 
watu wamezingirwa na maumivu na misiba 
na wamezungukwa na taabu na masumbuko. 
Kila jaribu limshambulialo mtu na kila dhiki 
iogofyayo humrukia kama shambulio la nyoka. 
Hakuna kinga na kimbilio kwa ajili yake 
isipokuwa chini ya bawa la ulinzi Wako, hifadhi, 
kinga na ulinzi.

Ee Wewe Mwenye Rehema! Ee Bwana wangu! 
Fanya ulinzi Wako silaha yangu, hifadhi Yako 
ngao yangu, unyenyekevu mbele ya mlango wa 
umoja Wako kinga yangu, na ulinzi Wako na 
kinga ngome yangu na makao yangu. Unihifadhi 

kutoka vidokezo vya nafsi na tamaa, na unilinde 
kutoka kila maradhi, majaribu, dhiki na mateso.

Hakika, Wewe u Mlinzi, Mlezi, Mhifadhi, 
Mtoshelezaji, na hakika, Wewe u Mwenye 
Rehema kati ya Wenye Rehema Kabisa.
............................................................. ‘ A B D U ’ L - B A H Á

Nakala halisi ya sala hii ya ulinzi imeandikwa 
katika mkono wa Báb Mwenyewe kwa mtindo 
wa “Pentacle” (alama). “Pentacle” ni nyota ya 
pembe tano iliyomo ndani ya duara, pembe hizo 
huwakilisha vitu vinne: ‘moto’, ‘maji’, ‘dunia’, na 
‘hewa’ au ‘roho’ na duara huwakilisha “umilele”. 
“Pentacle” pia ni ‘talasimu’ au kitu cha kimiujiza… 
chenye umbo na kilichoandikwa kwa “Pentagram.” 
“Pentagram” ni alama ya kale yenye maana nyingi 
na uwakilishi.

Ee Mungu, Mungu wangu! Wakinge watumi-
shi Wako waaminifu kutoka maovu ya nafsi na 
tamaa, walinde kwa jicho la uangalifu la wema 
Wako wa upendo kutoka kinyongo chochote, 
chuki na husuda, walinde ndani ya ngome isiy-
oshindika ya uangalizi Wako na, wakisalimika 
kutoka mishale iliyojawa mashaka, wafanye 
udhihirisho wa ishara Zako tukufu, angaza 

nyuso zao kwa miale ing’aayo itawanywayo 
kutoka Mapambazuko ya umoja Wako mtakat-
ifu, furahisha mioyo yao kwa aya zilizofunuliwa 
kutoka Ufalme Wako mtakatifu, tia nguvu viuno 
vyao kwa nguvu Yako iyumbishayo vitu vyote 
ambayo hutoka milki Yako ya utukufu. Wewe 
u Mkarimu – Kabisa, Mlinzi, Mwenye enzi, 
Mwenye neema.
............................................................. ‘ A B D U ’ L - B A H Á

Wakati wowote muingiapo chumba cha ushauriano, 
mughani sala hii kwa moyo upumao kwa upendo 
wa Mungu na ulimi uliotakaswa kutoka vyote ila 
kumbukumbu Yake, ili kwamba Mwenye nguvu zote 
awasaidi kwa neema kupata ushindi mkuu.

Ee Mungu, Mungu wangu! Sisi tu watumishi 
Wako ambao tumegeukia kwa moyo wa ibada 
kwenye UsoWako Mtakatifu, ambao tumejitenga 
wenyewe kutoka wote kando Yako katika Siku 
hii tukufu. Tumekusanyika katika Baraza hili la 
Kiroho, tukiungana katika maoni yetu na fikra, 
tukiwa na makusudi yetu yamepatanishwa 
kutukuza Neno Lako kati ya binadamu.

Ee Bwana, Mungu wetu! Utufanye ishara za 
Uongozi Wako Mtakatifu, Bendera za Imani Yako 

tukufu kati ya watu, watumishi kwa Ahadi Yako 
ya nguvu, Ewe Bwana wetu Aliye Juu Kabisa, 
udhihirisho wa Umoja Wako Mtakatifu katika 
Ufalme Wako wa Abha, na nyota zing’aazo ziki-
waka juu ya nchi zote. Bwana! Utusaidie kuwa 
bahari zisukasukazo kwa mawimbi makubwa 
ya Neema Yako ya ajabu, vijito vinavyotiririka 
kutoka Vilele Vyako vitukufu kabisa, matunda 
mema juu ya Mti wa Hoja Yako ya mbinguni, 
miti ipepeayo kwa pepo nyanana za Baraka Yako 
katika Shamba Lako la mizabibu la mbinguni. 
Ee Mungu!

Ifanye mioyo yetu itegemee juu ya Aya za 
Umoja Wako Mtakatifu, mioyo yetu ichangam-
shwe kwa mimiminiko ya Neema Yako, ili tuweze 
kuunganika kama vile mawimbi ya bahari moja 
na kuungana pamoja kama miale ya Mwanga 
Wako ung’aao; ili fikra zetu, maoni yetu, hisia 
zetu viweze kuwa kama uhalisi mmoja, vikidhi-
hirisha moyo wa muungano ulimwenguni pote. 
Wewe u Mwenye neema, Mkarimu, Mpaji, 
Mwenye enzi, Mwenye rehema, Mwenye Huruma
............................................................. ‘ A B D U ’ L - B A H Á

Njooni pamoja kwa furaha bila kuchanganyika 
na mambo mengine, na mwanzoni mwa mkutano, 
mughanini sala hii:

Ewe Bwana wa Ufalme! Ingawa miili yetu 
imekusanyika hapa pamoja, lakini mioyo yetu 
iliyoshangazwa imevutwa kwa upendo Wako, na 
bado tumevutiwa na miale ya uso Wako ung’aao. 
Ingawa tu wanyonge, tunangojea funuo za uwezo 
Wako na nguvu. Ingawa tu masikini, tukiwa 
hatuna mali wala uwezo, hata hivyo tunatwaa 
utajiri kutoka hazina za Ufalme Wako. Ingawa 
tu matone, hata hivyo tunateka kutoka vina 
vya bahari Yako. Ingawa hatuna mabawa, hata 
hivyo twang’aa katika utukufu wa Jua Lako 
angavu. Ewe Mjalia wetu! Telemsha msaada 
Wako, ilikila aliyekusanyika hapa aweze kuwa 
mshumaa ulio washwa, kila mmoja mahali pa 
uvutio, kila mmoja mwalikaji kwenye milki Zako 
za mbinguni, hatimaye tuufanye ulimwengu huu 
wa chini mfano wa kioo cha Paradiso Yako
............................................................. ‘ A B D U ’ L - B A H Á

SIFA ZA KIROHO

Kutoka vijito vyenye marashi matamu vya 
umilele Wako nipe ninywe, Ee Mungu wangu, 
matunda ya mti wa uhai Wako uniwezeshe 
kuonja, Ee Tumaini langu! Kutoka chemchemi 
zing’aazo za upendo Wako acha nigugumize, Ee 
Utukufu wangu, na chini ya kivuli cha majaliwa 
Yako ya milele acha nidumu, Ee Nuru yangu! 
Ndani ya mashamba ya ukaribu Wako, mbele 
ya uwepo Wako, uniwezeshe kususurika, Ee 
Mpendwa wangu, na kwenye mkono wa kuume 
wa kiti cha enzi cha rehema Yako, uniketishe, Ee 
Haja Yangu! Kutoka pepo nyanana za manukato 
za furaha Yako acha pumzi ipite juu yangu, Ee 
Kusudi langu, na ndani ya vilele vya paradiso ya 
uhalisi Wako uniruhusu kuingia, Ee Muabudiwa 
wangu! Kwenye sauti tamu za hua wa umoja 
Wako acha nitege sikio, Ee Ang’aaye sana, na kwa 
roho ya nguvu Yako na uwezo Wako unihuishe, 
Ee Mjalia wangu! Katika moyo wa upendo Wako 
uniweke thabiti, Ee Msaidizi wangu, na katika 
njia ya ridhaa Yako njema ziimarishe hatua 
zangu, Ee Muumba wangu! Ndani ya bustani 
ya uzima Wako wa milele, mbele ya uso Wako, 
acha nidumu milele, Ewe Ambaye u mwenye 

rehema kwangu, na juu ya kiti cha utukufu Wako 
uniweke imara, Ewe Ambaye u Mmiliki wangu!

Kwenye mbingu ya wema Wako wa upendo 
uniinue, Ee Mhuishaji wangu, na kwenye Nyota 
ya Mchana ya uongozi Wako uniongoze, Ewe 
Mvutiaji wangu! Mbele ya ufunuo wa roho Yako 
isiyoonekana uniite niwepo, Ewe Ambaye u Asili 
yangu na Matakwa yangu ya Juu Kabisa, na hadi 
kwenye asili ya manukato ya uzuri Wako, ambao 
Wewe utaudhihirisha, unirudishe, Ewe Ambaye 
u Mungu wangu! Wewe u Mwenye nguvu kufa-
nya yale yakupendezayo. Wewe, kwa hakika, u 
Aliyetukuka Kabisa, Mtukufu – Kuliko wote, 
Aliye Juu – Kabisa.
.............................................................  B A H Á ʼ U ’ L L Á H

Umba ndani mwangu moyo safi, Ee Mungu 
wangu, na fanya upya fahamu tulivu ndani 
mwangu, Ee Tumaini langu! Kwa kupitia 
roho ya nguvu unithibitishe katika Hoja Yako, 
Ee Mpendwa wangu Kabisa, na kwa nuru ya 
utukufu Wako unifunulie njia Yako, Ewe kusudi 
la haja yangu! Kwa kupitia nguvu ya uwezo 

Wako mkuu kupita kiasi uniinue hadi kwenye 
mbingu ya utakatifu wako, Ee Chanzo cha uhai 
wangu, na kwa pepo nyanana za umilele Wako 
unifurahishe, Ewe Ambaye u Mungu wangu! 
Acha nyimbo Zako tamu za milele zinipulizie 
utu livu juu yangu, Ee Mwenzi wangu na acha 
utajiri wa uso Wako wa kale uniokoe kutoka 
vyote isipokuwa Wewe, Ee Bwana wangu, na 
acha habari njema za ufunuo wa Asili Yako 
isiyoharibika ziniletee shangwe, Ewe Ambaye 
u mwenye kudhihirika kabisa kati ya waliodhi-
hirika na aliyefichwa kabisa kati ya waliofi chwa!
.............................................................  B A H Á ʼ U ’ L L Á H

Niweke tayari, katika hali zote, Ee Bwana 
wangu, kukuhudumia Wewe na kujielekeza 
mwenyewe kuelekea hifadhi iabudiwayo ya 
Ufunuo Wako na ya Uzuri Wako. Ikiwa yatakuwa 
ni mapenzi Yako, unifa nye nikue kama mimea 
myororo katika masham ba ya rehema Yako, 
kwamba pepo raufu za mapenzi Yako ziweze 
kunitikisa na kuniinamishia kwenye upatano na 
ridhaa Yako, kwa jinsi ambayo kwamba mwendo 
wangu na utulivu wangu viweze kuelekezwa 
kabisa na Wewe.
.............................................................  B A H Á ʼ U ’ L L Á H

Shangwe hutupatia mabawa! Katika nyakati za 
shangwe nguvu yetu hupata uhai zaidi,akili yetu 
tulivu zaidi, na ufahamu wetu hausongwi.

‘A b d u ’ l - B a h á

Yeye ni Mwenye neema, Mkarimu – Kabisa! 
Ee Mungu, Mungu wangu! Mwito Wako 
umenivutia, na sauti ya Kalamu Yako ya Utukufu 
imeniamsha. Mkondo wa maneno matakatifu 
umenifurahisha mno, na divai ya mvuto 
Wako imenipendeza mno. Wewe waniona, 
Ee Bwana, nikijitenga na vitu vyote ila Wewe, 
niking’ang’ania kwenye ugwe wa baraka Yako na 
nikitamani sana maajabu ya neema Yako.

Nakuomba Wewe, kwa mawimbi ya milele 
ya wemaWako wa upendo na miangaza iwakayo 
ya uangalizi Wako wa upendo na fadhila, 
kujalia kile kitaka cho nileta karibu Nawe na 
kunitajirisha katika utajiri Wako. Ulimi wangu, 
kalamu yangu, uhai wangu wote, hushuhudia 
juu ya uwezo Wako, nguvu Yako, neema Yako 
na Baraka Yako, kwamba Wewe u Mungu na 
hakuna Mungu mwingine ila Wewe, Mwenye 
Nguvu, Mwenye Uwezo. Ninashuhudia katika 
wakati huu, Ee Mungu wangu, juu ya unyonge 
wangu na enzi Yako, udhaifu wangu na nguvu 

Yako. Mimi sijui kile kinachoninufaisha au 
kinachonidhuru: Wewe, hakika, u Ajuaye – Yote 
Mwenye Hekima – Kabisa. Amuru kwa ajili 
yangu, Ee Bwana, Mungu wangu, na Bwana 
wangu, kile kitakachonifanya nijisikie kuridhika 
na amri Yako ya milele na kuninufaisha katika 
kila ulimwengu Wako. Wewe kwa kweli u 
Mwenye neema, Mkarimu. Bwana! Usinigeuzie 
mbali kutoka bahari ya utajiri Wako na mbingu 
ya rehema Yako, na amuru kwa ajili yangu mema 
ya ulimwengu huu na wa baadaye. Hakika, Wewe 
u Bwana wa kiti cha rehema, uliyetawazwa juu 
kabisa: hakuna Mungu mwingine ila Wewe, yule 
Mmoja. Ajuaye – Yote, Mwenye Hekima Kabisa.
.............................................................  B A H Á ʼ U ’ L L Á H

Umetukuka Wewe, Ee Bwana Mungu wangu! 
Nakushukuru kwa kuwa Wewe umeniita kwenye 
uhai katika siku Zako, na kutia ndani mwangu 
upendo Wako na elimu Yako. Nakusihi Wewe, 
kwa jina Lako ambalo kwalo lulu njema za 
hekima Yako na maneno Yako vilitolewa nje ya 
hazina za mioyo ya wale watumishi Wako ambao 
wapo karibu Nawe, na kupitia kwalo Nyota ya 
Mchana ya jina Lako, Mwenye huruma, limet-
awanya wangavu wake juu ya vyote vilivyomo 

S A L A  M B A L I M B A L I1 1 0



katika mbingu Yako na dunia Yako, kunipa, kwa 
neema Yako na ukarimu, baraka Zako za ajabu 
na zilizofichwa.

Hizi ni siku za mwanzoni kabisa za maisha 
yangu, Ee Mungu wangu, ambazo Wewe ume-
ziunganisha na siku Zako mwenyewe. Sasa kwa 
kuwa Wewe Umenijalia heshima kubwa mno, 
usininyime vitu vile ambavyo Wewe umeviam-
uru kwa ajili ya wateule Wako.

Mimi, Ee Mungu wangu, ni mbegu ndogo tu 
ambayo Umeipanda katika udongo wa upendo 
Wako, na kuifanya ichipuke kwa mkono wa 
ukarimu Wako.Mbegu hii, hutamani sana, kwa 
hiyo, katika uhalisia wake wa ndani kabisa, maji 
ya rehema Yako na chemchemi ya uzima ya 
neema Yako. Itelemshie juu yake, kutoka mbingu 
ya wema Wako wa upendo, kile kitakachoiweze-
sha kusitawi chini ya kivuli Chako na ndani ya 
mipaka ya uwanja Wako.

Wewe u Yeye Ambaye humwagilia mioyo ya 
wote waliokutambua Wewe kutoka kijito Chako 
kilichojaa tele na chemchemi ya maji Yako ya 
uzima. Asifiwe Mungu, Bwana wa malimweng
.............................................................  B A H Á ʼ U ’ L L Á H

S i fa  Za   K i r o h o 1 1 1



Ee Bwana wangu! Fanya uzuri Wako kuwa 
chakula changu, na uwepo Wako kinywaji 
changu, na ridhaa Yako tumaini langu, na 
kukusifu Wewe kitendo changu, na kukukum-
buka Wewe mwenzi wangu, na nguvu ya enzi 
Yako msaidizi wangu, na makao Yako maskani 
yangu, na mahali niishipo kiti ambacho Wewe 
umekitakasa kutoka mipaka iliyotwishwa juu ya 
wale ambao wamefungiwa nje kama kwa utando 
kutoka Kwako.

Wewe, kwa hakika, u Mweza – Yote, Mtukufu 
– Kabisa, Mwenye Nguvu Kabisa.
.............................................................  B A H Á ʼ U ’ L L Á H

Ee Mungu! Changamsha na furahisha roho 
yangu. Takasa moyo wangu. Angazia nguvu 
zangu. Naweka shughuli zangu zote mikononi 
Mwako. Wewe u Kiongozi wangu na Kimbilio 
langu. Sitakuwa mwenye huzuni na ghamu tena; 
nitakuwa mtu mwenye furaha na shangwe. Ee 
Mungu! Sitajawa na mashaka tena, wala sitaacha 
taabu zinisumbue. Sitafikiri sana juu ya vitu 
visivyofaa vya maisha.

Ee Mungu! Wewe u rafiki zaidi kwangu 
kuliko nilivyo kwangu mimi mwenyewe. Najitoa 
mwenyewe Kwako, Ee Bwana.
............................................................. ‘ A B D U ’ L - B A H Á

Ee Mungu wangu! Ee Mungu wangu! Utukufu 
uwe Kwako kwa kuwa Wewe umenithibitisha 
katika kukiri umoja Wako, umenivutia kwenye 
neno la upekee Wako, umeniwasha kwa moto 
wa upendo Wako, na kunishughulisha na kum-
bukubu Yako na huduma ya marafiki na vijakazi 
Wako.

Ee Bwana, unisaidie kuwa mpole na 
mnyenyekevu, na uniimarishe katika kujitenga 
mwenyewe kutoka vitu vyote na katika kushikilia 
kwenye pindo la vazi la utukufu Wako, ili kwamba 
moyo wangu uweze kujazwa kwa upendo Wako 
na usiache nafasi yoyote kwa upendo wa ulim-
wengu na mwambatano kwenye sifa zake.

Ee Mungu! Unitakase kutoka vingine vyote 
ila Wewe, unisafishe kutoka takataka za dhambi 
na makosa, na unifanye niwe na moyo wa kiroho 
na fahamu.Hakika, Wewe u mwenye rehema 
na, hakika, Wewe u Mkarimu Kabisa, Ambaye 
msaada Wake hutafutwa na watu wote.
............................................................. ‘ A B D U ’ L - B A H Á

UTHABITI

Litukuzwe jina Lako, Ee Bwana Mungu wangu! 
Nakusihi Wewe kwa uwezo Wako ambao umezu-
nguka viumbe vyote, na kwa enzi Yako ambayo 
imepita kabisa muumbo wote, na kwa Neno Lako 
ambalo lilifichwa katika hekima Yako na ambalo 
kwalo Uliumba mbingu Yako na dunia Yako, yote 
mawili kutuwezesha kuwa imara katika upendo 
wetu Kwako na katika utii wetu kwa ridhaa Yako, 
na kukazia macho yetu kwenye uso Wako, na 
kutukuza utukufu Wako. Utuwezeshe, basi, Ee 
Mun gu wangu, kueneza mbali ishara Zako kati 
ya viumbe Wako, na kulinda Imani Yako katika 
milki Yako.

Wewe umekuwapo daima ukiwa huru kuto-
kana na kumbukumbu ya yeyote kati ya viumbe 
Wako, na utabakia kama Ulivyokuwa milele na 
milele. Katika Wewe nimeweka imani yangu 
yote, Kwako Wewe nimegeuzia uso wangu, 
kwenye ugwe wa majaliwa Yako ya upendo 
nimeng’ang’ania, na kuelekea kivuli cha rehema 
Yako nimeharakia.

Usinitupe nje ya mlango Wako kama aliyekat-
ishwa tamaa, Ee Mungu wangu, na usinizuilie 
neema Yako, kwa maana Wewe pekee nikuombaye.

1 1 4



Hakuna Mungu aliyepo kando Yako, 
Msamehevu – Daima, Mkarimu Kabisa. Sifa iwe 
Kwako, Ewe Ambaye u Mpendwa wa wale ambao 
wamekujua Wewe!
.............................................................  B A H Á ʼ U ’ L L Á H

Ewe Ambaye ukaribu Wako ndiyo matakwa 
yangu, Ambaye uwepo Wako ndiyo tumaini 
langu, Ambaye kumbukumbu Yako ndiyo haja 
yangu, Ambaye uwanja Wako wa utukufu ndiyo 
kusudi langu, Ambaye makao Yako ndiyo sha-
baha yangu, Ambaye jina Lako ndiyo kiponyesho 
changu, Ambaye upendo Wako ndiyo wangavu 
wa moyo wangu, Ambaye huduma Yako ndiyo 
hamu yangu ya juu kabisa! Nakusihi Wewe kwa 
Jina Lako, ambalo kwalo umewawezesha wale 
ambao wamekutambua Wewe kupaa kwenye 
vilele vya juu kabisa vya kukujua Wewe na 
umewawezesha wale wakuabuduo kwa moyo wa 
juhudi kupaa hadi kwenye mipaka ya uwanja wa 
fadhila Zako takatifu, kunisaidia kugeuza uso 
wangu kuelekea uso Wako, kukazia macho yangu 
Kwako na kuzungumza juu ya utukufu Wako.

Mimi ndiye yule, Ee Bwana wangu, ambaye 
amesahau vyote ila Wewe, na kageukia kuelekea 
Mapambazuko ya neema Yako, ambaye 
ameachana na vyote ila Wewe Mwenyewe kwa 
matumaini ya kuukaribia uwanja Wako. Unita-
zame, basi, macho yangu yakiwa yameinuliwa 
kuelekea Kiti ambacho hung’aa kwa utukufu wa 
mwangaza wa Uso Wako.

Unitelemshie, basi, juu yangu, Ee Mpendwa 
wangu, kile ambacho kitaniwezesha kuwa thabiti 
katika Hoja Yako, ili kwamba mashaka ya makaf-
iri yasiweze kunizuia kukugeukia Wewe. Wewe, 
hakika, u Mungu mwenye Uwezo, Msaada katika 
Mashaka, Mwenye Utukufu – Wote, Mweza Yote.
.............................................................  B A H Á ʼ U ’ L L Á H

E e Mungu, Mungu Wangu! Nimegeukia 
Kwako kwa toba, na hakika Wewe u Mghofiri, 
Mwenye huruma. Ee Mungu, Mungu wangu! 
Nimerudi Kwako, na hakika Wewe u Msame-
hevu – Daima, Mwenye neema. Ee Mungu, 
Mungu wangu! Nimeng’ang’ania kwenye ugwe 
wa baraka Yako, na Wewe ndiye ghala ya vyote 
vilivyomo mbinguni na duniani.

Ee Mungu, Mungu wangu! Nimeharakia 
kuelekea Kwako, na hakika Wewe u Msamehevu, 

Bwana wa neema tele. Ee Mungu, Mungu wangu! 
Nina kiu ya divai ya mbinguni ya neema Yako, 
na hakika Wewe u mpaji, Mkarimu, Mwenye 
Neema, Mweza Yote.

Ee Mungu, Mungu wangu! Nashuhudia 
kwamba Wewe umefunua Hoja Yako, umetimiza 
ahadi Yako na kutelemsha kutoka mbingu ya 
neema Yako kile ambacho kimevutia Kwako 
mioyo ya wapendelewa Wako. Heri ni yake 
ambaye ameshikilia kwa uthabiti kwenye ugwe 
Wako madhubuti na kung’ang’ania kwenye pindo 
la joho Lako ling’aalo!

Nakuomba Wewe, Ee Bwana wa viumbe vyote 
na Mfalme wa vionekanavyo na visivyoonekana, 
kwau wezo Wako, fahari Yako na enzi Yako, 
kujalia kwamba jina langu liweze kuandikwa 
kwa kalamu Yako ya utukufu kati ya waliojifunga 
Wako, wao ambao hati ndefu za wenye dhambi 
hazikuwazuia kugeukia kwenye mwangaza wa 
uso Wako. Ee Mungu, msikia – sala, mjibu – sala.
.............................................................  B A H Á ʼ U ’ L L Á H

Sifa iwe Kwako, Ee Bwana, Mpendwa wangu 
Kabisa! Unifanye thabiti katika Hoja Yako, na 
ujalie kwamba niweze kuhesabiwa kati ya wale 
ambao hawaku vunja Ahadi Yako wala kufuata 

miungu ya mawazo yao wenyewe ya kipuuzi. Uni-
wezeshe, basi, kupata kiti cha ukweli mbele Yako, 
unijalie dalili ya rehema yako na acha niungane 
na wale watumishi Wako ambao hawatakuwa 
na woga wala kuhuzunishwa. Usiniache pekee 
yangu, Ee Bwana wangu, wala usininyime 
kumtambua Yeye Ambaye ni Udhihirisho Wako 
Wewe Mwenyewe, wala usinihesabu pamoja na 
wale ambao wamegeukia mbali kutoka machoni 
Pako patakatifu. Uni hesabu, Ee Mungu wangu, 
pamoja na wale ambao wamepata upendeleo 
kukazia macho yao kwenye Uzuri Wako 
na ambao hufurahia mno humo kwamba 
wasingeweza kubadilishana kitambo kidogo kwa 
enzi ya ufalme wa mbingu na dunia wala kwa 
milki nzima ya muumbo. Uwe na huruma juu 
yangu, Ee Bwana, katika siku hizi wakati watu 
wa dunia Yako wamekosa vya kuhuzunisha; 
nipe basi, Ee Mungu wangu, kile kilicho chema 
na kistahilicho katika ukadiriaji Wako, Wewe, 
hakika, u Mwenye Nguvu – Kabisa, Mwenye 
Neema, Mkarimu, Msamehevu – Daima.

Ujalie, Ee Mungu wangu, kwamba nisi-
weze kuhesabiwa miongoni mwa wale ambao 
masikio yao ni viziwi, ambao macho yao ni 
vipofu, ambao ndimi zao ni bubu na ambao 
mioyo yao imeshindwa kufahamu. Uniokoe, Ee 

Bwana, kutoka moto wa ujinga na wa tamaa za 
ubinafsi, uniruhusu kuingia kwenye mipaka ya 
huruma Yako kuu kupita kiasi na unitelemshie 
kile ambacho Wewe umekiamuru kwa ajili ya 
wateule Wako. Una nguvu Wewe kufanya yale 
uyakusudiayo. Hakika, Wewe u Msaada katika 
Mashaka, Ajitoshelezaye – Mwenyewe.
............................................................................ B Á B

Ee Bwana Mungu wangu! Wasaidie wapendwa 
Wako kuwa aimara katika Imani Yako, kutembea 
katika njia Zako, kuwa thabiti katika Hoja Yako. 
Wape neema Yako kushindana na mashambu-
lio ya nafsi na tamaa, kufuata mwangaza wa 
Uongozi Mtakatifu. Wewe u Mwenye nguvu, 
Mwenye neema Ajitosheleza ye Mwenyewe, 
Mpaji, Mwenye huruma, Mwenyezi Mungu, 
Mkarimu – Kabisa.
............................................................. ‘ A B D U ’ L - B A H Á

UFUNDISHAJI

Jina Lako litukuzwe, Ee Mungu wangu, kwa 
kuwa Wewe umedhihirisha Siku ambayo ni 
Mfalme wa Siku zote, Siku ambayo uliitangaza 
kwa Wateule Wako na Mitume Wako katika 
Nyaraka Zako bora kabisa, Siku ambayo juu 
yake Wewe umetawanya wangavu wa utukufu 
wa majina Yako yote juu ya viumbe vyote. Ni kuu 
baraka ya yeyote ambaye amejielekeza mweyewe 
Kwako, na kuingia mbele ya uwepo Wako, na 
kusikia matamko ya la fudhi ya sauti Yako.

Nakusihi Wewe, Ee Bwana wangu, kwa 
jina la Yeye Ambaye kwake huzungukia kwa 
ibada ufalme wa majina Yako, kwamba Wewe 
utawasaidia kwa neema wale ambao ni wapenzi 
Kwako kulitukuza neno Lako miongoni mwa 
watumishi Wako, na kutawanya mbali sifa Yako 
kati ya viumbe Wako, ili kwamba furaha kuu 
mno za ufunuo Wako zi weze kuzijaza roho za 
wakaziwote wa dunia Yako.

Kwa kuwa Wewe umewaongoza, Ee Bwana 
wangu, kwenye maji ya uzima ya neema Yako, 
ujalie, kwa ukarimu Wako, kwamba hawataweza 
kuzuiwa kutoka Kwako; na maadam Wewe 
umewaita kwenye makao ya ufalme Wako, 

usiwafukuze kutoka mbele Yako, kwa kupitia 
wema Wako wa upendo. Watelemshie kile kita-
kachowatenga kabisa na chochote kile isipokuwa 
Wewe, na uwafanye waweze kupaa katika anga ya 
ukaribu Wako, kwa jinsi ambayo hakuna nguvu 
itawalayo ya mdhalimu wala vidokezo vya wale 
ambao hawakuiamini Nafsi ya nguvu Yako 
tukufu kabisa na wataweza kuwazuia kutoka 
Kwako.
.............................................................  B A H Á ʼ U ’ L L Á H

Ee Mungu, Ambaye u Chanzo cha Udhihirisho 
wote, Chanzo cha Vyanzo vyote, Mwanzo wa 
Funuo zote, na Chemchemi ya Miangaza yote! 
Nashuhudia kwamba kwa Jina Lako mbingu ya 
ufahamivu imepambwa, na bahari ya maneno 
imesukasuka, na maongozi ya majaliwa Yako 
yameenezwa kwa wafuasi wa dini zote.

Nakusihi Wewe kunisitawisha sana ili nion-
dokane na wote ila Wewe, na nifanywe huru na 
yeyote isipokuwa Wewe Mwenyewe. Uninyeshee, 
basi, kutoka mawingu ya ukarimu Wako kile 
kitakacho nufaisha katika kila ulimwengu wa 

malimwengu Yako. Unisaidie, basi, kwa neema 
Yako iimari ishayo, ili nitumikie Hoja Yako kati 
ya watumishi Wako kwamba nitaonyesha kile 
kitakachonifanya nikumbukwe kadiri ya ufalme 
Wako Wewemwenyewe udumuvyo na milki Yako 
itakavyodumu.

Huyu ni mtumishi Wako, Ee Bwana wangu, 
ambaye kwa uhai wake wote amegeukia kwenye 
upeo wa ukarimu Wako, na bahari ya neema 
Yako, na mbingu ya baraka zako. Nitendee basi 
kama istahilivyo enzi Yako, na utukufu Wako, 
na ukarimu Wako, na neema Yako.

Wewe, kwa kweli, u Mungu wa nguvu na 
uwezo, Ambaye astahili kuwajibu wale wakuom-
bao Wewe. Hakuna Mungu ila Wewe, Ajuaye 
– yote, Mwenye Hekima – Kabisa.
.............................................................  B A H Á ʼ U ’ L L Á H

Ee Mungu wangu, msaidie mtumishi Wako 
kuinua Neno, na kukanusha yale ya upuuzi na 
uwongo, kusimamisha ukweli, kueneza mbali aya 
takatifu, kufunua utukufu na kuufanya mwan-
gaza wa asubuhi kupambazuka katika mioyo ya 
wanyofu.

Wewe hakika, u Mkarimu, Msamehevu.
............................................................. ‘ A B D U ’ L - B A H Á

Ee Mungu, Mungu wangu! Wasaidie watumi-
shi Wako waaminifu kuwa na mioyo ya upendo 
na myororo. Wasaidie kueneza, kati ya mataifa 
yote yadunia, mwangaza wa uongozi utokao 
kwenye Wenzi wa mbinguni. Hakika, Wewe u 
Mwenye nguvu, Mwenye uwezo, Mwenye enzi, 
Ashindaye – Vyote, Mpaji – Daima, Hakika, 
Wewe u Mkarimu, Mpole, Mwororo, Mkarimu 
Kabisa.
............................................................. ‘ A B D U ’ L - B A H Á

Kutoka Nyaraka Za Mpango Mtakatifu

Ewe Mungu usiye na kifani! Ewe Bwana wa 
Ufalme! Roho hizi ni jeshi Lako la mbinguni. 
Wasaidie na, kwa jeshi la Umati Mkuu, uwafany 
washindi, ili kwamba kila mmoja wao aweze 
kuwa kama jeshi na kuzishinda nchi hizi kwa 
kupitia upendo wa Mungu na mwangaza wa 
mafundisho matakatifu.

Ee Mungu! Uwe tegemeo lao na msaidizi wao, 
na katika nyika, mlima, bonde, misitu, mbuga 
na bahari, uwe msiri Wao – ili waweze kupaza 
sauti kwa nguvu kwa kupitia Ufalme na pumzi 
ya Roho Mtakatifu.

Hakika, Wewe u Mungu Mwenye Uwezo, 
Mwenye Nguvu na Mwenye enzi kuu, na Wewe 
u Mwenye Hekima, Msikiaji na Muonaji.
............................................................. ‘ A B D U ’ L - B A H Á

Yeyote aendaye nje kwa ajili ya safari ya kufundisha 
mahali Popote pale, mwache aghani sala hii mchana 
na usiku wakati wa safari zake katika nchi ngeni.

Ee Mungu, Mungu wangu! Wewe waniona 
nimefurahishwa mno na kuvutiwa kwenye 
ufalme Wako mtukufu, nikiwashwa kwa moto 
wa upendo Wako miongoni mwa binadamu, 
mtangulizi wa Ufalme Wako katika nchi hizi 
kubwa na pana mno, nikijitenga ku toka vingine 
vyote ila Wewe, nikikutege mea Wewe, nikiacha 
raha na faraja, nikiwa mbali kutoka maskani 
yangu, mtangatangaji katika nchi hizi, mgeni 
aliyeanguka ardhini, mnyenyekevu mbele ya 
Kizingiti Chako kitakatifu, mtiifu kwenye 
mbingu ya utukufu Wako wa enzi kuu, nikikusihi 
Wewe katika usiku wa manane na mapambazuko 
ya alfajiri, nikikusihi na kukuita Wewe asubuhi 
na jioni kunisaidia kwa neema kuihudumia 
Hoja Yako, kueneza mbali Mafundisho Yako 

na kulitukuza Neno Lako Mashariki yote na 
Magharibi.

Ee Bwana! Tia nguvu mgongo wangu, niweze 
kukutumikia Wewe kwa jitihada ya juu kabisa, 
na usiniache mwenyewe, pekee na bila msaada 
katika nchi hizi.

Ee Bwana! Unijalie mazungumzo na Wewe 
katika upwekewangu,nauwemwenziwangukati-
kanchihizingeni. Hakika, Wewe u Mthibitishaji 
wa yeyote umkusudiaye katika kile Wewe 
upendacho, na, hakika, Wewe u Mwenye Nguvu 
– Kabisa, Mwenye enzi Kuu.
............................................................. ‘ A B D U ’ L - B A H Á

Mwache yeyote asafiriye sehemu mbali mbali 
kufundisha, asome juu ya mlima, jangwa, nchi na 
bahari ombi hili:

Ee Mungu! Ee Mungu! Wewe waona udhaifu 
wangu, mdhilifu na mnyenyekevu mbele ya 
viumbe Wako; hata hivyo, nimekutumaini Wewe 
na nimeinuka katika uendelezaji wa mafundisho 
Yako kati ya watumishi Wako imara, nikitegemea 
juu ya uwezo Wako na nguvu.

Ee Bwana! Mimi ni ndege aliyevunjika 
mabawa na natamani kupaa katika anga Yako 

isiyo na mipaka. Inawezekanaje kwangu kufa-
nya jambo hili ila kwa njia ya majaliwa Yako na 
neema, uthibitisho Wako na msaada.

Ee Bwana! Uwe na huruma juu ya udhaifu 
wangu, na uniimarishe kwa nguvu Zako. Ee 
Bwana! Uwe na huruma juu ya unyonge wangu, 
na unisaidie kwa uwezo Wako na utukufu.

Ee Bwana! Kama pumzi ya Roho Mtakatifu 
ingemthibitisha mnyonge kabisa kati ya viumbe, 
angepata yote ayatamaniyo na angemiliki cho-
chote atakacho. Kwa kweli, Wewe Umewasaidia 
watumishi Wako hapo zamani na, ingawa 
walikuwa wadhaifu kabisa kati ya viumbe 
Vyako, dhalili kabisa kati ya watumishi Wako na 
duni kabisa kati ya wale walioishi duniani, kwa 
idhini Yako na nguvu wakawatangulia watukufu 
kabisa kati ya watu Wako na bora kabisa kati ya 
binadamu. Ambapo hapo mwanzoni walikuwa 
kama nondo, wakawa kama vipanga wa kifalme, 
na ambapo hapo kabla walikuwa kama vijito, 
waka wa kama bahari, kwa njia ya upaji Wako 
na rehema Yako. Walikuwa, kwa njia ya fadhila 
Yako Kuu Kabisa, nyota zing’aazo kwenye upeo 
wa uongozi, ndege waimbao katika bustani za 
waridi ya uzima wa milele, simba waungurumao 
katika misitu ya elimu na hekima, na nyangumi 
waogeleao katika bahari za maisha.

Hakika, Wewe u Mpole, Mwenye Nguvu, 
Mwenye Uwezo, na Mwenye Rehema Kabisa kati 
ya wenye rehema.
............................................................. ‘ A B D U ’ L - B A H Á

Maombi yafuatayo ni ya kusomwa na walimu na 
marafiki kila siku:

Ewe Bwana mwema ! Sifa iwe Kwako kwamba 
Wewe umetuonyesha njia kuu ya uongozi, ume-
fungua milango ya ufalme na kujidhihirisha 
Mwenyewe kwa njia ya Jua la Ukweli. Vipofu 
umewapa kuona; viziwi umewajalia kusikia; 
Wewe umehuisha wafu; Wewe umewatajirisha 
masikini; Umewaonyesha njia wale waliopotea; 
Umewaongoza wale waliokauka midomo kwenye 
chemchemi ya uongozi; Umemuacha samaki 
mwenye kiu ku fikia bahari ya ukweli; na Ume-
waalika ndege watan gatangao kwenye bustani 
ya mawaridi ya neema. Ee Mwenye enzi ! Sisi tu 
watumishi Wako na masikini Wako; tupo mbali 
na twatamani sana kuwa machoni Pako, tuna 
kiu ya maji ya chemchemi Yako, tunaumwa, tuna 
hamu ya uponyaji Wako. Tunatembea katika njia 
Yako na hatuna kusudi wala tumaini ila utawany-
aji wa manukato Yako, ili roho zote ziweze kupata 

sauti ya “Ee Mungu, tuongoze kwenye njia iliyo-
nyooka.” Macho yao yaweze kufumbuka kuuona 
mwangaza, na waweze kufunguliwa kutoka giza 
la ujinga. Waweze kukusanyika kuzungukia taa 
ya uongozi Wako. Kila asiye na sehemu aweze 
kupokea fungu. Wale walionyimwa waweze kuwa 
wasiri wa siri Zako. Ee Mwenye enzi! Utuangalie 
kwa macho yaliyojaa huruma. Utujalie uthibit-
isho wa mbinguni. Utujalie pumzi ya Roho 
Mtakatifu, ili kwamba tuweze kusaidiwa katika 
huduma Yako na, kama nyota zing’aazo, tung’ae 
katika sehemu hizi kwa mwangaza wa uongozi 
Wako. Hakika, Wewe u Mwenye Nguvu, Mwenye 
Uwezo, Mwenye Hekima na Muonaji.
............................................................. ‘ A B D U ’ L - B A H Á

Kila roho ambayo husafiri katika miji, vijiji na 
vitongoji… na hushughulika katika utawanyaji wa 
manukato ya Mungu, zinapaswa zisome sala hii 
kila asubuhi.

E e Mungu wangu! Ee Mungu wangu! 
Wewe waniona katika unyenyekevu wangu na 
unyonge, nikishughulika na kazi kubwa mno, ni 
kidhamiria kuinua neno Lako kati ya watu wengi 
na kueneza mafundisho Yako kati ya watu Wako.

Nitawezaje kufanikiwa vinginevyo Wewe 
umenisaidia kwa pumzi ya Roho Mtakatifu, 
nisaidie kushinda kwa majeshi ya ufalme Wako 
mtukufu, na uninyunyizie uthibitisho Wako, 
ambao pekee unaweza kugeuza kisubi mdogo 
kuwa tai, tone la maji kuwa mito na bahari, na 
chembe ndogo kabisa kuwa miangaza najua. Ee 
Bwana wangu! Unisaidie kwa nguvu Zako za 
ushindi na mafanikio, ili kwamba ulimi wangu 
uweze kutamka sifa Zako na tabia kati ya watu 
wote na roho yangu ifurike kwa divai ya upendo 
na elimu Yako.

Wewe u Mwenye Nguvu Kabisa na Mtendaji 
wa lolote Wewe upendalo.
............................................................. ‘ A B D U ’ L - B A H Á

Acha waenezaji wa manukato ya Mungu waghani-
sala hii kila siku asubuhi:

Ee Bwana, Mungu wangu! Sifa na shukrani 
ziwe Kwako kwa kuwa Wewe umeniongoza 
kwenye njia ya ufalme, umeniacha nitembee 
katika njia hii iliyonyooka na ndefu sana, 
umeangazia jicho langu kwa kuuona utukufu 
wa nuru Yako, umelielekeza sikio langu kwenye 
sauti tamu za ndege wa utakatifu kutoka ufalme 

wa siri na kuuvutia moyo wangu kwa upendo 
Wako kati ya wanyofu.

Ee Bwana! Unithibitishe kwa Roho Mtakat-
ifu, ili kwamba niweze kuita katika Jina Lako kati 
ya mataifa na kutoa habari njema za furaha za 
udhihirisho wa ufalme Wako kati ya binadamu. 
Ee Bwana! Mimi ni mnyonge uniimarishe kwa 
uwezo Wako na nguvu. Ulimi wangu husita-
sita, acha nitamke maadhimisho Yako na sifa. 
Mnyenyekevu, unitukuze kwa kuniruhusu 
kuingia kwenye Ufalme Wako. Nipo mbali, 
unifanye kukikaribia kizingiti cha rehema Yako. 
Unifanye taa angavu, nyota ing’aayo na mti 
uliobarikiwa, ukipambwa kwa matunda, matawi 
yake yakitia kivuli juu ya sehemu hizi zote.

Hakika, Wewe u Mwenye Uwezo, Mwenye 
Nguvu na Asiyezuilika.
............................................................. ‘ A B D U ’ L - B A H Á

MAJARIBU NA SHIDA

Ewe Ambaye majaribu Yako ndiyo dawa ipon-
yayo kwa wale walio karibu na Wewe, Ambaye 
upanga Wako ndiyo haja yenye shauku ya wale 
wote wakupendao Wewe. Ambaye mshale Wako 
ndiyo matakwa yapendwayo kabisa ya ile mioyo 
ikutamaniyo sana Wewe. Ambaye amri Yako 
ndiyo tumaini pekee la wale ambao wametambua 
ukweli Wako! Nakusihi Wewe, kwa utamu Wako 
mtakatifu na kwa wangavu wa utukufu wa uso 
Wako, kututelemshia kutoka makimbilio Yako ya 
juu yale yatakayotuwezesha kukukaribia Wewe. 
Iweke, basi, miguu yetu imara, Ee Mungu wangu, 
katika Hoja Yako, na angazia mioyo yetu kwa 
wangavu wa elimu Yako, na angazia vifua vyetu 
kwa mng’ao wa majina Yako.
.............................................................  B A H Á ʼ U ’ L L Á H

Utukufu uwe Kwako, Ee Mungu wangu! 
Isingekuwa kwa aji l i ya mateso ambayo 
huvumiliwa katika njia Yako, ingewezekanaje 
kwa wapendwa Wako wa kweli kutambuliwa; na 
kama si kwa majaribu ambayo huvumiiliwa kwa 
ajili ya upendo Wako, ingewezekanaje kwa daraja 

la wale wakutamanio sana Wewe kufunuliwa? 
Uwezo Wako hunishuhudia! Wenzi wa wote am 
bao hukuabudu Wewe ni machozi wayatoayo, na 
wafariji wa wale wakutafutao Wewe ni milioya 
huzuni wainenayo, na chakula cha wale ambao 
huharakia kukutana Nawe ni vipande vya mioyo 
yao iliyovunjika. Ni wa utamu jinsi gani katika 
muonjo wangu uchungu wa kifo kivumiliwa-
cho katika njia Yako, na ni ya thamani iliyoje 
katika ukadiriaji wangu mishale ya maadui 
Wako inapokabiliwa kwa ajili ya utukuzaji wa 
neno Lako! Acha ninywe katika Hoja Yako, Ee 
Mungu wangu, chochote Wewe ulichokitaka, na 
nitelemshie kwa upendo Wako yote uliyoamuru. 
Kwa utukufu Wako! Natamani tu kile Wewe 
ukipendacho, Katika Wewe nimeweka, wakati 
wote, tumaini langu lote na imani. Wainue, 
nakusihi, Ee Mungu wangu, kama wasaidizi 
kwa Ufunuo huu wale ambao watahesabiwa 
wastahilio jina Lako na enzi Yako, ili waweze 
kunikumbuka mimi miongoni mwa viumbe 
Wako, na kuinua bendera za ushindi Wako 
katika nchi Yako. Una nguvu Wewe kufanya 
likupendezalo Wewe. Hakuna Mungu aliyepo 
ila Wewe, Msaada Mashakani, Alijitoshelezaye 
– Mwenyewe.
.............................................................  B A H Á ʼ U ’ L L Á H

Lisifiwe jina Lako, Ee Bwana Mungu wangu! 
Giza limeiangukia kila nchi, na nguvu za 
uharibifu zimeyazunguka mataifa yote. Kwa 
kupitia kwazo, walakini, naona utukufu wa 
hekima Yako, na natambua wangavu wa nuru 
ya majaliwa Yako.

Wale ambao wamefungiwa nje kama kwa 
utando kutoka Kwako wamedhani kwamba wana 
uwezo wa kuuzima mwangaza Wako, na kuzima 
moto Wako, na kutuliza pepo za neema Yako. La 
hasha, na kwa hili uwezo Wako hunishuhudia! 
Kama kila aina ya mateso yasingefanywa kuwa 
mchukuzi wa hekima Yako, na kila aina ya 
majaribu kuwa chombo cha majaliwa Yako, 
hakuna mtu angethubutu kutupinga, ingawa 
nguvu za duniani na mbinguni zingeshirikiana 
dhidi yetu. Kama ningefunua siri za ajabu za 
hekima Yako ambazo zimewekwe wazi mbele 
yangu, hatamu za maadui Wako zingekatika 
vipande vipande.

Utukuzwe Wewe, basi, Ee Mungu wangu! 
Nakusihi Wewe kwa Jina Lako Kuu Kabisa 
kuwakusanya wale wakupendao Wewe kuzun-
gukia Sheria ambayo humiminika kutoka ridhaa 
ya mapenzi Yako, na kuwatelemshia juu yao kile 
kitakachoithibitisha mioyo yao.

Una nguvu Wewe kufanya lile likupendezalo 
Wewe. Wewe, kwa hakika, u Msaada Mashakani 
Ajitoshelezaye – Mwenyewe.
.............................................................  B A H Á ʼ U ’ L L Á H

Ee Mungu wangu! Ee Mungu wangu! Ungan-
isha mioyo ya watumishi Wako, na uwafunulie 
kusudi Lako kuu. Waweze kufuata amri Zako 
na kudumukatika sheria Yako. Uwasaidie, Ee 
Mungu, katika jitihada yao, na uwajalie nguvu 
kukutumikia Wewe. Ee Mungu! Usiwaache peke 
yao, bali uongoze hatua zao kwa nuru ya maarifa 
Yako, na ufurahishe mioyo yao kwa upendo 
Wako. Hakika, Wewe ndiye Msaidizi na Bwana 
wao.
.............................................................  B A H Á ʼ U ’ L L Á H

Ee Bwana! Wawezeshe watu wote wa dunia 
kuingia katika Paradiso ya Imani Yako, ili 
kwamba hakuna kiumbe kitakachoweza kusalia 
nje ya mipaka ya ridhaa Yako njema. Kutoka 
zama zisizokumbukika Wewe umekuwa na 
nguvu kufanya kile kikupendezacho na kupita 
zaidi chochote Wewe utakacho.
............................................................................ B Á B

Wewe wajua vyema kabisa, Ee Mungu wangu, 
kwamba mateso yameninyeshea kwa wingi 
kutoka pande zote na kwamba hakuna awezaye 
kuyaondoa au kuyageuza isipokuwa Wewe. Najua 
kwa haki ka, kwa ajili ya upendo wangu Kwako, 
kwamba Wewe hutafanya kamwe mateso kui-
angukia roho yoyote vinginevyo Wewe upende 
kutukuza daraja lake katika Peradiso Yako ya 
mbinguni na kuegemeza moyo wake katika 
maisha haya ya kimwili kwa boma la nguvu Yako 
ishurutishayo vyote, ili usiweze kuelekea kwenye 
mambo ya kipuuzi ya ulimwengu huu. Kwa kweli 
Wewe wajua vyema kabisa kwamba katika hali 
zote ningehifadhi kwa upendo mkubwa kum-
bukumbu Yako zaidi kuliko umiliki wa vyote 
vilivyomo mbinguni na duniani. Imarisha moyo 
wangu, Ee Mungu wangu, katika kukutii Wewe 
na katika upendo Wako, na ujalie kwamba niwe 
mbali na kundi zima la maadui Wako.

Hakika, Naapa kwa utukufu Wako kwamba 
sitama ni chochote kando Yako Wewe Mwenyewe, 
wala sitamani chochote isipokuwa rehema Yako, 
wala sihofii chochote ila haki Yako. Nakuomba 
Wewekunisamehe mimi hali kadhalika wale 
Uwapendao, jinsi yoyote Upendavyo. Hakika, 
Wewe u Mwenye enzi, Mkarimu. Umetukuka 

Wewe kupita kiasi, Ee Bwana wa mbingu na 
nchi, juu ya sifa ya watu wote, na amani iwe juuya 
watumishi Wako waaminifu na utukufu uwe kwa 
Mungu, Bwana wa malimwengu yote.
............................................................................ B Á B

Utukufu uwe Kwako, Ee Bwana, Wewe Ambaye 
umevileta kwenye uhai viumbe vyote, kwa nguvu 
ya amri Yako.

Ee Bwana! Wasaidie wale ambao wamevikana 
vingine vyote ila Wewe, na uwajalie ushindi 
mkuu. Uwatelemshie, Ee Bwana jeshi la malaika 
la mbinguni na duniani na vyote vilivyopo kati 
yao, kuwasaidia watumishi Wako, kuwaauni na 
kuwaimarisha, kuwawezesha kupata fanaka, 
kuwahifadhi, kuwapamba kwa utukufu, kuwata-
jirisha na kuwafanya washindi kwa ushindi wa 
ajabu.

Wewe u Bwana wao, Bwana wa mbingu na 
nchi, Bwana wa malimwengu yote. Imarisha 
Imani hii, Ee Bwana, kwa nguvu za watumishi 
hawa, na uwafanye washindi juu ya watu wote wa 
dunia; kwa kuwa wao, kwa kweli, ni watumishi 
Wako ambao wamejitenga wenyewe kutoka 
vingine vyote ila Wewe, na Wewe, kwa hakika, 
u mlinzi wa waumini wa kweli.

Ujalie,EeBwana, kwambamioyoyaoiweze, 
kwakupitia uaminifu wao katika hii, Imani 
Yako isiyokukufu. Wako kwamba sitama ni 
chochote kando Yako Wewe Mwenyewe, wala 
sitamani chochote isipokuwa rehema Yako, 
wala sihofii chochote ila haki Yako. Nakuomba 
Wewekunisamehe mimi hali kadhalika wale 
Uwapendao, jinsi yoyote Upendavyo. Hakika, 
Wewe u Mwenye enzi, Mkarimu. Umetukuka 
Wewe kupita kiasi, Ee Bwana wa mbingu na nchi, 
juu ya sifa ya watu wote, na amani iwe juu ya 
watumishi Wako waaminifu na utukufu uwe kwa 
Mungu, Bwana wa malimwengu yote.
............................................................................ B Á B

Yeye ni Mungu! Ee Bwana, Mungu wangu, 
Mpendwa wangu Kabisa! Hawa ni watumishi 
Wako ambao wamesikia Sauti Yako, wametega 
sikio kwenye Neno Lako na wamesikia Mwito 
Wako. Wamekuamini Wewe, wameshuhudia 
maajabu Yako, wamekubali uthibitisho Wako na 
kushuhudia juu ya ushuhuda Wako. Wametem-
bea katika njia Zako, wamefuata uongozi Wako, 
wamegundua maajabu Yako, wamefahamu siri za 
Kitabu Chako, aya za Hati Zako ndefu na habari 
za barua Zako na Nyaraka. Wameng’ang’ania 

pindo la vazi Lako na kushikilia kwa uthabiti 
kwenye joho la nuru Yako na fahari. Nyayo 
zao zimeimarishwa katika Agano Lako na 
mioyo yao imefanywa madhubuti katika Wasia 
Wako. Bwana! Washa katika mioyo yao mwale 
wa mvuto Wako mtakatifu na ujalie kwamba 
ndege wa upendo na ufahamu aweze kuimba 
katika mioyo yao. Ujalie kwamba waweze kuwa 
kama vile ishara za nguvu, bendera zing’aazo, 
na kamili kama Neno Lako. Utukuze Hoja Yako 
kwa kupitia wao, kunjua bendera Zako na eneza 
mbali na mahali pengi maajabu Yako. Lifanye la 
ushindi Neno Lako kwa kupitia wao na imarisha 
viuno vya wapendwa Wako. Fungua ndimi zao 
kulisifu Jina.

Lako, na wasukume kutenda mapenzi Yako 
matakatifu na ridhaa. Angaza nyuso zao katika 
Ufalme Wako wa utakatifu, na kamilisha furaha 
yao kwa kuwasaidia kuinuka kwa ajili ya ushindi 
wa Hoja Yako.

Bwana! Sisi tu wanyonge, utuimarishe 
kutawanya manukato ya Utakatifu Wako, tu 
masikini, ututajirishe kutoka hazina Zako za 
Umoja Wako Mtakatifu; tupo uchi utuvishe 
kwa joho la ukarimu Wako; tu wenye dhambi, 
utusamehe dhambi zetu kwa neema Yako, fadhili 
Yako na ghofira Yako. Wewe, hakika, u Muauni, 

Msaidizi, Mwenye Neema, Mwenye Uwezo, 
Mwenye Nguvu.

Utukufu wa utukufu uwe juu ya wao ambao 
ni imara na thabiti.
............................................................. ‘ A B D U ’ L - B A H Á

Ee Mungu wangu! Ee Mungu wangu! Hakika, 
na kusihi Wewe na kukuomba mbele ya Kizingiti 
Chako, nikikuomba kwamba rehema Zako zote 
ziweze kuzishukia roho hizi. Uwafanye wabobee 
kwa ajili ya fadhila Yako na ukweli Wako.

Ee Bwana! Unganisha na fungamanisha 
pamoja mioyo, unganisha katika upatano roho 
zote, na furahisha roho kwa ishara za utakatifu 
Wako na umoja. Ee Bwana! Zifanye nyuso hizi 
angavu kwa nuru ya umoja Wako. Imarisha 
viuno vya watumishi Wako katika huduma ya 
ufalme Wako.

Ee Bwana, Wewe u Mwenye rehema isiyo 
na kikomo! Ee Bwana wa msamaha na ghofira! 
Usamehe dhambi zetu, ughofiri makosa yetu, na 
utufanye ku geukia kwenye ufalme wa huruma 
Yako, tukisihi ufalme wa uwezo na nguvu, 
wanyenyekevu kwenye patakatifu Pako na 
watiifu mbele ya utukufu wa ushuhuda Wako.

Ee Bwana Mungu! Utufanye kama mawimbi 
ya bahari, kama maua ya bustani, tukiungan-
ika, tukipatana kwa baraka za upendo Wako, 
Ee Bwana! Tanua vifua kwa ishara za umoja 
Wako, na uwafanye binadamu wote kama nyota 
zing’aazo kutoka kimo kimoja cha utukufu, 
kama matunda kamili yakuayo juu ya mti 
Wako wa uzima Hakika, Wewe u Mwenye enzi, 
Ajitoshelezaye – Mwenywe, Mpaji, Msamehevu, 
Mghofiri, Ajuaye Yote, Muumba Mmoja!
............................................................. ‘ A B D U ’ L - B A H Á

WATANGULIZI

Wewe wajua, Ee Mungu, na u shuhuda wangu 
kwamba sina shauku katika moyo wangu ila 
kuf ikia ridhaa Yako njema, kuthibitishwa 
katika utumwa Kwako, kujiweka mwenyewe 
wakfu katika huduma Yako, kufanyakazi katika 
shamba Lako kubwa la mizabibu na kuvitoa 
dhabihu vyote katika njia Yako. Wewe u Ajuaye 
– Vyote na Muona – Vyote. Sina matamanio ila 
kugeuza hatua zangu, katika upendo wangu 
Kwako, kuelekea milimani na majangwani ili 
kutangaza kwa sauti kubwa ujio wa Ufalme 
Wako, na kuinua wito Wako kati ya watu wote. 
Ee Mungu! Fungua njia kwa ajili ya mnyonge 
huyu, ujalie tiba kwa mgonjwa huyu na jalia 
uponyaji Wako juu ya mteswaji huyu. Kwa moyo 
uwakao na macho yaliyojaa machozi nakusihi 
Wewe katikaKizingiti Chako.

Ee Mungu! Nimejiandaa kuvumilia jaribu 
lolote katika njia Yako na kutamani kwa moyo 
wangu wote na roho kukabiliana na taabu yoyote.

Ee Mungu! Unilinde kutokana na majaribu. 
Wewe wajua vyema kabisa kwamba nimevipa 
kisogo vitu vyote na kujiweka huru kutokana na 

mawazo yote. Sina shughuli ila kumbukumbu 
Yako na sina tumaini ila kukuhudumia Wewe.
............................................................. ‘ A B D U ’ L - B A H Á

SAL A Z A 
NYAK ATI 
MA ALUM



MATESO

Ewe mwenye moyo wa kishujaa miongoni mwa 
watu! Fikiria mateso uliyovumilia katika njia ya 
Mungu kama faraja yenyewe. Kila mateso uliyopata 
kwa ajili Yake ni tiba yenye nguvu, kila uchungu si 
chochote bali ni utamu na kila udhilifu utukuzwaji.

Laiti watu wangeutambua na kuukubali ukweli 
huu, bila kusita wangekubali kufa kwa ajili ya 
mateso kama hayo. Kwani ni ufunguo wa hazina 
zenye thamani isiyokadirika, na hata kama kwa nje 
yangechukiza kiasi gani, kwa ndani yamekuwa na 
daima yataendelea kuwa yenye thamani. Tunakub-
ali na kuthibitisha kile ulichosema, kwa kuwa watu 
wa ulimwengu kwa kweli wamenyimwa nuru ya 
Tufe la haki na kulifikiria kama adui.

Ikiwa unataka kuwa huru kutokana na mateso, 
ghani sala hii ambayo imefunuliwa na Kalamu 
ya Mwenye Rehema zote. Sala hii ni ngome isiy-
openyezeka na jeshi lisiloshindika. Inatoa ulinzi na 
kuhakikisha wokovu:

“Ee Mungu, Mungu wangu! Ninashuhudia 
kwenye umoja Wako na upekee Wako. Ninakusihi 
Wewe, Ewe Mmiliki wa majina na Muumba wa 
Mbingu, kwa uwezo unaopenyeza wa Neno Lako 

lililotukuka na kwa uwezo wa Kalamu Yako kuu 
kabisa, kunisaidia kwa bendera za uwezo Wako 
na nguvu, na kunilinda kutokana na madhara 
ya maadui Zako ambao wamevunja Ahadi Yako 
na Agano Lako. Wewe, kwa kweli, u Mwenyezi, 
Mwenye Uwezo Kabisa.” Sala hii ni ngome isiy-
openyezeka na jeshi lisiloshindika. Inatoa ulinzi 
na kuhakikisha wokovu.

M t u k u f u  B a h a’ u ’ l l a h , N y a r a k a  S a b a  z a  Pu r s i s h .

UCHUKUAJI MAAMUZI MAGUMU

(Ili kusaidia katika kufanya maamuzi magumu, 
ghani mara 19 ikifuatiwa na taamuli juu ya tatizo, 
upatikanaji wa ufumbuzi na utekelezaji wa ufum-
buzi huo.)

Ee Mungu wangu! Wewe waniona nikijitenga 
kutokana na kila kitu ila Wewe na niki-
kung’ang’ania Wewe. Uniongoze basi katika 
matendo yangu kwa jinsi ambayo itaninufaisha 
mimi kwa ajili ya utukufu wa Hoja Yako na fahari 
ya hali ya watumishi Wako.
.............................................................  B A H Á ʼ U ’ L L Á H

WARAKA WA AHMAD

“Sala hizi za faradhi za kila siku pamoja na zingine 
chache maalum, kama vile Sala ya Kuponya, 
Waraka wa Ahmad, zimejaliwa na Baha’u’ llah 
nguvu maalumu na maana, na hivyo zinapaswa 
zikubaliwe kama zilivyo na kughaniwa na waumini 
kwa imani isiyo na shaka na yenye matumaini, ili 
kwazo waweze kuingia katika mazungumzo ya 
karibu zaidi na Mungu na kujifungamana wenyewe 
zaidi na sheria Zake na amri.”

Ku t o k a  b a r u a  i l i y o a n d i k w a  k w a  n i a b a  y a  S h o g h i  E f f e n d i .

Yeye ni Mfalme, Ajuaye–Yote, Mwenye Hek-
ima! Tazama, Shorwe wa Paradiso aimba juu ya 
vijitawi vya Mti wa Umilele, kwa sauti takatifu 
na tamu, akiwatangazia waaminifu habari za 
furaha za ukaribu wa Mungu, akiwaita waumini 
katika Umoja Mtakatifu kwenye uwanja wa 
Mbele ya Mkarimu, akiwajulisha waliotengan-
ishwa ujumbe ambao umefunuliwa na Mungu, 
Mfalme, Mtukufu, Asiye na kifani, akiwaongoza 
wapendwa kwenye kiti cha utakatifu na kwenye 
Uzuri huu ung’aao.

Hakika huu ndio ule Uzuri Mkuu Kabisa, ulio 
tabiriwa katika Vitabu vya Mitume, Ambao kwa 
kupitia Yeye ukweli utabainika kutoka makosa na 
hekima ya kila amri itajaribiwa. Hakika Yeye ni 
Mti wa Uzima ambao huzaa matun da ya Mungu, 
Aliyetukuka, Mwenye Nguvu, Mkuu. Ee Ahmad! 
Ushuhudie kwamba hakika Yeye ni Mungu na 
hakuna Mungu ila Yeye, Mfalme, Mlinzi, Asiye 
na kifani, Mwenye Nguvu Zote. Na kwamba Yule 
Ambaye amemtuma kwa Jina la Ali1 alikuwa 
Yule wa kweli kutoka kwa Mungu, Ambaye amri 
Zake sisi sote twazifuata. Sema: Enyi watu muwe 
watiifu kwa sheria za Mungu ambazo zimeam-
riwa katika Bayan na Mtukufu, Mwenye Hekima. 
Hakika Yeye ni Mfalme wa Mitume na Kitabu 
Chake ni Kitabu Mama laiti mngelifahamu.Hivi 
ndivyo Shorwe wa Paradiso atamkavyo mwito 
Wake kwako kutoka gereza hili. Imempasa tu 
kuufikisha ujumbe huu ulio dhahiri. Yeyote 
atakaye, muache augeukie mbali ushauri huu 
na yeyote apendaye muache achague njia ya kwa 
Bwana wake. Enyi watu, ikiwa mnakanusha 
aya hizi, ni kwa ushuhuda gani mmemwamini 
Mungu? Utoeni, Enyi kusanyiko la waongo. La, 
kwa Yule Ambaye mkononi Mwake imo roho 
yangu, hawawezi, na kamwe hawataweza kufa-
nya hivi, hata wangeunganika kusaidiana wao 

wenyewe. Ee Ahmad! Usisahau baraka Zangu 
wakati ni sipokuwepo. Uzikumbuke siku Zangu 
maishani mwako, na taabu Zangu na uhamisho 
Wangu katika gereza hili la mbali. Na uwe thabiti 
sana katika upendo Wangu kwamba moyo wako 
hautatetereka, hata kama panga za maadui zit-
anyesha vipigo juu yako na mbingu zote na nchi 
vitainuka dhidi yako.

Uwe kama mwale wa moto kwa maadui 
wangu na mto wa uzima wa milele kwa wapendwa 
Wangu, na usiwe kati ya wale wenye mashaka.

Na ikiwa umepatwa na dhiki katika njia 
Yangu, au udhilifu kwa ajili Yangu, usihangaike 
kwavyo. Mtumaini Mungu, Mungu wako na 
Bwana wa baba zako. Kwa kuwa watu wanatan-
ga-tanga katika njia za udanganyifu, wakipotewa 
na akili kumuona Mungu kwa masikio yao 
wenyewe. Hivyo ndivyo tumewakuta, kama wewe 
pia ushuhudiavyo. Hivyo ndivyo ushirikina 
wao umekuwa utando kati yao na mioyo yao na 
kuwaondoa kwenye njia ya Mungu, Aliyetukuka, 
Mkuu. Uwe na hakika moyoni mwako kwamba 
kwa hakika yule ambaye atageukia mbali 
kutoka Uzuri huu amegeukia mbali pia kutoka 
Mitume wa kale na kuonesha kiburi mbele ya 
Mungu kutoka milele hadi milele. Jifunze vyema 
Waraka huu, Ee Ahmad, Uimbe katika siku za 

maisha yako na usijizuie nao. Kwani, kwa hakika, 
Mungu ameamuru kwa yule auimbaye thawabu 
ya wafia dini mia moja na huduma katika dunia 
mbili. Fadhila hizi tumekujalia juu yako kama 
neema kutoka Kwetu na rehema kutoka mbele 
Yetu, ili uweze kuwa kati ya wale wenye shukrani.

Kwa Mungu! Ikiwa mtu aliye katika mateso 
au huzuni atasoma Waraka huu kwa unyofu hal-
isi, Mungu atatowesha huzuni yake, atafumbua 
taabu zake na kuondoa mateso yake.

Hakika, Yeye ni Mwenye Rehema, Mwenye 
Huruma. Sifa iwe kwa Mungu, Bwana wa malim-
wengu yote.
.............................................................  B A H Á ʼ U ’ L L Á H

SIKU ZA ZIADA ZA MWAKA

(Siku za Ziada za Mwaka, 26 Februari hadi 1 Machi, 
zote kwa pamoja, lazima ziwe siku za matayarisho 
kwa ajili ya Mfungo, siku za ukarimu, ufadhili na 
utoaji wa zawadi).

Mungu wangu, Moto wangu na Mwangaza 
wangu! Siku ambazo Wewe umeziita Aya’m-i-Ha* 
katika Kitabu Chako zimeanza, Ewe Ambaye u 
Mfalme wa majina, na mfungo ambao Kalamu 
Yako tukufu kabisa imeamuru kwa wote walio 
katika ufalme wa muumbo Wako kushika una-
karibia. Nakusihi Wewe, Ee Bwana wangu, kwa 
siku hizi na kwa wote wale ambao katika muda 
huo wameng’ang’ania kwenye ugwe wa amri 
Zako, na kushikilia kwenye mpini wa maagizo 
Yako, kujalia kwamba kila roho igawiwe mahali 
ndani ya mipaka ya uwanja Wako na kiti kwenye 
ufunuo wa utukufu wa mwangaza wa uso Wako.

Hawa, Ee Bwana wangu, ni watumishi 
Wako ambao hakuna tamaa mbaya imewazuia 
kutoka yale uliyotelemsha katika Kitabu Chako. 
Wamesujudu wenyewe mbele ya Hoja Yako, na 

*	 Siku za Ha’, Siku za Ziada za Mwaka.

kupokea Kitabu Chako kwa dhamira ile kama 
itokanayo Nawe, na kutii yale uliyoamuru kwao, 
na wamech kile kilichotelemshwa Nawe. Wewe 
waona, Ee Bwana wangu, jinsi walivyotambua 
na kukiri chochote ambacho Wewe umekifunua 
katika Maandiko Yako matakatifu. Uwape 
wanywe, Ee Bwana wangu, kutoka mikono ya 
neema Yako maji ya umilele Wako. Uwaandikie, 
basi, kwa ajili yao thawabu iliyokusudiwa kwa 
yule ambaye amejizamisha mwenyewe katika 
bahari ya uwepo Wako, na kufikia divai bora ya 
kukutana Nawe.

Nakusihi Wewe, Ewe Mfalme wa wafalme 
na Mhurumiaji wa wadhulumiwao, kuamuru 
kwa ajili yao mema ya ulimwengu huu na ya 
ulimwengu ujao. Uwaandikie, tena, kile ambacho 
hakuna yeyote kati ya viumbe Vyako ameki-
gundua, na uwahesabu pamoja na wale ambao 
wanakuzunguka Wewe, na ambao huzunguka 
kiti Chako cha enzi katika kila ulimwengu wa 
malimwengu Yako.

Wewe, kwa kweli, u Mwenye enzi, Ajuaye – 
Yote, Afahamuye – Yote.
.............................................................  B A H Á ʼ U ’ L L Á H

MFUNGO

Kitab-i-Aqdas husema: “Tumewaamuru kusali na 
kufunga kutoka mwanzo wa umri wa utu uzima 
(miaka 15); hii imeamriwa na Mungu, Bwana wenu 
na Bwana wa mababu zenu… Msafiri, mgonjwa, 
wale waja wazito au wanyonyeshao, wazee zaidi ya 
miaka sabini, hawawajibiki na mfungo… Jinyimeni 
chakula na kinywaji, kutoka mawio hadi machweo, 
na jihadharini tamaa isije ikawakosesha neema hii 
ambayo imeamriwa katika Kitabu.”

“Kipindi cha Mfungo ni 2 Machi hadi 20 Machi. 
Tarehe hizi hubadilika kulingana na Kalenda ya 
Badi na mabadiliko ya Mwaka wa Kibaha’i”.

Sifa iwe Kwako, Ee Bwana Mungu wangu! 
Nakusihi wewe kwa Ufunuo huu ambao kwao 
giza limegeuzwa kuwa mwangaza, ambao kwao 
Hekalu lifikiwalo mara kwa mara limejengwa, 
na Waraka uliokwisha andikwa umefunuliwa, 
na Gombo i l iyotandazwa imef ichuliwa, 
unitelemshie mimi na hao ambao ni wenzi 
wangu kile kitakachotuwezesha kupaa angani 
katika mbingu za fahari Yako kuu mno, na kutu-
takasa kutokana na madoa ya mashaka kama 
yale ambayo yamewazuia wale wenye tuhuma 

wasiingie ndani ya hema takatifu la umoja 
Wako. Mimi ni yule, Ee Bwana wangu, ambaye 
ameshikilia kwa dhati ugwe wa wema wa upendo 
Wako, na ameng’ang’ania pin do la rehema Yako 
na fadhila Zako. Amuru kwa ajili yangu na kwa 
ajili ya wapendwa wangu mema ya ulimwengu 
huu na ya ulimwengu ujao. Wape, basi, Karama 
iliyofichwa ambayo uliiamuru kwa wale ambao 
ni wateule kabisa kati ya viumbe Wako.

Hizi ni siku, Ee Bwana wangu, ambazo kwazo 
Umewaamuru watumishi Wako kuadhimisha 
mfungo. Amebarikiwa yeye ambaye anaadhi-
misha mfungo kabisa kwa ajili Yako na akiwa 
amejitenga kabisa na vitu vyote isipokuwa Wewe. 
Unisaidie mimi na uwasaidie wao, Ee Bwana 
wangu, kukutii Wewe na kufuata maagizo Yako. 
Wewe, kwa kweli una nguvu kufanya lolote uch-
agualo. Hakuna Mungu ila Wewe, Ajuaye –Yote, 
Mwenye Hekima – Zote. Sifa zote ziwe kwa 
Mungu, Bwana wa malimwengu yote.
.............................................................  B A H Á ʼ U ’ L L Á H

Hizi, Ee Mungu wangu, ni siku ambazo kwazo 
umewaamuru watumishi Wako kuadhimisha 
mfungo.Kwa mfungo huu umepamba utangulizi 
wa Kitabu cha Sheria Zako zilizofunuliwa kwa 

viumbe Wako, na umepamba kwa uwazi Ghala 
za amri Zako mbele ya macho ya wote walio 
katika mbingu Yako na wote walio katika dunia 
Yako. Wewe umeijalia kila saa ya siku hizi njema 
maalum isiyofahamika kwa yeyote isipokuwa 
Wewe, Ambaye elimu Yako huzunguka viumbe 
vyote. Wewe umeigawia, pia, kila roho sehemu ya 
njema hii kulingana na Waraka wa amri Yako na 
Maandiko Matakatifu ya hukumu Yako isiyobati-
lika. Kila ukurasa wa Vitabu hivi na Maandiko 
Matakatifu, tena, umegawanya kwa kila mmoja 
wa watu na jamaa za dunia.

Kwa wapendwa Wako wenye shauku kuu, 
kwa kufuatana na amri Yako, umewahifadhia, 
kila alfajiri, kikombe cha kumbukumbu Yako, 
Ee Ambaye u Mtawala wa watawala! Hawa ni 
wale ambao wameleweshwa sana na divai ya 
jinsi mbalimbali za hekima Yako kwamba huacha 
vitanda vyao katika hamu yao kuadhimisha sifa 
Yako na kutukuza njema Zako, na kuukimbia 
usingizi katika shauku yao kufika mbele Yako 
na kuonja baraka Yako.

Macho yao, wakati wote, yameinamishwa 
kwenye Mapambazuko ya wema Wako wa 
upendo, na nyuso zao zimeelekezwa kwenye 
Chemchemi ya maongozi Yako. Utunyeshee, basi, 
juu yetu na juu yao kutoka mawingu ya rehema 

kutoka kile ki stahilicho mbingu ya ukarimu 
Wako na neema. Lisifiwe Jina Lako, Ee Mungu 
wangu! Hii ni saa ambapo Wewe umefungua 
milango ya baraka Yako mbele ya nyuso za 
viumbe Wako, na kufungua wazi milango ya 
rehema Yako nyororo kwa wakazi wote wa dunia 
Yako. Nakusihi Wewe, kwa wale wote ambao 
damu yao ilimwagwa katika njia Yako, ambao, 
katika hamu yao na Wewe, wamejiondoa kabisa 
kutokana na mwambatano kwa yeyote kati ya 
viumbe Wako, na ambao walivutiwa mno na 
harufu tamu ya maongozi Yako kiasi kwamba 
kila kiungo cha miili yao kiliimba sifa Yako na 
kutetemeka kwa kumbukumbu Yako, usituzui-
lie mambo ambayo Wewe umeyaamuru bila 
kubadilika katika Ufunuo huu – Ufunuo ambao 
nguvu zake zimeufanya kila mti kusema kwa 
sauti kubwa kile ambacho Kichaka Kiwakacho 
hapo zamani kilimtangazia Musa, Ambaye alizu-
ngumza na Wewe, Ufunuo ambao umeiwezesha 
kila changarawe ndogo kabisa kuvuma tena 
kwa sifa Yako, kama vile mawe yalivyokutukuza 
Wewe katika siku za Muhammad, Rafiki Yako. 
Hawa ni wale, Ee Mungu wangu ambao Ume-
wawezesha kwa neema kuambatana na Wewe 
na kuzungumza na Yeye Ambaye ni Udhihirisho 

wa Wewe Mwenyewe. Pepo za mapenzi Yako 
zimewatawanyia mbali mpaka Ulipowakusanya 
pamoja chini ya kivuli Chako, na ukawafanya 
waingie katika mipaka ya uwanja Wako. Sasa 
kwa vile umewafanya wakae chini ya kivuli cha 
kipaa cha rehema Yako, uwasaidie kufikia kile 
ambacho lazima kistahili daraja tukufu kama 
hilo. Usiwaache, Ee Bwana wangu, wahesabiwe 
pamoja na wale ambao, ingawa wana furaha 
kuwa karibu na Wewe, wamezuiwa kuutambua 
uso Wako, na ambao, ingawa wanakutana Nawe, 
wamenyimwa kuwa mbele Yako.

Hawa ni watumishi Wako, Ee Bwana 
wangu, ambao wameingia pamoja Nawe katika 
hili, Gereza Kuu Kabisa, ambao wameshika 
mfungo ndani ya kuta zake kulingana na yale 
Uliyowaamuru katika Nyaraka za amri Yako na 
Vitabu vya agizo Lako. Watelemshie, kwa hiyo, 
juu yao kile kitakachowatakasa kabisa kutoka 
vyote vile Wewe uvichukiavyo, ili waweze kujitoa 
kabisa Kwako, na waweze kujitenga wenyewe 
kabisa kutoka vyote isipokuwa Wewe Mwenyewe.

Tunyeshee, basi, juu yetu, Ee Mungu wangu, 
kile kistahilicho neema Yako na kipasacho 
ukarimu Wako, Utuwezeshe basi, Ee Mungu 
wangu, kuishi katika kukukumbuka Wewe na 
kufa katika upendo Wako, na utupe thawabu ya 

kuwa mbele Yako katika malimwengu Yako ya 
baadaye – malimwengu ambayo h yafahamiki 
kwa wote isipokuwa Wewe. Wewe Bwana wetu na 
Bwana wa malimwengu yote, na Mungu wa wote 
waliopo mbinguni na wote waliopo duniani.

Wewe waona, Ee Mungu wangu, yale 
yaliyowapata wapenzi Wako katika siku Zako. 
Utukufu Wako wan ishuhudia! Sauti ya maom-
bolezo ya wateule Wako imeinuliwa katika 
milki Yako yote. Baadhi walinaswa na makafiri 
katika nchi Yako, na walizuiliwa na wao kutoka 
kukukaribia Wewe na kutoka kufikia uwanja wa 
utukufu Wako. Wengine waliweza kukukaribia 
Wewe, lakini walizuiliwa kuuona uso Wako. 
Bado wengine waliruhusiwa, katika shauku yao 
kukutazama Wewe, kuingia mipaka ya uwanja 
Wako, lakini waliacha utando wamawazo ya 
viumbe Wako na maovu yaliyopatilizwa na 
wadhalimu kati ya watu Wako kuja kati yao na 
Wewe.

Hii ni saa, Ee Bwana wangu, ambayo 
Wewe umeifanya kuzidi kila saa nyingine, na 
umeihusisha na wateule kabisa kati ya viumbe 
Wako. Nakusihi Wewe, Ee Mungu wangu, kwa 
Wewe Mwenyewe na kwa wao, kuamuru katika 
muda wa mwaka huu kile kitakachowatukuza 
wapendwa Wako. Amuru, zaidi ya hayo, ndani 

ya mwaka huu kile kitakachoiwezesha Nyota ya 
Mchana ya nguvu Yako kuwaka kwa wangavu 
juu ya upeo wa utukufu Wako, na kuuangazia 
kwa enzi Yako kuu, ulimwengu mzima. Ifanye 
Hoja Yako ya ushindi, Ee Bwana wangu, na 
watweze maadui Zako. Utuandikie, basi, kwa 
ajili yetu mema ya uzima huu na uzima ujao. 
Wewe u Mkweli, Ajuaye mambo ya siri. Hakuna 
Mungu. Aliyepo ila Wewe, Msamehevu – Daima, 
Mkarimu – Kabisa.
.............................................................  B A H Á ʼ U ’ L L Á H

NAW-RÚZ

(Naw – Rúz, 21 Machi, ni siku ya kwanza ya mwaka 
wa Ki-Baha’i. Tarehe hizi hubadilika kulingana 
na Kalenda ya Badi na mabadiliko ya Mwaka wa 
Kibaha’i)

Usifiwe Wewe, Ee Mungu wangu, kwamba 
Wewe umeamuru Naw – Ruz kama sherehe kwa 
wale walioushika mfungo kwa ajili ya upendo 
Wako na kuepukana na vyote vile vikuchuki-
zavyo Wewe. Ujalie, Ee Bwana wangu, kwamba 
moto wa upendo Wako na joto litolewalo na 
mfungo ulioamriwa Nawe viweze kuwawasha 
katika Hoja Yako, na kuwafanya wajishughulishe 
na sifa Yako na kumbukumbu Yako.

Kwa kuwa Wewe umewapamba, Ee Bwana 
wangu, kwa pambo la mfungo ulioagizwa 
Nawe, wapambe pia kwa pambo la ridhaa Yako, 
kwa neema Yako na fadhila Yako ya ukarimu. 
Kwa kuwa matendo yote ya watu hutegemea 
juu ya ridhaa Yako njema, na yapo chini ya 
masharti ya amri Yako. Ikiwa utamfikiria yule 
ambaye ameuvunja mfungo kama yule ambaye 
ameushika, mtu huyo atahesabiwa kati ya wale 
ambao tangu milele alikuwa akiushika mfungo. 

Na ukiamuru kwamba yule ambaye ameushika 
mfungo ameuvunja, mtu huyo atahesabiwa 
pamo ja na wale ambao wamesababisha Joho la 
Ufunuo Wako kuchafuliwa kwa mavumbi, na 
kuondolewa mbali kutoka maji maangavu ya 
Chemchemi hii hai. Wewe u Yule Ambaye kupitia 
Kwake bendera “Wewe u Mwenye kustahili sifa 
katika amri Zako” imepandishwa, na bendera 
“Utiiwaye ni Wewe katika amri Yako” imekun-
juliwa. Ulifanye daraja Lako hili lijulikane, Ee 
Mungu wangu, kwa watumishi Wako, ili waweze 
kufahamishwa kwamba ubora wa vitu vyote 
hutegemea juu ya amri Yako na neno Lako, na 
wema wa kila tendo upo chini ya masharti ya 
idhini Yako na ridhaa njema ya mapenzi Yako, na 
waweze kutambua kwamba hatamu za matendo 
ya watu zimo katika mkono wa ridhaa Yako 
na amri Yako. Uwajulishe jambo hili, kwamba 
hakuna chochote kitakachowafungia nje ya 
Uzuri Wako, katika siku hizi ambazo kwamo 
Kristo apaza sauti kwa mshangao: “Milki yote 
ni Yako, Ewe Mzazi wa Roho (Yesu)”; na Rafiki 
Yako (Muhamad) apaza sauti: “Utukufu uwe 
Kwako, Ewe Mpendwa – Kabisa, kwa kuwa 

Umefunua Uzuri Wako, na kuwaandikia wateule 
Wako kile ambacho kitawafanya wafikie kiti cha 
ufunuo wa Jina Lako Kuu Kabisa, ambalo kupitia 
kwake watu wote wameomboleza isipokuwa wale 
waliojitenga na mambo yote isipokuwa Wewe, 
na kujielekezawenyewe kwa Yeye Ambaye ndiye 
Mfunuaji wa Wewe Mwenyewe na Udhihirisho 
wa sifa Zako.”

Yeye Ambaye ni Tawi Lako na wenzi Wako 
wote, Ee Bwana wangu, wamefungua mfungo 
wao leo hii,baada ya kuuadhimisha ndani ya 
mipaka ya uwanja Wako, na katika shauku yao 
kukupendeza Wewe. Amuru kwa ajili Yake, na 
kwa ajili yao, na kwa ajili ya wale wote ambao 
wameingia machoni Pako katika siku zile mema 
yote uliyoyakusudia katika Kitabu Chako. 
Uwape, basi, kile kitakachowanufaisha, katika 
uzima huu na katika uzima ujao.

Wewe, kwa kweli, u Ajuaye – Yote, Mwenye 
Hekima – Kabisa.
.............................................................  B A H Á ʼ U ’ L L Á H

WFAIA DINI NA KOO ZAO

Yeye ni Mungu! Ee Bwana Mungu wangu! 
Ee Wewe Msaidizi wa wanyonge. Msaada wa 
masikini na mkombozi wa wasiojiweza wana-
okugeukia Wewe.

Kwa unyenyekevu wa hali ya juu kabisa 
nainua mikono yangu ya maombi kwa ufalme 
Wako wa uzuri na kwa bidii nikikuita Wewe kwa 
ulimi wangu wa ndani, nikisema: Ee Mungu, 
Mungu wangu! Unisaidie ili nikuabudu Wewe, 
imarisha viuno vyangu ili nikutumikie Wewe; 
unisaidie kwa rehema Yako katika utumishi 
wangu Kwako; uniache niwe thabiti katika utiifu 
wangu Kwako; unimwagie kwa wingi baraka 
Zako, acha mtupo wa jicho Lako litazamalo mara 
moja la ridhaa Yako njema lielekezwe kwangu 
na unizamishe katika bahari ya msamaha Wako. 
Ruhusu kwamba niweze kuthibitishwa katika 
utiifu kwa Imani Yako, na unijalie kipimo tele 
cha yakini na tumaini, ili niweze kuachana na 
ulimwengu, na niweze kugeuzia uso wangu 
kwa bidii kuelekea uso Wako, ili nitiwe nguvu 
kwa uwezo ushurutishao wa mathibitisho na 
ushahidi, na nikipambwa kwa utukufu na uwezo, 
niweze kupita kila nchi ya mbingu na dunia. 

Kwa hakika, Wewe u Mwenye rehema, Mwenye 
Utukufu – Wote, Mpole, Mwenye huruma.

Ee Bwana! Hawa ndio waliosalia kwa wale 
wafiadini, lile kundi la roho zilizobarikiwa. 
Wamevumilia k i la mateso na kuonesha 
uvumilivu mbele ya udhalimu wa kuhuzunisha. 
Wameacha starehe zote na fanaka, kwa hiari yao 
wenyewe wamejitolea kwa mateso ya kutisha 
na taabu kwa njia ya upendo wako, na bado 
wameshikiliwa mateka katika mifumbato ya 
maadui, Wao ambao wanaendelea kuwasumbua 
kwa mateso ya kuumiza, na kuwaonea kwa kuwa 
wanatembea kwa uthabiti katika njia Yako iliyo-
nyooka. Hakuna yeyote wa kuwasaidia, hakuna 
yeyote wa kuwafadhili. Isipokuwa wale wanyonge 
na waovu, hakuna yeyote wa kuhusiana nao na 
kupatano nao.

Ee Bwana! Roho hizi zimeonja maumivu 
makali ya kifo katika maisha haya ya kidunia na, 
kama dalili ya upendo wao kwa uzuri ung’aao 
wa uso Wako na katika shauku yao kuufikia 
Ufalme Wako wa mbinguni, wamevumilia kila 
ufidhuli mbaya sana ambao watu wa udhalimu 
wamewashurutisha.

Ee Bwana! Jaza masikio yao kwa aya za 
msaada mtakatifu na za ushindi wa haraka, na 
uwaokoe kutoka dhuluma ya wale wenye nguvu. 

Zuia mikono ya waovu na usiziache roho hizi 
ziraruliwe kwa makucha na meno ya wanyama 
wakali, kwa kuwa wamevutiwa sana kwa pendo 
lao Kwako, wakiwa wameaminiwa na Siri za 
utakatifu Wako, wanasimama kwa unyenyekevu 
katika mlango Wako na wamefikia mipaka Yako 
iliyotukuka. Ee Bwana! Kwa rehema uwaimar-
ishe kwa roho mpya; angaza macho yao kwa 
kuwawezesha kutazama ushuhuda Wako wa 
ajabu katika usiku wa giza; uwakusudie mema 
yote ambayo yamejaa katika Ufalme Wako 
wa mafumbo ya milele: uwafanye kama nyota 
zing’aazo zikiangazia juu ya nchi zote, miti 
iliyopambwa sana ikielemewa kwa matunda na 
matawi yakipeperushwa katika upepo mwanana 
wa mapambazuko. Hakika, Wewe u Mkarimu, 
Mwenye nguvu, Mwenye enzi, Asiyeshurutishwa. 
Hakuna Mungu mwingine ila Wewe, Mungu wa 
upendo na huruma, Mtukufu – Kabisa, Msame-
hevu – Daima.
............................................................. ‘ A B D U ’ L - B A H Á

NYARAKA ZA KUZURU

(Waraka huu husomwa kwenye Makaburi 
Matakatifu ya Bahá’u’lláh na Báb Hutumiwa pia 
mara kwa mara katika uadhimishwaji wa siku kuu 
za ukumbusho Wao za kila mwaka)

S ifa ambayo imepambazuka kutoka Nafsi 
Yako tukufu, na utukufu ambao umeng’aa 
kutoka Uzuri Wako mwangavu kabisa, viwe juu 
Yako, Ewe Ambaye u Udhihirisho wa Fahari, 
na Mfalme wa Milele, na Bwana wa wote walio 
mbinguni na duniani! Ninashuhudia kwamba 
kwa kupitia Wewe enzi ya Mungu na milki 
Yake, na utukufu wa Mungu na fahari Yake, 
vilifunuliwa, na Nyota za Mchana za utukufu wa 
kale zimetawanya wangavu wao katika mbingu 
ya amri Yako isiyobatilika, na Uzuri wa yule 
Asiyeonekana umeng’aa kutokea kwenye upeo 
wa muumbo.

Ninashuhudia zaidi kwamba kwa mtikiso tu 
wa Kalamu Yako amri Yako “U Ewe” imetiishwa, 
na Siri ya Mungu iliyofichika imefunuliwa, na 
viumbe vyote vimeletwa kwenye uhai, na Ufunuo 
wote umetelemshwa.

Ninashuhudia, zaidi, kwamba kwa kupitia 
uzuri Wako uzuri wa Yule Mwabudiwa ume-
funuliwa, na kwa kupitia uso Wako uso wa Yule 
Atamaniwaye umeng’aa kote, na kwamba kwa 
kupitia neno kutoka KwakoWewe umeamua kati 
ya viumbe vyote, ukiwafan ya wale waliojitolea 
Kwako kupaa kwenye kilele chautukufu, na 
makafiri kuanguka kwenye lindi kuu kabisa. 
Ninashuhudia kwamba yeye ambaye amekujua 
Wewe amemjua Mungu, na yeye ambaye amefika 
mbele Yako amefika mbele ya Mungu. Ni nyingi, 
kwa hiyo, baraka ya yule ambaye amekuamini 
Wewe, na ishara Zako, na ameheshimika kwa 
kukutana Nawe, na amepata ridhaa njema ya 
mapenzi Yako, na kukuzungukia Wewe, na 
kusimama mbele ya kiti cha enzi Yako. Ole wake 
yule aliyekukosea Wewe, na amekukana Wewe, 
na kukataa ishara Zako, na kukaidi enzi Yako, 
na kuinuka dhidi Yako, kuleta kiburi mbele 
ya uso Wako, na amepinga ushuhuda Wako, 
na kukimbia mamlaka Yako na milki Yako, na 
kuhesabiwa pamoja na makafiri ambao majina 
yao yameandikwa kwa vidole vya amri Yako juu 
ya Nyaraka Zako takatifu.

Nipeperushie, basi, juu yangu Ee Mungu 
wangu na Mpendwa wangu, kutoka mkono 
wa kuume wa rehema Yako na wema Wako wa 
upendo, pumzi takatifu za fadhila Zako, ili ziweze 
kuniondolea mbali kutoka mimi mwenyewe na 
kutoka ulimwengu hadikwenye viwanja vya 
ukaribu Wako na uwepo Wako.

U mwenye nguvu Wewe kufanya kile kiku 
pendezacho. Wewe, kwa kweli, umekuwa mkuu 
juu ya vitu vyote.Kumbukumbu ya Mungu na sifa 
Yake, na utukufu wa Mungu na fahari Yake, viwe 
juu Yako, Ewe Uliye Uzuri Wake, Ninashuhudia 
kwamba jicho la muumbo halijapata kamwe 
kumuona aliyedhulu miwa kama Wewe. Wewe 
ulizamishwa siku zote za maisha Yako chini 
ya bahari ya mateso. Kwa wakati mmoja Wewe 
ulikuwa katika minyororo na pingu; kwa wakati 
mwingine ulitishiwa kwa upanga wa maadui 
Zako. Walakini, licha ya yote haya, Wewe uli-
waamuru watu wote kutii yale yaliyoamriwa 
Kwako na Yeye Ambaye yu Mjua – Yote, Mwenye 
Hekima – Kabisa.

Roho yangu iwe dhabihu kwa maovu uliy-
ovumilia, na moyo wangu uwe fidia kwa taabu 
ulizostahimili. Namsihi Mungu, kwa Wewe 
na kwa wale ambao nyuso zao zimeangaziwa 
kwa utukufu wa nuru ya uso Wako, na ambao, 

kwa ajili ya upendo Wako, wametii yale yote 
waliyoamriwa, kuondoa utando uliopo kati 
Yako na viumbe Wako, na kunijalia mema ya 
ulimwengu huu na ulimwengu ujao. Wewe, kwa 
kweli, u Mwenye enzi, Aliye – tukuka Kabisa, 
Mwenye Utukufu – Wote, Msamehevu – Daima, 
Mwenye Huruma – Kabisa. Uwaabariki, Ee 
Bwana Mungu wangu, Mti Mtakatifu wa Lote na 
majani yake, na matawi yake, na vijitawi vyake, 
na mashina yake na vichipukizi vyake, kadiri ya 
majina Yako bora kabisa yatakavyodumu na sifa 
Zako tukufu kabisa zitakavyodumu. Uulinde, 
basi, kutoka madhara ya mshari na majeshi ya 
wadhalimu. Wewe, kwa kweli, u Mwenye enzi, 
Mwenye nguvu kabisa. Wabariki pia, Ee Bwana 
Mungu wangu watumishi Wako na vijakazi 
Wako ambao wamekufikia Wewe.

Wewe, kwa kweli, u Mwenye Baraka Zote, 
Ambaye neema Yako haina kikomo. Hakuna 
Mungu aliyepo ila Wewe, Msamehevu – Daima, 
Mkarimu – Kabisa.
.............................................................  B A H Á ʼ U ’ L L Á H

(Sala hii, iliyofunuliwa na ‘Abdu’l-Baha, husomwa 
kwenye Kaburi Lake Takatifu. Hutumiwa pia 
katika sala ya faragha.) Yeyote aghaniye sala hii 
kwa unyenyekevu na bidii ataleta shangwe na 
furaha kwenye moyo wa Mtumishi huyu; itakuwa 
kama vile kukutana Naye ana kwa ana.

Yeye ni Mtukufu – Kabisa! Ee Mungu, Mungu 
wangu! Nikiwa mnyenyekevu na mwenye 
machozi tele, nainua mikono yangu ya maombi 
Kwako na kufunika uso wangu katika vumbi la 
kile Kizingiti Chako kilichotukuka juu ya maar-
ifa ya wenye elimu, na sifa ya wale wote ambao 
hukutukuza Wewe. Kwa rehema mwangalie 
mtumishi Wako, akiwa mnyenyekevu na dhalili 
mlamgoni Pako, kwa macho ya rehema Yako, 
na mzamishe katika Bahari ya neema Yako ya 
milele.

Bwana! Yeye ni mtumishi Wako masikini na 
dhalili, akishangazwa na kukusihi Wewe, akiwa 
mateka mkononi Mwako, akikuomba kwa bidii, 
akikutumaini Wewe, kwa machozi mbele ya uso 
Wako, akikuita na kukusihi Wewe, akisema:

Ee Bwana, Mungu wangu! Unipe neema Yako 
ni watumikie wapendwa Wako, uniimarishe 
katika utumwa wangu Kwako, angaza paji la 
uso wan gu kwa nuru ya ibada katika uwanja 

wa utakatifu Wako, na ya sala kwenye ufalme 
Wako wa fahari. Unisaidie kuwa mtovu wa 
nafsi kwenye mwingilio wa mbinguni wa lango 
Lako, na unisaidie kujitenga na vitu vyote ndani 
ya mipaka Yako mitakatifu. Bwana! Unipe 
ninywe kutoka kikombe cha utovu wa nafsi; 
kwa joho lake univishe, na katika bahari yake 
unizamishe. Unifanye kama mavumbi katika njia 
ya wapendwa Wako na ujalie kwamba niweze 
kutoa roho yangu kwa ajili ya ardhi iliyotukuzwa 
kwa nyayo za miguu ya wateule Wako katika njia 
Yako, Ee Bwana wa Utukufu ulio Juu Kabisa.

Kwa sala hii mtumishi Wako akuita, alfajiri 
na wakati wa usiku. Timiza haja ya moyo wake, 
Ee Bwana! Angaza moyo wake, furahisha kifua 
chake, washa nuru yake, ili aweze kuihudumia 
Hoja Yako na watumishi Wako.

Wewe ndiye Mpaji, Mwenye Huruma, 
Mkarimu Kabisa, Mwenye Neema, Mwenye 
Rehema, Mpole.
............................................................. ‘ A B D U ’ L - B A H Á

MAANDIKO YA ZIADA NGUVU YA 
SALA KATIKA KUTATUA MATATIZO

Hatua 1: Sali na tafakari sala. Tumia sala za 
Wadhihirishaji kwa kuwa zina nguvu kubwa 
mno. Kisha kaa katika ukimya wa taamuli kwa 
dakika chache.

Hatua 2: Fikia kwenye uamuzi na uuzingatie. 
Uamuzi huu kwa kawaida hupatikana wakati 
wa taamuli. Inaweza kuonekana takribani 
haiwezekani kutimiza lakini kama inaonekana 
kuwa ni jibu kwa sala au jinsi ya kutatua tatizo, 
basi haraka chukua hatua ifuatayo.

Hatua 3: Uwe na dhamira ya kutekeleza uamuzi 
hadi mwisho. Wengi hushindwa hapa. Uamuzi, 
ukichomoza kwenye dhamira, hufishwa na 
badala yake, huwa matakwa au shauku isiyo 
dhahiri. Wakati taamuli imepatikana, haraka 
chukua hatua.

Hatua 4: Uwe na imani na matumaini kwamba 
nguvu itatiririka kupitia kwako, njia sahihi ita-
tokea, mlango utafunguka, utapewa fikra sahihi, 
ujumbesahihi, kanuni sahihi au kitabu sahihi. 

Uwe na matumaini, na jambo sahihi litakuja 
kulingana na mahitaji yako.

Kisha, wakati unapoinuka kutoka sala, mara 
mora chukua hatua ya tano.

Hatua 5: Tenda kana kwamba yote yamejibiwa. 
Kisha tenda kwa nguvu isiyochoka, isiyokoma. 
Na wakati utendapo, wewe mwenyewe, utakuwa 
sumaku, ambayo itavutia nguvu zaidi kwenye 
nafsi yako, hadi utakapokuwa mfereji usio 
na kipingamizi kwa ajili ya nguvu Takatifu 
kutiririka kupitia wewe.

Wengi husali lakini hawakai kwa nusu ya 
mwisho ya hatua ya kwanza. Baadhi ambao 
hutafakari hufikia kwenye uamuzi, lakini hush-
indwa kuuzingatia. Wachache wana dhamira ya 
kutekeleza uamuzi hadi mwisho, bado wachache 
zaidi wana matumaini kwamba jambo sahihi 
litatokea kulingana na mahitaji yao. Lakini 
wangapi hukumbuka kutenda kana kwamba 
yote yamejibiwa? Ni ya kweli kiasi gani maneno 
haya – “Mkuu kuliko sala ni moyo ambamo 
inanenwa” na mkuu kuliko njia inenwavyo ni 
moyo ambamo inatekelezwa.

Zikichapishwa kwa mara ya kwanza katika ‘Kanuni 
za Utawala wa Kibaha’i’, hatua hizi zilipedekezwa 
na Shoghi Effendi kwa muumini mmoja kama njia 
ya kutafuta utatuzi wa matatizo kwa kutumia 
sala. Kama maelezo ya ‘hija’, si maandiko yaliy-
oidhinishwa, lakini yakiwa hasa yenye msaada na 
dhahiri, ilionekana kwamba waumini wasinyimwe 
maandiko haya.

